
ዜናዜና

በዓል ትንሳኤ፡ ኣብ መላእ ሃገር ብልዑል ድምቀት ተኸቢሩ
በዓል ትንሳኤ፡ ብሰንበት 20 ሚያዝያ 

ኣብ መላእ ሃገር ብልዑል ድምቀት 
ተኸቢሩ።
ኣብ’ታ ዛዛሚት ዓቢ ጾም ዝዀነት 

ቀዳም ስዑር፡ ኣብ ዝተፈላለየ ክሊ ዕድመ 
ዝርከቡ ዜጋታት ክሳብ ወጋሕታ ኣብ 
ከከባቢኦም ኣብ ዝርከባ ኣብያተ-ክርስትያን 
ክጽልዩን ምስጋና ከብጽሑን ሓዲሮም።
ፕረዚደንት ኢሳይያስ ኣፈወርቂ’ውን፡ 

ከም’ቲ ልሙድ - ፍርቂ ለይቲ ኣብ ርእሰ 
ኣድባራት ደብረጽዮን ቅድስት ማርያም 
ቤተ-ክርስትያን ኣስመራ ተረኺቡ፡ ጸሎት 
ኣብጺሑ።
ኣብ’ቲ ኣጋጣሚ፡ ብጹእ ወቅዱስ ኣቡነ 

ባስልዮስ ቀዳማዊ - 6ይ ፓትርያርክ 
ወርእሰ ሊቃነ ጳጳሳት ኦርቶዶክስ ተዋህዶ 
ቤተ-ክርስትያን ኤርትራ፡ ንፕረዚደንት 
ኢሳይያስ ህያብ ኣበርኪቶም።
ኣቡነ ባስልዮስ ብምኽንያት በዓል 

ትንሳኤ ኣብ ዝሃብዎ ቃለ-ቡራኬ፡ ንመላእ 
ህዝቢ ኤርትራን ሓይልታት ምክልኻሉን 
“እንቋዕ ናብ ብርሃነ ትንሳኤኡ ብሰላም 
ኣብጻሓኩም” ድሕሪ ምባል፡ ከም 

ኮርፖረሽን ጥሪትን ዘራእትን፡ ቀረብ ፍርያት 
ብዝለዓለ ከምዝሰርሓሉ ገሊጹ

ኮርፖረሽን ጥሪትን ዘራእትን ኤርትራ፡ 
ብምኽንያት በዓላት ብርትዓዊ ዋጋ ዝገብሮ 
ቀረብ ፍርያት ኣሕምልትን ፍረታትን፡ ጸባን 
ውጽኢት ጸባን፡ ከምኡ’ውን ጥሪት፡ ኣብ 
መጻኢ ብዝለዓለ ከምዝሰርሓሉ ገሊጹ። 
ሓላፊ ናይ’ቲ ኮርፖረሽን ሜጀር ክብርኣብ 

ኣብርሃም ንኤሪና ኣብ ዝሃቦ ሓበሬታ፡ 
እቲ ንህዝቢ ብሓፈሻ ንሰራሕተኛታት 
ትካላት መንግስቲ ድማ ብፍላይ ዝግበር 
ቀረብ፡ ውጽኢት ናይ’ተን ኣብ ዝተፈላለየ 
ቦታታት ዝተሃንጻ ዲጋታትን ኣብ ከባቢአን 
ዝካየድ ዘሎ ሕርሻዊ ልምዓትን ከምዝዀነ 
ብምጥቃስ፡ ኣብ መጻኢ ጠመተ ናብ 
ገጠራትን ንኡሳን ዞባታትን ብምግባር፡ ህዝቢ 

ሜጄር ክብራኣብ ምስግና  

ብቐረባ ዝግልገለለን ማእከላት መሸጣ 
ንምውዳድ ይስራሕ ከምዘሎ ኣብሪሁ።
ኣወሃሃዲ መደባት መሸጣ ጥሪት መደበር 

ኣስመራ መንእሰይ መብራህቱ ተስፋጋብር 
ብግደኡ፡ ኮርፖረሽን ጥሪትን ዘራእትን 
ብምኽንያት በዓል ትንሳኤ - ብውሽጣዊ 
ዓቕሚ ዘፍረየን ኣባጊዕ፡ ካብ’ቲ ኣብ ዕዳጋ 
ዘሎ ዋጋ ብ60 ሚእታዊት ብምጉዳል ንሓደ 
በጊዕ ብሕሳብ 900 ናቕፋ ንሰራሕተኛታት 
ከምዝከፋፈለ ኣፍሊጡ።
ኣወሃሃዲት መሸጣ ኣሕምልትን 

ፍረታትን ጸባን ውጽኢት ጸባን ወይዘሪት 
ራሄል ኢያሱ ብወገና፡ መንግስቲ ኣቐድም 
ኣቢሉ ካብ ዘእተወን ዘመናውያን ናይ ጸባ 
ከብትን ከሰላስሎ ካብ ዝጸንሐ ልምዓት 
ኣሕምልትን ፍረታትን ዝተረኽበ ምህርቲ፡ 
ጠስሚ ንኪሎ ብ150 ናቕፋ፡ ጸባ ንሊትሮ 
ብ15 ናቕፋ፡ ርግኦ ንኩባያ ብ10 ናቕፋ፡ 
ሽጉርቲ ንኪሎ ብ3 ናቕፋ፡ ሓምሊ ድማ 
ንኪሎ ብ2 ናቕፋ - ብተመሳሳሊ ኣገባብ 
ከምእተኸፋፈለ ኣነጺራ።
ምህርቲ ናይ’ቲ ትካል ንምዕዳግ ዕድል 

ዝረኸቡ ተገልገልቲ ኣብ ዝሃብዎ ርእይቶ፡ 
መንግስቲ ኣብ ሕርሻ ክገብሮ ዝጸንሐ ወፍሪ 
ድሮ ፍረ ክህብ ምጅማሩ ብምጥቃስ፡ ኣብ 
መጻኢ ዝሓሸ ምህርቲ ተሓፊሱ ዝርግሐ 
ናይ’ቲ ምህርቲ ከምዝሰፍሕ ዘለዎም ጽኑዕ 
እምነት ገሊጾም።

ጨንፈር ሃማመተኤ ዞባ ጋሽ-ባርካ፡ 
ውዳበ መንእሰያት ብምሕያል ተራኦም 
ኣብ መደባት ልምዓት ንምዕዛዝ 
ብዘካይዶ ዘሎ ጻዕሪ፡ ቅነ ውዳበታት 
ብደረጃ ንኡሳን ዞባታት ኣካዪዱ።
ኣብ’ቲ “ሓይልና ውዳበ፡ ራኢና 

ልምዓት” ብዝብል ቴማ ካብ 5 ክሳብ 
12 ሚያዝያ ኣብ ንኡሳን ዞባታት ድገ፡ 
ከርከበት፡ ሰልዓ፡ ፎርቶ-ሳዋ፡ ሃይኮታን 
ባረንቱን ዝተቓንዐ ቅነ፡ ኣብ ዝተፈላለየ 
ጽላታት ዝነጥፉ መንእሰያትን ተመሃሮን፡ 
ኣብ ምሕያል ውዳበታት ኣተኲሩ 
ንዝተሰላሰለ ስራሓት ዘንጸባርቕ 
መሰናድኦታት ኣቕሪቦም።

ጋሽ-ባርካ - ቅነ ውዳበታት ሃማመተኤ ተኻዪዱ

ዜጋታት - ሓደ ልብን 
ሓደ ቃልን ብምዃን 
ኣምላኽ ዝሕጐሰሉን 
ንሃገርና ዝጠቅምን ሰናይ 
ሓሳባት ክንሓስብን ሰናይ 
ተግባራት ክንገብርን 
ኣባታዊ መልእኽቶም 
ኣመሓላሊፎም።
ኣቡነ ባስልዮስ 

ኣስዒቦም፡ ቃል ኪዳን 
ቀዳሞት ወለድናን 
ሕድሪ ሰማእታትናን 
እናሓለና፡ እዛ ቅድስቲ 
ሃገርና - ፍትሒ ዝሰፈና 
ብልጽግቲ፣ ልምዓት ዘለዋ 
ምዕብልቲ፣ ከምኡ’ውን 
ቅኑዕ ባህሊ ዘለዋ 
ክብርቲ ሃገር ክትከውን፡ 
ሎሚ’ውን ከም ትማሊ 
ብሓድነትን ፍቕሪን 
ተጠሚርና እጃምና 
ክነበርክት ሓደራ 
ኢሎም።

ሓለፍትን ወከልትን ሃማመተኤ ኣብ 
ዘመሓላለፍዎ መልእኽቲ፡ ዘይተወደበ 
መንእሰይ ኣብ ውልቃዊ ኮነ ሓባራዊ 
ሂወቱን ከባቢኡን ዝህልዎ ኣድማዕነትን 
ጽልዋን ማዕረ’ቲ ውዱብ ሓይሊ 
ስለዘይኮነ፡ ውዳበ መንእሰያት ዘሐይል 
መደባት ቀዳምነት ተዋሂብዎ 
ይስራሓሉ ከምዘሎን ኣተባባዒ ውጽኢት 
ከምዘመዝገበን ገሊጾም።
ግዝያዊ ሓላፊ ጨንፈር ሃማመተኤ 

ኣቶ ማርቆስ ግርማጼን ብወገኑ፡ ኣብ’ዚ 
ስልጣነ ሃገራትን ሕብረተሰባትን 
ብመንጽር’ቲ ኣብ መንእሰያት ዝሰረጸ 
ንቕሓትን ፍልጠትን ዝልካዓሉ ዘሎ 

መዋእል፡ መንእሰያት ውዳበኦም 
ኣሐዪሎም ሞያን ፍልጠትን ዝሰንቁሉን 
ፖለቲካዊ ንቕሓቶም ዘበርኹሉን 
ባይታ ምፍጣር ይጽናሓለይ ዘይበሃል 
ዕማም ምዃኑ ብምሕባር፡ እቲ ቅነ - 
ውዳበታት ብምሕያል ኩሉመዳያዊ 
ተራ መንእሰያት ንምብራኽ ዝዓለመ 
ምዃኑ ኣረዲኡ።
ኣብ’ቲ ኣጋጣሚ፡ ኣመሓደርቲ ናይ’ተን 

ንኡሳን ዞባታት፡ መደባት ሃማመተኤ 
ንምዕዋት ኣበርክቶ ከምዝገብሩ ከረጋግጹ 
ከለዉ፣ ኣብ’ቲ ቅነ ብመልክዕ ውድድር 
ኣብ ዝተኻየደ መደባት ንዝተዓወቱ 
ሽልማት ተዓዲሉ።

ስፖርታዊ ውድድር ንኡስ ዞባ ስፖርታዊ ውድድር ንኡስ ዞባ 
ደቡባዊ ምዕራብ ተዛዚሙደቡባዊ ምዕራብ ተዛዚሙ

ጸርፊ ከም ብዋዛጸርፊ ከም ብዋዛ ምስ ልዑል ምቘት ዝተኣሳሰሩ ምስ ልዑል ምቘት ዝተኣሳሰሩ 
ጸገማት ጥዕናጸገማት ጥዕና

ሽሻይ ሽሻይ 
ሕትመትሕትመት

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቦርድ ምስንዳእ

ምሉእብርሃን ሃብተገብርኤል

ተስፋኣለም የማነ

ምዝርጋሕ ጋዜጣ 

ለይ-ኣውት
ፍርቱና ኤፍሬም        ትንሱእ ፍስሃየ            ሳምራዊት ሃብተ       ሰሎሜ ኣፈወርቂ

ዜና ደቡብ - ተራ ሕብረተሰብ ኣብ ምርግጋጽ 
ምዕሩይ ኣገልግሎት ትምህርቲ ተመጒሱ

ኣብ ዞባ ደቡብ፡ ተበጻሕነትን ምዕሩይነትን 
ኣገልግሎት ትምህርቲ ንምርግጋጽ 
ሕብረተሰብ ዝገብሮ ዘሎ ኩሉ ዓይነት 
ኣበርክቶ ልዑል ምዃኑ፡ ሓላፊ ጨንፈር 

ትምህርቲ መምህር ህብትዝጊ ኪዳነ፡ ንገስጋስ 
ትምህርቲ ኣብ ዝሓለፈ 34 ዓመታት 
ብዝምልከት ኣብ ዝሃቦ ሓበሬታ ገሊጹ።
ቅድሚ ናጽነት 101 ጥራይ ዝነበረ 

ብዝሒ ትካላት ትምህርቲ፡ ኣብ’ዚ እዋን’ዚ 
ናብ 668፣ ኣስታት 36 ሽሕ ዝነበረ ብዝሒ 
ተመሃሮ ድማ ልዕሊ 238 ሽሕ በጺሑ 
ከምዘሎ ብምጥቃስ፡ ነቲ ብቐጻሊ ዝዓቢ 
ዘሎ ጠለብ ንምምላስ፡ ሕብረተሰብ ንህንጻዊ 
መዓላ ገንዘባውን ጉልበታውን ኣበርክቶ 
ይገብር ከምዘሎ ኣፍሊጡ።
እቲ ኣበርክቶ፡ ምህናጽ ተወሰኽቲ 

መምሃሪ ክፍልታት፣ ጽገና ህንጻታት 
ኣብያተ-ትምህርቲ፣ ምስራሕ መንበሪ 
መምህራንን ቀጽሪ ኣብያተ-ትምህርትን፣ 
ምውዳድ ትሕተ-ቅርጺ ስፖርትን ዓይኒ-
ምድሪን፣ ምግዛእን ምጽጋንን ሰደቓታትን 
ካልእ ናውቲ ትምህርትን፣ ከምኡ’ውን 

ምግዛእን ምትካልን ጸሓያዊ ጸዓትን 
ካልእ መሳርሒታትን ከምዘጠቓልል’ውን 
ኣብሪሁ።
ብደረጃ ዞባ 6088 መምህራን ከምዘለዉ 

ዝገለጸ መምህር ህብትዝጊ፡ ብዝሒ 
ተመሃሮ ኣብ ግምት ብምእታው ቊጽሪ 
መምህራን ብዓይነትን መጠንን ክብ ክብል 
ከምዘድሊ ብምግላጽ፡ ኣብ ተበጻሕነትን 
ምዕሩይነትን ተረጋጊጹ ዘሎ ደረጃ ኣብ 
ብቕዓት ንኽድገም፡ ኣብ ምብራኽ ዓቕሚ 
መምህራን ዝግበር ወፍሪ ክዓዝዝ ተላብዩ።
መምህር ህብትዝጊ ኣብ መወዳእታ፡ 

ኩለንትናዊ ደገፍ ሕብረተሰብ ክቕጽል፣ 
ቀረብ ናውቲ ህንጻ ክወሓስ፣ ሕቶ ህንጸት 
ተወሰኽቲ ትካላት ትምህርቲ ግብራዊ 
ምላሽ ክዋሃቦ፣ ከምኡ’ውን ገና ኣብ ዳሳት 
ዘምህራ ዘለዋ ኣብያተ-ትምህርቲ ፍታሕ 
ክናደየለን ኣዘኻኺሩ።

ዓሰብ - ፖሊስ ኣብ ምክልኻል 
ገበናትን ሓደጋታትን ጎስጓስ ኣካዪዱ
ኣብ ከተማ ዓሰብ ዝርከባ መደበራት 

ፖሊስ፡ ኣብ ምክልኻል ገበናትን ሓደጋታትን 
ዘተኰረ ጎስጓስ ንነበርትን ተመሃሮን 
ኣካዪደን።
ንተመሃሮ ኣብ ዝተኻየደ ኣስተምህሮ፡ ኣብ 

ሕጊ ዘለዎም ኣፍልጦ ብምዕባይ፡ ንነፍሶም 
ናብ ዘይሕጋዊ ተግባራት ገበንን በደልን ካብ 
ዝወስዱ ወልፍታት ክርሕቑ፣ ከምኡ’ውን 
ብክብርታት ሕብረተሶም ክኹስኰሱን ኣብ 
ትምህርቶም ጸቒጦም ክሰርሑን መዘኻኸሪ 
ቀሪቡ።
 ሕጊ ዘይምፍላጥ ካብ ተሓታትነት 

ከምዘየድሕን ዝሓበሩ ኣዘዝትን ሓለፍትን 
መደበራት፡ ተመሃሮ ካብ ትምህርቲ ካብ 
ዘጎናድቦምን ንኸቢድ ሓደጋ ከቃልዖም 
ዝኽእልን ሓደጋታት ተሽከርከርቲ 

ንኽድሕኑ፡ ኣብ ኣጠቓቕማ ጽርግያ 
ዘርእይዎ ሸለልትነት ክእርሙ ኣተሓሳሲቡ። 
ምስ ህዝቢ ኣብ ዝተገብረ ርክብ 

ድማ፡ ምክልኻል ገበን ንፖሊስ ጥራይ 
ዝግደፍ ዕማም ስለዘይኰነ፡ ኣብ ንቕሓት 
ዝተመርኰሰ ተሳትፎ ነበርቲ መሰረታዊ 
ከምዝዀነ ብምግላጽ፡ ኣብ’ዚ መዳይ’ዚ 
ዝምድና ህዝብን ፖሊስን ምዕባይ ኣገዳሲ 
ምዃኑ ኣብሪሆም።
ኮማዊ ፖሊስ ኣብ ምክልኻል ገበንን 

ምቅላዕ ገበነኛታት ዘይነዓቕ ኣበርክቶ 
ከምዘለዎ ጠቒሶም ድማ፡ ነቲ ገበን ዝጽይንን 
ከይስዕርር ዝገትእን ሕብረተሰባዊ ክብርታት፡ 
ናብ ተካእቲ ወለዶታት ንምስራጽ፡ 
ወለድን ኣለይትን ብትግሃት ክሰርሑሉ 
ተማሕጺኖም።

ሓልሓል - ሰፊሕ መደባት ምዕቃብ ሓመድን ማይን ተሰላሲሉ
ኣብ ዞባ ዓንሰባ - ንኡስ ዞባ ሓልሓል፡ 

ብህዝብን ህዝባዊ ሰራዊትን ኣድማዒ 
ንጥፈታት ምዕቃብ ሓመድን ማይን 
ይሰላሰል ኣሎ።
እቲ ኣብ ምምሕዳራት ከባቢ ርሃይ፡ 

ቀርጸት፡ እንረኩበት፡ መለብሶ፡ ማይ-ኣዋልድ፡ 
ፈንሸበኩ፡ ገበይ-ኣለቡን ሓልሓልን ዝካየድ 
ዘሎ ንጥፈታት፡ ብቐንዱ ኣብ ግራውቲ 
ሓረስቶት ዘተኰረ’ዩ።
ኣመሓዳሪ ናይ’ቲ ንኡስ ዞባ ኣቶ 

ግርማጽዮን ኣብርሃ፡ እቲ መደብ ካብ ወርሒ 
ጥሪ ጀሚሩ ብጽቡቕ ይቕጽል ከምዘሎ 
ብምግላጽ፡ ጐኒ-ጐኑ ምፍዋስ ማይ-ክዖታትን 
ምጽጋን ናይ ሓመድ ጽርግያን ዘጠቓልል 
ስራሕ ይዕመም ከምዘሎ ሓቢሩ።
ኣዛዚ ብርጌድ ህዝባዊ ሰራዊት ህብቴስ 

ዓዋተን ጸሓፊ ህግደፍ ኣብ’ቲ ንኡስ ዞባ 
ሳልማን ዑመርን ብወገኖም፡ ዝሓለፈ 
ዓመት ኣብ ግራት ሓረስቶት ዝተሰላሰለ 

ናይ ምዕቃብ ማይን ሓመድን ንጥፈታት፡ 
ኣብ ምዕባይ እቶትን እቶታውነት ዝምስገን 
ተራ ስለዝነበሮ፡ ኣብ’ዚ ዓመት’ዚ ብዝሓየለ 
ይስራሓሉ ከምዘሎ ኣብሪሆም።
ተሳተፍቲ ብግደኦም፡ ኣበርክቶ ንጥፈታት 

ምዕቃብ ማይን ሓመድን ኣብ ግራውቶም 
በቲ ሓደ፣ ኣብ ምክልኻል ፍግረ-መሬት 
ድማ በቲ ካልእ ብግብሪ ስለዝተራእየ፡ ብዓቢ 
ተገዳስነት ይሰርሑሉ ከምዘለዉ ሓቢሮም።

ጋሽ ባርካ - ኣብ ቃጨሮ፡ ተወሳኺ 
ክፍልታት ትምህርቲ ይህነጽ ኣሎ

ምምሕዳር ዞባ ጋሽ-ባርካ ምስ ሚኒስትሪ 
ትምህርቲ ብምትሕብባር ሕጽረትን 
ጽበትን መምሃሪ ክፍልታት ንምቅላል 
ብዝውስዶ ዘሎ ተበግሶ፡ ኣብ ንኡስ 
ዞባ ጎልጅ - ምምሕዳር ከባቢ ቃጨሮ 
ተወሳኺ ክፍልታት ይህነጽ ኣሎ።
እቲ ብደገፍ ኣባላት ሓይልታት 

ምክልኻል ዝዕመም ዘሎ ስራሕ፡ ንዝጸንሐ 
ጸገማት ዘቃልል ስለዝዀነ፡ ነበርትን ኩሎም 
ዝምልከቶም ኣካላትን ብውህደት ይነጥፉ 

ከምዘለዉ፡ ወኪል ኤሪና ሓቢሩ።
ኣዛዚ ናይታ ኣብ’ቲ መደብ ተዋፊራ 

ዘላ ኣሃዱን ሓላፊት ሃማደኤ ኣብ’ቲ 
ምምሕዳር ከባቢን ብወገኖም፡ ኣገዳስነት 
ናይ’ቲ ስራሕ ርዱእ ስለዝዀነ፡ ህዝብን 
ኣባላት ሓይልታት ምክልኻልን ንምዕዋቱ 
ብተወፋይነት ይሰርሑ ከምዘለዉ 
ገሊጾም።
ነበርቲ ብወገኖም፡ እቲ ስራሕ ነጸብራቕ 

ናይ’ቲ ኣብ መንጎ ህዝብን ሰራዊትን ዘሎ 
ውህደት ከምዝዀነ ኣረዲኦም።

መደበር ፈልሲ ተራእምኒ፡ 250 ሽሕ ፈልስታት 
ንምድላው ትሰርሕ

ኣብ ንኡስ ዞባ ድባርዋ እትርከብ መደበር 
ፈልሲ ተራእምኒ፡ ኣብ ወቕቲ ክራማት 
ብዝተፈላለዩ ኣካላት ዝትከል 250 ሽሕ 
ፈልስታት ኣግራብ ንምድላው ትሰርሕ 
ኣላ።
ሓላፊ ናይ’ታ መደበር ፈልሲ ኣቶ ግርማይ 

ኣርኣያ ንኤሪና ኣብ ዝሃቦ ሓበሬታ፡ ካብ 
ወርሒ ታሕሳስ 2024 ንፈልሲ ዝኸውን 
ዘርኢ ብምእራይ ዝተጀመረ ስራሕ፡ ኣብ’ዚ 
እዋን’ዚ ኣብ ናይ ምድላው ፈልሲ ደረጃ 
በጺሑ ከምዘሎ ገሊጹ። 
ንዓይነት ናይ’ቲ ፈልስታት ብዝምልከት 

ድማ፡ ቀላሚጦስ፡ ጎሞሮ፡ ኣውሊዕ፡ ኮሸም፡ 
ታህሰስ፡ ጃካራንዳ፡ በርበረ-ጸሊም፡ ጋባን 
ኣውሒን ከምዘጠቓልል ሓቢሩ።
መብዛሕትኦም ዓማዊል ናይ’ታ መደበር 

ፈልሲ፡ ካብ ዝተፈላለየ ከባቢታት ን/ዞባ 
ድባርዋን ገለ ክፋል ን/ዞባ ደቀምሓረን 

ዝመጽኡ ውልቀ-ገረብቲ፡ 
ከምኡ’ውን ተመሃሮን 
ወፋሮ ክረምታዊ ማእቶትን 
ምዃኖም ዝገለጸ ኣቶ 
ግርማይ፡ ዝትከል ፈልስታት 
ግቡእ ሓለዋን ክንክንን 
ክግበረሉ ኣዘኻኺሩ።
እዚ ከም’ዚ’ሉ እንከሎ፡ ኣብ 

ማይ ሞጎሰ - ምምሕዳር 
ከባቢ ተራእምኒ ኣብ 
2024 ብጨንፈር ሚኒስትሪ 
ሕርሻ ዞባ ደቡብ ዝተኻየደ 
ንጥፈታት ምዕቃብ ማይን 
ሓመድን ምስራሕ ከዘንቲ 
ማይን፡ ኣብ ምርጋእ ኣከባቢን 
ምውሓስ ምንጪ ዝስተ ማይ 
ሰብን ጥሪትን ልዑል ተራ 
ይጻወት ከምዘሎ ተገሊጹ።

ጸርፊ ከም ብዋዛ
ኣብ መንጎ ዕላል መዛኑ እዩ። ሓንቲ 

መልሓሳ ዘይብዓልቲ ለይታ ዝዀነት 
መዘናና፡ ንሓደ ካባና ተዀበቶ’ሞ፡ ንሱ 
ድማ “እንታይ እሞ፡ እዛ መልሓስኪ ኣብ 
ካልእ ሰብ ክትከውን ነይሩዋ” ዝብል 
መልሲ ብምሃብ ኣስሓቐና። ንሕና 
ተረዲእናዮ ኢና። እታ መዘናና ሩሕ ስለ 
ዘይብላ፡ “ወስ እንተኢለኪ ኣብ ኢደይ 
ክትዓርብኒ ኢኺ፡ ካልእ ሰብ ነይሩ እንተ 
ዝኸውን ግን ኣይምመሓርኩዎን” 
ንኽብል’ዩ ብሓጺሩ ዘተንበሃላ።
ውሑዳት ዘይኰንና ሰባት፡ እዚ ጸርፊ 

ዝብሉዎ ግናይ ነገር ኣብ ጫፍ ልሳንና 
ግዲ ዝጸንሕ ኰይኑ፡ ብዝዀነን ዘይኰነን 
ንኽንጻረፍ ድሕር ንብል ኣይኰንናን። 
እንተ ዀነ፡ ጸርፊ ጽቡቕ ስለ ዘይኰነ፡ 
ከምኡ ድማ ድሕሪ ጸርፊ ባእሲ ክስዕብ 
ከም ዝኽእል ተገንዚብና መልሓስና ካብ 
ምውርዋር እንተ ተኣደብና ጽቡቕ እዩ። 
ተዘይኰይኑ ድማ ነቲ ድሕሪ ጸርፊ 
ክስዕበና ዝኽእል መልሰ-ግብሪ ክንጻወሮ 
ንኽእል ዲና ኣይንኽእል ገምጋም 
ምግባር ልቦና እዩ መስለኒ። እንስሳ’ኳ 
ዘየዋጽኦ እንተ ዀይኑ ካብ ባእሲ 
ዝሃድም!   
መልሓሱ ዒደር ዝዀነት ሓደ ሰብ 

እፈልጥ እየ። ይትረፍዶ ተተንኪፉስ፡ 
ከይተተንከፈ እውን ቀንጠ-መንጢ 
ብዝዀነ ምኽንያት ምጽራፍ ዝገድፍ 
ኣይኰነን። እታ ዓጽሚ ዘይብላ መልሓስ፡ 
ዓጽሚ ከም እትሰብር ዘገድሶ ወይ 
ዝፈልጥ ኣይመስለንን። 
እዚ ሰብ’ዚ፡ ሓደ ግዜስ ብምንታይ 

ከም ዝዀነ እንድዒ፡ ንሓደ ሰብ ብጸርፊ 
ክሰሃሎ ከሎ ሰሚዐዮ። ወዮ ዝጽረፍ 
ዝነበረ መንእሰይ ከመይ ዝበለ ዓቕሊ 
እዩ ተዓዲሉ ገሪሙኒ። ጠሚቱዎ ጥራይ 
ትም ይብል - በቃ። ብጕልበት እንተ 
ዀይኑ፡ ንኽልቲኦም ከተነጻጽሮም ከለኻ፡ 
ዳርጋ ማሕስእን ዲበላን እዮም። ኣነ 
ድማ፡ “ክጻረፍ እንተ ደልዩ ምስ ዓቕሙ 
ዝዀነ ሰብ ዘይጻረፍ’ዩ ደቀይ!” እናበልኩ 
ተሸቝሪረ እጥምቶም። እቲ ዝጽረፍ 
ዝነበረ መቸም ብጕልበት እንተ ርኢናዮ፡ 
ይትረፍዶ ነቲ ቄቓር ነገረኛ፡ ነቶም ኣብ 
ከባቢኡ ዝነበርና ኣርባዕተ ሰብ ተሰኪሙና 
ክኸይድ ዝኽእል እዩ ዝመስል። 
ኣብ መንገዲ ኣርብዓ እናተጸርፈ ዓቕሊ 

ገይሩ ዝጸንሐ በጽሒ፡ ኣብ መወዳእታስ 
ዓቕሉ ደኣ ጸንቀቕ። “በዛ ወተጕ 
ቀርቀብ ኣቢሉ ምስ ዓትዓቶ ናበይ ፈለኽ 
ከብሎ። ብዓል ዒደር መልሓስ ከኣ፡ 
ንኽፍንጽጎ ኢሉ ቍሩብ ፈንጠርጠር 
በለ’ሞ፡ ምንቕ ምባል ምስ ከልኦ “ፈንወኒ 
- ፈንወኒ ዝባን ሕጊ - ዝባን ሕጊ. . .” 
ኢሉ ተጣርዐ። “ባዕልኻ እምኒ ደርቢኻ 
ኣውያት” ድዮም ዝበሉ። ንሱ ሕጊ ከም 
ዘይምልከቶ ቃሕ ከም ዝበሎ ክጻረፍ 
ከም ዘይጸንሐስ፡ ኣብ ትሕቲኡ ኰይኑ 
ክኸስስ ምስ ረኣኹዎ ኣስደሚሙኒ። 
በቃ ከም ድሙ ለቀብ ዘበለታ ኣንጭዋ 
ኰይኑ። ዋእ. . እስኪ ደሓን ሰብ ከም 
ምዃንካ መጠን ዋላ መልሓስካ ኣመለኛ 
ትኹን’ሲ፡ ዘዋጽኣካን ዘየዋጽኣካን 
ምግማትዶ ይጠፍኣካ’ዩ ደቀይ!
“ካብ ቀዳማዩ ዳሕራዩ. . .” ድዩ 

ዝተባህለ? ፈለኽ ምባል ስኢኑ ክጣራዕ 
ከም ዘይጸንሐስ፡ ሰባት ብኽንደይ ልመና 
ምስ ገላገሉዎ እንደገና ጸርፊ ምጅማሩ 
ከኣ ገደደ’ምበር!     
“ንዘረባ ዘረባ የምጽኦ. . .” ደኣ ኰይኑ 

ኣምበር፡ ቀንዲ መበገሲየይሲ ‘ጸርፊ ከም 

ብሃይማኖት መሓሪ

ዋዛ’ ዝብል እዩ ነይሩ።  
“እሂ’ታ ክስታይ - እሂ’ታ ወዲ ክስታይ” 

እናበሉ፡ ዋዛ ብዝመስል ጸርፊ ንሰባት፡ 
ንፈተውቶምን ኣዕሩኽቶምን ዝሰሃሉ 

እውን ኣለዉ’ኮ። ፈታዊኻ ይኹን ጓና፡ 
ብሕልፊ ኣብ ቅድሚ ሰባት ከምኡ 
ክብለካ ከሎ፡ ንገሊኣትና ክሳብ ክንደይ 
ከም ዘሕርቐና መቸም ኣይጠፍኣኩምን 
ይኸውን። ምናልባት ኣብ መዛኑ ቆልዑ 
እንተ ዀይኑ ብዙሕ ዘስተብህለሉ ክህሉ 
ኣይክእልን ይኸውን። ባድላን ክራባታን 
ገጥ ኣቢሉ፡ ጸራርዩን ዕትብ ኢሉን፡ 
ሓላፊ ናይ ሓደ ዓቢ ትካል መሲሉ 
ወይ ኰይኑ ሸናዕ ንዝብል ፈላጢኻ፡ ኣብ 
ስግር ጽርግያ ኴንካ “እሂታ ወዲ ገለ” 
ኢልካ እንክትጽውዖ ግን፡ ኣብ ቅድሚ 
ሰብ ብምዃኑ ጥራይ ክሳብ ክንደይ 
ከም ዝቝጣዕ ግምት ከም ዝህልወና 
ኣይጠራጠርን። ኣብ በይንኻ ትጫረቖን 
ትጸርፎን፡ ንሱ እውን ከምኡ ይጸርፈካን 
ይዋዘየካን ነይሩ ክኸውን ይኽእል እዩ። 
ኣብ መንገዲ ኣርባዓ ምስ ኰነ ግን፡ 
ክብረቱ ሕምሽሽ ዝበለ ኰይኑ ክስምዖ 
ይኽእል እዩ። ስለ’ዚስ እቲ ኣብ በይንና 
እንበሃሃሎስ፡ ንዅሉ ግዜ ኣብ በይንና 
እንተ ዀነ እዩ ዝምረጽ።   
ገለ ሰባት ከኣ ኣለዉ፡ ዋዛ እናምሰሉን 

እናስሓቑን ጸርፊ ዝጽዕኑኻ። ብሕልፊ 
ድማ ነቲ ዝግበኣካ ጸርፊ ጸርፊ 
ከውርዱልካ ከለዉ ሰላም ዝህብ 
ኣይኰነን። ነቲ ብሓቂ ክብሉኻ ዝደለዩ 
ዋዛ ኣምሲሎም ይፍንዉልካ ማለት’ዩ። 
ፊት ንፊት ገጢምካ እትውርውሮ 
ጸርፊ፡ ከም’ቲ ኩላትና እንፈልጦ ብሕጊ 
ዘሕትት ስለ ዝዀነ ዘዛርብ ኣይኰነን። 
ዋዛ ኣምሲልካ ንሰብ ምቍንጻብ ግን፡ 
ኣብ ተሰካሚኡ ዝገድፎ በሰላ ቀሊል 
ኣይኰነን። 
ብሕልፊ ኣብ’ዚ ዘበን፡ ኣብ ማሕበራዊ 

መራኸቢታት እንርእዮም ዘለና 
ጸርፍታት መኣዝኖም ዝጠፍኦም 
እዮም ዝመስሉ። ጸርፊ ‘ፈይ’ እናበልካ 
ሰላምታ ምልውዋጥ ወይ ድማ ናብ 
ዛዕባኻ ምእላይ እውን ዳርጋ ልሙድ 
እናዀነ ይመጽእ ኣሎ። ኣብ ገሊኡ 
ስኣን ፍላጥ ክኸውን ከም ዝኽእል 
ግምት እንተ ሃለወኒ’ኳ፡ ዝበዝሑ ግን 
ኣተኵሮ ንምስሓብ ኢሎም ዝገብሩዎ 
ይመስለኒ። ምኽንያቱ ኣብ ማዕዶ ኴንና 
ንሰብ ብምንሻው ፈላጥ ወይ ተባዕ 
ክንመስል ህርድግ ንብል ሰባት ከም ዘለና 
ኣስተውዒልኩም ትዀኑ ኢኹም። ከም 
ኣረዳድኣይ፡ ኣብ ማሕበራዊ ሚድያ 

ኩሉ ነገር ካብ ምድግጋሙ ዝተላዕለ 
ልሙድ ወይ ኣሰልካዪ እናዀነ ስለ 
ዝመጽአ፡ ፍልይ ዝበለ ነገር ሒዝካ 
ክትቅልቀል ምፍታን ይረአ እዩ። ሓደ 

ካብ’ዚ ድማ ‘ጸርፊ ከም ዋዛ’ እዩ።   
ኣብ ማሕበራዊ ሚድያ ካብ ዝረኣኹዎ 

ንኣብነት፡ “ሰላም ሰላም ነጃውስ” ዝብል 
ሰላምታ ዝመስል ጸርፊ እዩ። በቃ - “ኣታ 
ክስታይ - ኣታ ገለ. . .” እናበልካ ድማ 
ዘረባ ትቀባበል። ኣብ ስንብታ ድማ “በሉ 
ደሓን ውዓሉ ተዃሉ” ኢልካ ብጸርፊ 
ትፈላለ። ይገርም’ዩ፣ ነዚ፡ ዕላል ወይ 
ሰላምታ ክንብሎ ዝከኣል ኣይኰነን። 
‘መደብ ሰሪዕካ ብማዕዶ ክትጸራረፍ 
ምውዓል ወይ ምሕዳር’ እየ ዝብሎ ኣነ። 
እቶም እናተጸርፉ ከለዉ ሸለል 

ብምባል ጕዳዮም ጥራይ ዝገብሩ፡ ንዓይ 
ሰብ ዕላማ ኰይኖም እዮም ዝስምዑኒ። 
ማለት’ሲ፡ ምስ ዝነፈሰ ዘይነፍሱ፡ ወይ ምስ 
ዝተጸለለ ዘይጽለሉ ሰብ ስራሕ ክዀኑ 
ይኽእሉ እዮም። እቲ ክጻረፍ ዝውዕልን 
ዝሓድርን ግን፡ ስራሕ ዘይብሉ ወይ 
ድማ ናይ ቆይቊ ወልፊ ዘለዎ ክኸውን 
ኣለዎ። 
ሓንቲ ካብ’ዞም ግዳይ ጸርፊ ዝዀኑ፡ 

ንነግራማት ጸማም እዝኒ ሂባ ካብ 
መዓልቲ ናብ መዓልቲ እናደመቐት 
ትኸይድ ዘላ ሰብ “እዚ ኹሉ 
እናጸረፉኺ ኣይስመዓክን ድዩ?” 
ምስ በልኩዋ፡ “ሓቂ ይሓይሽ ኣብ’ቲ 
መጀመርታ፡ ንገለ ሰሙናት ዝኣክል 
ክልተ ኣብራኸይ ሰይሮም ዓዲውዒል 
ገይሮሙኒ’ዮም። ደሓር ግን፡ ከም ዛንታ 
ናይ’ቲ ኣብ ጕድጓድ ዝኣተወ ኣድጊ 
ገይረ ደው ክብል ክኢለ” በለትኒ’ሞ፡ ነታ 
ዛንታ ደገመትለይ። 
ኣድጊ ኣብ ጉድጓድ ምስ ኣተወ 

ከውጽእዎ ስለ ዘይከኣሉ፡ ደፊኖሞ 
ምእንቲ ክኸዱ ሓመድ ከጽድፉሉ 
ጀሚሮም። ወዮ ኣድጊ ነቲ ኣብ ዝባኑ 
ዝወርድ ሓመድ እናነገፈ፡ ጕድጓድ 
ብሓመድ እናመልአ ንሱ ድማ ኣብ’ቲ 
ካብ ነብሱ ዝነገፎ ሓመድ እናረገጸ 
በሎኽ ኢሉ። ኣነ ኸኣ ቃላቶም ከም’ቲ 
ሓመድ ሓሲበ ካብ ነብሰይ እናነገፍኩ፡ 
በብቝሩብ እናበረኽኩ ካብ’ቲ ዝኣለኹኒ 
ግናይ ስምዒት ወጺአ። ሎሚ ጸርፊ 
ክርኢ ወይ ክሰምዕ ከለኹ፡ ብኵነተ 
ኣእምሮን ክሳራ ግዜን ናይ’ቶም 
ናይ ጸርፊ ክኢላታት እናስሓቕኩን 
እናደንገጽኩሎምን መንገደይ እቕጽል 
ኣለኹ። ሓኪም’ኮ ነቶም ናይ ኣእምሮ 
ሕሙማቱ፡ ዋላ እናፈወሶም ከሎ እንተ 

ጸረፉዎ ኣይምልሰሎምን እዩ። ከመይ 
ገይሩ ከም ዘሕውዮም ጥራይ እዩ 
ዝሓስብ። እዞም ሰባት እውን ዝገዓሩ 
እንተ ገዓሩ፡ ግዲ ከይገበርናሎም ዕዮና 
እንተ ንቕጽል፡ ኩላቶም ምሓወዩ 
ነይሮም። ምኽንያቱ፡ ንሳቶም ንንግርምና 

ከም ጽቡቕ ክእለት ገይሮም ይወስዱዎ 
ስለ ዘለዉ፡ ዝመላለሶም እንተ ረኺቦም 
ባህ ስለ ዝብሎም፡ መሊሶም ኣብ’ቲ 
ሕማም ክነብሩ እዮም ዝደልዩ። ሰማዒ 
ወይ ኣተኵሮ እንተ ዝስእኑ ግን፡ 
ልቦናኦም ከም ዘይጠዓየ ምተረድኦም’ሞ 
ናብ ልቦም ተመሊሶም ምሓወዩ” 
ብምባል፡ ዘዕግብ መልሲ ሂባትኒ።	
	
ርግጸኛ ኰይነ ክዛረብ፡ ኣብ’ዚ ዘለናዮ 

እዋን፡ ኣብ ማሕበራዊ ሚድያ ካብ 
ዝነኣዱ ሰባት፡ እቶም ዝጽረፉ ይበዝሑ። 
ንሰብ ከም ቃሕታኻ ብጸርፊ ምስሃል 
ከኣ ልሙድን ቀሊልን ኰይኑ እዩ። 
ምስ’ዞም ከም ሰብ ስራሕ ኣንጊሆም 

ንነገር ዝወፍሩ ካብ ምትራኽ፡ ከም’ታ 
ናይ’ዛ ጓል፡ ሓመድካ እናነገፍካ ምቕጻል 
እዩ ዘዋጽእ። ኩሉ ነገሮም፡ ኣጀንዳን 
መደምደምታን ዘይብሉ ኣኼባ እዩ 
ዝመስል።				 
ሎምቅነ ብመገሻ ካብ ሃገር ውጽእ 
ኢለ እየ ቀንየልኩም። ገለ ዝፈልጦም 
ሰባት ንምሳሕ ስለ ዝዓደሙኒ ናብኡ 
ከይደልኩም። ንሕና’ኳ ዕላል ዓዲን 
ዓውዲን ደሊና ኢና ተራኺብና። እዘን 
ጠንቃማት ኣእዛነይ ናብ’ቶም ኣብ ጥቓና 
ዝነበሩ ሰባት ምስ ተወርወራ ግን፡ ኣነ’ውን 
ተለኪመ። ብዛዕባ ማሕበራዊ ሚድያ እዩ 
እቲ ዕላል። “እከለ ደኣ ንእከለ ከም’ዚ 
እንድዩ ኢሉዎ። እከለ ድማ ከም’ዚ 
ደጊሙዎ. . .” ክብሉ ዕሙር ዕላል 
እዮም ከፊቶም። ኩሉ ጸርፊ እዩ - ኩሉ 
ምንሻው። ዝገርመኩም’ሲ፡ ዋላ ሓንቲ 
ቍምነገር ዘይብሎምን ‘እዚ ገይሮም’ 
ዘይበሃሉን፡ ብጸርፊ ጥራይ ዝና ዘጥረዩ 
ማሕበራዊ ሚድያውያን ኣለዉ። ወዮም 
ዝጽረፉ ድማ ሰብ ስራሕን ዕላማን። 
ከም’ቲ ዝበልኩኹም፡ ሰብ’ሲ፡ 

ንብርቱዕ ከልቢ እዩ ወስ-ወስ ዝብሎ 
እምበር፡ ንድቁስ ከልቢ መዓስ ግልጽ 
ይብሎ ኰይኑ። ስለ’ዚ፡ ኣይብኢድካ 
ኣይብእግርኻ ትጽረፍ ካብ ሃለኻስ፡ 
ሓያል ኢኻ ማለት’ዩ። ሓንቲ ንፍዕቲ 
መሓዛ ኣላትኒ። ሰብ ምስ ዝጸርፋ፡ “ኤእ. 
. ብስምካ’ባ ኣይትጽረፈኒ/ኣይትጽረፍኒ” 
ኢላ’ያ ትምልስ። ማለትሲ፡ ‘እዚ ትብሎ 
ዘለኻ ንዓኻ እዩ ዝግባእ’ ንምባል’ዩ። 
‘ዝጻረፍ ሰብ’ሲ ሕማም ነብሱ’ዩ’ ዝብል 
እምነት ኣለዋ። 

ኣብ ሓደ ዳርጋ ወትሩ ዝመለላሰሉ 
ጎደና፡ ኣብ ሓንቲ ኣፈፌት ገዛ፡ ዳርጋ 
ድቁስ ክበሃል ዝኽእል ከልቢ ነይሩ። ወይ 
ድማ ሃካይ ክኸውን ይኽእል እዩ። ‘እዚ 
ከልቢስ፡ ንሰብ ኣይጻባእ፡ ኣይነክስ፡ ከመይ 
ሕያዋይ ከልቢ’ዩ’ እብል ነበርኩ። ከም’ቲ 
“ኩሉ ግዜ ድሓን፡ ሓንቲ መዓልቲ 
ግን ዘይድሓን” ኰይኑ ነገሩ ግን፡ ሓደ 
ግዜ ንሓንቲ ከም’ዚ ከማይ በቲ ጎደና 
እትመላለስ ወይዘሪት ነኸሳ። እዚ ወረ 
ምስ ተሰምዐ፡ ኩሉ ሰብ ዝሓተታ ሕቶ 
እንተ ነይራ “ይናኸስ ድዩ ደኣ?” 
ትብል ነበረት። ወዮ መልሲ ድማ 
“ዋናኡ እንተ ርእዩ ደኣ ይናኸስ’ወ!” 
ኰይኑ ጸኒሑ። 
እሞ. . እዞም ፍቐዶ ማሕበራዊ 

ሚድያ ዝነብሑ ደኣ “ቾብ” ዝብል ዋና 
ከይህልዎም! ንዋናኦም ከሐጕሱ ክብሉ፡ 
ብመልሓሶም ይታኾሱ ከይህልዉ እየ 
ዝብል። 
ኣብ መጋረጃ ማሕበራዊ ሚድያ 

ተሸኲዕካ ምንግራም ድማ ገርጊሩ ኣሎ። 
ኣታ እዛ መልሓስ’ሲ ክንደይ ትሕይል። 
ብወንጭፍ ኣይተርክበላ ብመሸንጎጋ፡ 
ብሕጊ ኣይተርክበላ ብሽማግለ፡ ናትካን 
ዘይናትካን ጥቅን ከተብለካ ከላስ እንታይ 
ይበሃል? 
በዞም ናይ ሚድያ ዓንተራት ዝድነቑን 

ንጸርፍታቶም ብተገዳስነት ዝከታተሉዎን 
ሰባት እውን ርእየ ኣለኹ። “እከለ ንእከለ 
ደኣ ኣዋሪዱዎ እንድዩ፡ ኣፉ ኣትሒዙዎ. 
. .” እናበሉ እርይ ቍጽር ኣቢሎም 
የዕልሉኻ። ኣቱም ሰባት፡ ቅድሚ ኹሉ 
ብጸርፊ ዝዕረ ነገር ከም ዘየለ ንኹላትና 
ዝጠፍኣና ኣይመስለንን። ጸራፋይ 
ዝነኣደሉ፡ እቲ ጸማም እዝኒ ሂቡ ስርሑ 
ዝቕጽል ዝዋረደሉ ምኽንያት ኣሎ ድዩ? 
ልዕሊ ኹሉ ፍረ ዝርክብ እኮ እቲ ብዓል 
ትዕግስቲ እዩ። እቶም ከም’ዚ እንብል፡ 
እቲ ባህ ዝብለና ቆየቛ ክቕጽል ካብ 
ዘለና ድልየት ከይኰነ ኣይተርፍን፡ እቲ 
ትዕግስቲ ዝገብር ሰብ ባህ ዘየብለና ዘሎ። 
ካብ ቍምነገር ንላዕሊ ነገር ክንሰምዕ 
እንደሊ ኢና። ወደሓንኩም!

ሎሚ ኣብ ERI-TV
ሰዓት		  መደብ

12፡00	 ሃገራዊ መዝሙር
12፡02	 ዓለም ስነ ጥበብ
12፡30	 ዜና (ትግርኛ)
12፡50	 ዜና ስፖርት
12፡55	 ሰናይ ተግባር 
13፡30	 ዜና (ዓረብ)
13፡40	 ለሰ ስፖርት
15፡15	 ፍሉይ መደብ ምስ ስነ-
ጥበበኛ ሳልሕ ወይራ
16፡00	 ሰሙናዊ  ስፖርት
17፡00	 ዜና (ትግርኛ)
17፡18	 ሌላ
17፡30	 ዜና (ዓረብ)
17፡45	 ምስ ዓይነ 
ስዉራን 	
18፡40	 ዕላል ምስ ኦለምፒካዊ 
ኣትለት ሳምሶም ኣማረ
19፡20	 ሃሎ ቆልዑ
20፡00	 ዜና (ትግረ)	
20፡15	 መደብ ዋልታ
21፡00	 ዜና (ትግርኛ)
21፡25	 እንዳ-ዝማም
22፡00	 ዜና (ዓረብ)
22፡10	 መቓልሕ መንእሰያት
22፡30	 ዜና (እንግሊዝ)



ሓዳስ   ኤርትራ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ምስ ልዑል ምቘት ዝተኣሳሰሩ ጸገማት ጥዕና
ምስ ልዑል ምቘት ተኣሳሲሮም 

ዝመጽኡ ሕማማት፡ ሰብነትና ንዘለዎ 
ዓቐን ምቘት ሰብነት ናብ ንቡር 
ከውርዶ ብዘይ ምኽኣሉ ንዝረኣዩ 
ሕማማት ዝምልከት እዩ። 
ኣብ ንቡር ኩነታት፡ ሰብነትና ነቲ 

ዘለዎ ምቘት ሰብነት፡ ባዕሉ ናብ ንቡር 
ብምውራድ ጥዕናና ኣብ ምሕላው 
ልዑል ተራ እዩ ዘለዎ። ንኣብነት፡ ረሃጽ 
ዘፍርዩ ጽክታት፡ ምቘት ሰብነትና ናብ 
ዝኸፍአ ደረጃ ቅድሚ ምድያቡ፡ 
ብመልክዕ ረሃጽ ሃፊፉ ክወጽእ 
ይገብሩ። ይኹን’ምበር፡ ኣብ ከባቢና ዘሎ 
ኩነታት ኣየር ልዑል ምቘት ዝዓብለሎ 
ምስ ዝኸውን፡ ሰብነትና ብተፈጥሮ 
ኣብ ልዕሊ ዘካይዶ ናይ ምዝሓል 
መስርሕ ተጽዕኖ ክፈጥር ስለ ዝኽእል፡ 
ንዝተፈላለዩ ጥዕናዊ ጸገማት ክንቃላዕ 
ንኽእል ኢና። ኣብ ከምዚ ኩነታት 
ሰብነትና ንምዝሓል ተወሳኺ ሓገዝ 
ከም ዘድሊ ርዱእ ይኸውን። 
ልዑል ምቘት ኣብ ዝበዝሖ ወቕቲ፡ 

ምስ ምቘት ብዝተኣሳሰሩ ሕማማት 
ክንጥቃዕ ዘለና ተኽእሎ እናዓበየ እዩ 
ዝኸይድ። እዚ ዝኾነሉ ምኽንያት፡ 
ልዑል ምቘትን ራህድን፡ ኣካላትና 
ብረሃጽ ጥራይ ክዝሕል ከቢድ እዩ 
ዝገብሮ። ቅልጡፍ ዝኾነ ሕክምናዊ 
ክንክን እንተዘይረኺቡ ንዝበኣሰ ጥዕናዊ 
ጸገም ክንቃላዕ ንግደድ ኢና። 
ምቘት ሰብነት ናይ ሓደ በጽሒ ካብ 

36 ዲግሪ ሰንቲ ግሬድ ክሳብ 37 ዲግሪ 
ሰንቲ ግሬድ ክኸውን ከም ዘለዎ ሓያሎ 
ሓካይም ይሰማምዑ። ዕሸላትን ህጻናትን 
ድማ ካብ 36 ክሳብ 38 ዲግሪ ሰንቲ 
ግሬድ እንተሃለዎም ንቡር ምዃኑ 
ይንገር። እቲ ምቘት ካብ 40 ዲግሪ 
ሰንቲ ግሬድ ንላዕሊ እንተኾይኑ፡ ወቕዒ 
ምቘት ከስዕብ ስለ ዝኽእል፡ ብቕልጡፍ 
ናብ ሕክምና ክንከይድ ይግባእ። 
ምስ ልዑል ምቘት ዝተኣሳሰሩ 

ሕማማት እንታይ እዮም?
ንልዑል ምቘት ምቅላዕ እዞም ዝስዕቡ 

ሕማማት ከኸትል ይኽእል፦
ሕበጥ ሰብነት፦ እዚ ብፍላይ 

ኣብቶም ኣብ ልዑል ምቘት ክሰርሑን 
ክንቀሳቐሱን ኣብ ዘይክእሉ ሰባት እዩ 
ዘጋጥም። እቲ ሕበጥ ብዙሕ ግዜ ኣብ 
ዓክዓካሪቶ ናይ እግሪ እዩ ዝርአ።
በቐጥን ሰሓን ኣብ ቆርበት፦ ልዑል 

ምቘት ኣብ ቆርበት ነኣሽቱ ዕንፍሩርን 
ሰሓን ክፈጥር ይኽእል። እቲ በቐጥ 
ጽክታት ረሃጽ ብምዕባሶም ብዝርአ 
ምቅጻል ዝፍጠር ምልክት እዩ። 
ብዙሕ ግዜ እቲ ግዳይ ናብ ዝሑል 
ከባቢ እንተግዒዙ፡ እቲ በቐጥን ሰሓን 
ቀልጢፉ እዩ ዘቋርጽ።
ምሽምቓቕ ጭዋዳ፦ እዚ ምሒር 

ቃንዛ ኣብ ጭዋዳታት ዘስዕብ ጸገም እዩ። 
ምሽምቃቕ ጭዋዳ፡ ብሰንኪ ተደጋጋሚ 
ረሃጽ፡ ዘይምዕሩነት ዓቐን ጨው ኣብ 
ሰብነት ምስ ዝርአ ዝስዕብ ጸገም እዩ። 
ብሰንኪ ረሃጽ ዝጠፍአ ፈሳሲ ናይ 
ኣካላትና ማይ ብምስታይ ከነመዓራርዮ 
ምስ ዘይንኽእል፡ ዘይምዕርዩነት ጨው 
ኣብ ኣካላት የጋጥም። 

ምሒር ድኻም፦ እዚ ብሰንኪ ረሃጽ፡ 
ማይን ጨውን ናይ ኣካላትና ብምብኻኑ 

እዩ ዘጋጥም። ምሒር ረሃጽ፡ ምድንዛዝ፡ 
ጽልግልግ ምባል፡ ምሒር ጽምኢ ማይ፡ 
ሕማም ርእሲ፡ ሕጽረት እስትንፋስ ወዘተ 
ካብ ምልክታቱ እዮም። ኣብ ከምዚ 
ኩነታት ዝበጽሐ ሰብ ተቐላጢፍካ 
ናብ ሕክምና ምውሳዱ የድሊ። 
ወቕዒ ምቘት፦ እዚ ብሰንኪ ልዑል 

ምቘት ዝርአ ልሙድ ጥዕናዊ ጸገም 
እዩ። ቅልጡፍ ዝኾነ ሕክምናዊ ሓገዝ 
ዘድልዮ ምዃኑ ኣይትዘንግዕ። ምቘት 
ሰብነት ልዕሊ 40 ዲግሪ ሰንቲ ግሬድ 
ምብጻሕ ሓደ ካብ ምልክታት ወቕዒ 
ምቘት እዩ። ብወቕዒ ምቘት 
ዝተጠቕዐ ሰብ ምጉዳል ኣድህቦ፡ 
ምድንጋራት፡ ዘይንቡር ጠባያት፡ 
ምቑጣዕ፡ ምድራቕ ቆርበት ሰብነት 
ወዘተ ዝኣመሰሉ ምልክታት’ውን የርኢ 
እዩ።   
ወቕዒ ምቘት ዘጋጠሞ ሰብ ቅልጡፍ 

ዝኾነ ናይ ቀዳማይ ረድኤት ሕክምናዊ 
ሓገዝ እዩ ዘድልዮ። ደራሪብዎ ዘሎ 
ክዳን ምእላይ። ማይ ከም ዝወስድ 
ምግባር (ብነጠብጣብ’ውን ክኸውን 
ይኽእል እዩ)። ሰብነቱ ብማይ 
ምጥልቃይ ወዘተ። 

ልዑል መጠን ምቘት፡ ሞት ከስዕብ 
ይኽእል እዩ። ሰብነትና ነቲ ዘጋጥሞ 

ልዑል ምቘት ንምምጥጣን ሓያል 
ጻዕሪ እዩ ዘካይድ። ነዚ ክገብር፡ ሃንደበት 
ድኻም ልብን ወቕዕን ከጋጥሞ 
ይኽእል። በዚ ድማ ሞት ይስዕብ።
ምሒር ምቘት ኣብ ሰብነትና ዘስዕቦ 

ጒድኣት
ምቘት ሰብነትና እናወሰኸ ክኸይድ 

እንከሎ ሰራውር ደም ይኽፈቱ። እዚ፡ 
ጸቕጢ ደም ክንኪ ስለዝገብር ልብና 
ነቲ ደም ናብ ኣካላትና ንምብጻሕ 
ብሓይሊ ክትሃርም ትግደድ። ቅልጡፍ 
ምውሳኽ ምቘት ሰብነት ወይ ሕበጥ 
እግሪ ዝኣመሰሉ ምልክታት ዝርኣዩ በዚ 
ምኽንያት እዩ። 
ኣብ ግዜ ልዑል ምቘት ኣብ ታሕተዋይ 

ቀጸላ ቆርበት ሰብነትና ብብዝሒ ደም 
ከም ዝውሕዝ ይኸውን። ነቲ ምቘት 
ካብ ውሽጢ ኣካላትና ብመልክዕ 
ረሃጽ ንደገ ንኽወጽእ ይሕግዝ። እቲ 
ኣብ ሰብነትና ዝጸንሐ ምቘት ብረሃጽ 
ክወጽእ እንተኽኢሉ ሰብነትና ብንቡር 
ኣገባብ ክዝሕል ይጅምር። 
ረሃጽ ምቘት ሒዙ ክወጽእ እንከሎ፡ 

ንሰብነትና ኣገዳሲ ዝኾነ ፈሳሲን ጨውን 
ሒዙ እዩ ዝወጽእ። ብቐሊሉ ንንቕጸት 

ሰብነት (dehydration) ንቃላዕ ማለት 
እዩ። እዚ ምስቲ ኣቐዲሙ ዝተጠቕሰ 

ትሕቲ ንቡር ምጉዳል 
ጸቕጢ ደም ተድሚሩ፡ 
ምስልካይን ሓይሊ 
ምድካምን ዝኣመሰሉ 
ምልክታት ክነርኢ ንጅምር። 
ምስ’ዚ ስዒቦም ዝረኣዩ 

ምልክታት፦
- ጽርውርው ምባል
- ዕግርግርን ተምላስን፡
- ውነኻ ምጥፋእ፡
- ምድንጋርን ኣድህቦኻ 

ምጥፋእን፡
- ምጭብባጥ ጭዋዳ፡
- ሕማም ርእሲ ወዘተ። 
ጸቕጢ ደም ኣመና 

እንተነክዩ፡ ድኻም ልቢ 
ከስዕብ ከም ዝኽእል እዩ 
ዝንገር። 
ግብረ-መልሲ ሰብነትና 

ኣብ ምቅይያር ክሊማ
ኣብ ዝሑል ኩነታት ኣየር ይኹን 

ልዑል ምቘት ኣብ ዘለዎ ምድረ 
በዳ፡ ሰብነትና ንቡር ሙቐቱ ሓልዩ 
ክቕጽል ናይ ባዕሉ ተፈጥሮኣዊ ኣገባብ/
መካኒዝም ኣለዎ። ንኣብነት፡ ምቘት 
ኣከባቢ ልዕሊ ንቡር ምስ ዝኸውን፡ 
ሰብነትና ኣብ ቀጸላታት ቆርበትና 
ዝርከቡ ሻምብቆታት ደም ዝያዳ ከም 
ዝኽፈቱ ብምግባር ከም እንርህጽ 
ንኸውን። በዚ ድማ ሰብነትና ነቲ 
ምሒር ምቘት ይቆጻጸሮ። 
ምቘትን ድኻምን
ሰብነትና ካብ 39 ክሳብ 40 ዲግሪ 

ሴንቲ ግሬድ ዝበጽሕ ምቘት እንተለዎ፡ 
ሓንጎልና ንጭዋዳታት ሰብነትና 
ንጥፈታቶም ክንክዩ መልእኽቲ 
ስለ ዝሰደሎም ምስልካይን ድኻምን 
ክስመዓና ግድን እዩ። ምቘት ሰብነትና 
ካብ 41 ዲግሪ ሴንቲ ግሬድ ንላዕሊ 
እንተኾይኑ፡ ኣካላትና ዘልሓጥ ስለ 
ዝብል፡ ክንንቀሳቐስ ኣይንኽእልን። 
ምቘት ሰብነትና ልዕሊ 41 

እንተበጺሑ፡ ከሚካላዊ መስርሕ 
ኣካላትና ስለዝትንከፍ፡ እቶም ኣብ 
ውሽጢ ኣካላት ዘለዉ ዋህዮታት 
እናዛሕተሉ ይኸዱ፡ ገለ ክፋላት-
ኣካላትና ድማ ስርሖም ደው ከብሉ 
ይጅምሩ። ናብ ቆርበት ዝውሕዝ ደም 
ስለ ዝቋረጽ’ውን፡ ኣካላትና ኣብዚ ደረጃ 
እዚ ክርህጽ ኣይክእልን እዩ።
ምቘት ኣከባቢ ልዕሊ 40 ዲግሪ ሰንቲ 

ግሬድ እንተኾይኑ ወቕዒ ምቘት 
ከጋጥም ዘሎ ተኽእሎ ሰፊሕ እዩ። 
ወቕዒ ምቘት ብኡ ንብኡ ሕክምናዊ 
ሓገዝ እንተ ዘይተገይሩሉ፡ ክሳብ ሞት 
ከብጽሕ ይኽእል እዩ። ብህይወት 
ናይ ምቕጻል ዕድል ኣዝዩ ትሑት 
ይኸውን። 
ሰብነትና ብኸመይ ነዝሕል?
ብዝሑል ማይ ሰብነትካ ከተዝሕል 
ይከኣል እዩ። ኣብቲ ወሰንቲ 
ሻምብቆታት ደም ናይ ኣርተሪ 
ዝርከበሉ ኣካላት ሰብነትና ብበረድ 

ምድራዝ። እዚ መናፊት ቆርበት 
ሰብነትና ከም ዝኽፈቱ ስለ ዝግበር፡ 
ብቐሊሉ ንኽንርህጽ ይሕግዘና። 
ምስ እንርህጽ እቲ ኣብ ውሽጢ 
ሰብነትና ዝርከብ ልዑል ምቘት ንደገ 
ንኸውጽእ ይሕግዝ።
ንኽንርህጽ ኣብ ሃዋሁ/ኣየር ዝርከብ 
ጠሊ ኣገዳሲ እዩ። ኣብ ኣየር ልዑል 
ጠሊ እንተሎ ናይ ምርሃጽ ተኽእሎና 
ድኹም እዩ ዝኸውን። እቲ ኣየር 
ንቑጽን ደረቕን እንተኾይኑ ግና 
ብቐሊሉ ክንርህጽ ይሕግዘና እዩ።
ክሳዕ 37 ዲግሪ ሰንቲ ግሬድ ምቘት 
ኣብ ዘለዎ ከባቢ፡ ሓደ ሰብ ኣብ 
ሰዓት ኣስታት 15 ኪሎ ሜተር ይጎዪ 
እንተሎ፡ ኣብ ሰዓት ኣርባዕተ ሊትሮ 
ረሃጽ ከፍሪ ከም ዘለዎ ክእላታት 
ሕክምና የመልክቱ። 
ኩሉ ሰብ ብማዕረ ድዩ ምቘት 
ዝቆጻጸሮ?
ኣይኮነን። ምስ ልዑል ምቘት 
ምትእስሳር ዘለዎም ሕማማት 
ከውርድዎ ዝኽእሉ ጸገማት ካብ ሰብ 
ናብ ሰብ ይፈላለ እዩ። ጽልዋ ምቘት፡ 
እቲ ሰብ ክሳብ ክንደይ ሰብነቱ ልዑል 
ምቘት (ወይ ምሒር ዛሕሉ) ይጻወር 
ኣብ ዝብል ተፈጥሮኣዊ ትዕድልቲ 
እዩ ዝምርኮስ። ስለዚ ገለ ሰባት 
ልዑል ምቘት ናይ ምጽዋር ዓቕሚ 
ክህልዎም እንከሎ ገሊኦም ድማ 
ዘይክእሉ ክህልዉ ይኽእሉ እዮም።
ልዕሊ ንቡር ክብደት ሰብነት 
ዘለዎም ሰባት፡ ሰብነቶም ምዕሩይ 
ምቘት ክዕቅብ ስለ ዘይክእል፡ ብልዑል 
ምቘት ቀልጢፎም ተጠቃዕቲ እዮም። 
ዕድመ (ብፍላይ ልዕሊ 45 ዓመት 
ዝዕድመኦም)፡ ከምኡ’ውን ድኹም 
ሓፈሻዊ ጥዕና ዘለዎም ሰባት፡ ገለ 
ካብቶም ብልዑል ምቘት ተጠቃዕቲ 
ይኾኑ።
ቀጻሊ ሕክምናዊ ክንክን ዝገብሩ 
ግዳያት ጸቕጢ ደም፡ ሽኮርን ካልእ 
ሕዱር ሕማማትን ዝኾኑ ሰባት፡ 
ብልዑል ምቘት ተጠቃዕቲ እዮም። 
ናይ ቆርበት ሕማም ዘለዎም ሰባት 
ልዑል ምቘት ቀልጢፉ ከጥቅዖም 
ይኽእል እዩ።
ንግዳያት ልዑል ምቘት ክንገብሮ 
ዝግበኣና ሓገዝ
- ናብ ዝሑል ቦታ ምግዓዝ።
- ብሕቖኡ ደቂሱ ኣእጋሩ ቁሩብ 
ኣበርኽ ኣቢሉ ከም ዝድቅስ ምግባር። 
- ብዙሕ ማይ ወይ ፈሳሲ ከም 
ዝሰቲ ምግባር።
- ብጥሉል ጨርቂ ወይ ማይ 
ብምኽፍካፍ  ቆርበቱ ከም ዝዝሕል 
ምግባር።
ኣስተብህል፡ እቲ ግዳይ ኣብ ውሽጢ 
30 ደቓይቕ ክዝሕል እንተዘይክኢሉ 
ወቕዒ ምቘት ከጋጥም ይኽእል እዩ።

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

ሽሻይ ሕትመትኣብዘን ዝሓለፋ ሳምንታት፡ ኣደራሻት 
ምርኢት - ብፍላይ ድማ ሲነማ ሮማ - 
ብብዝሒ ጽንብል ምልላይ መጻሕፍቲ 
ከካይዳ ቀንየን፣ ኣለዋ’ውን። ሲነማ ሮማ 
ምስ መደባት መመረቕታ መጽሓፍ ካብ 
እትተሓሓዝ ውሑድ ኣይገበረትን፣ ኣብዚ 
ዳሕረዋይ እዋን’ያ ግን ዝያዳ ክትፍለጥን 
ክትድለን ዝጀመረት። ኣብዚ ዓውዲ’ዚ 
ግኑን ስም ዝነበራ፡ እምባ ሶይራ ሆቴል 
እያ። እዚ ብርኩት ምህርቲ ምፍራይ 
መጻሕፍቲ’ዚ፡ ኣብ ምስሳን ስነ ጽሑፍ 
ሃገርናን ምስናድ ታሪኽናን ዘለዎ ግዳ 
ዘረባ’ብሉን። ስለ ዝኾነ፡ ክተባባዕን ዘድሊ 
ደገፋት ክግበረሉን ናይቲ ዓውዲ ሰብ ሞያ 
ይምሕጸኑ። ኣብ ምፍራይ መጻሕፍቲ 
ዘሎ ዝዓበየ ብድሆ ዋጋ ሕትመት ምዃኑ 
ገለ ዘዘራረብናዮም ደረስቲ ይገልጹ። በቲ 
ካልእ ወገን ድማ ኣንበብቲ ኣብ ትሕዝቶን 
ኣቀራርባን ዝሕተሙ ዘለዉ መጻሕፍቲ 
ስክፍታ ከም ዘለዎም ይገልጹ። ኣብያተ 
ማሕተም ብወገነን፡ ክብሪ መሕተሚ 
ዋሕዲ ጥረ ነገራት፡ ብፍላይ ድማ ወረቐት፡ 
ዝፈጠሮ ምዃኑ ይገልጻ። 
ኣብ ዝሓለፋ ውሑዳት ሳምንታት ካብ 

ዝተመረቓ’ሞ ብዛዕባአን ሓበሬታ ዝበጽሓና 
መጻሕፍቲ ክንጠቅስ። እቲ ናይ ምልላይ 
መደባት ተመሳሳሊ ኮይኑ፡ ኣብ ዝካየድ 

ጽምብል ምልላይ መጽሓፍ፡ ክኢላታት 
ስነ ጽሑፍ ወይ ግዱሳት ኣንበብቲ ወይ 
ሞያውያን ተረኺቦም ባዕላዊ ተመስጦ፡ 
ሌላ ምስ ትሕዝቶ መጽሓፍ ይህቡ። 
ቃል ደረስቲ፣ ኣብ ገሊኡ ድማ ሙዚቃዊ 
ኮነ ስእላዊ ምርኢት’ውን ኣካል ናይቲ 
መደባት’ዩ። መሸጣ መጻሕፍቲ፡ ዝተፈላለየ 
ሽሻይ - ፉል፡ ቆሎ፡ ሃንዛ፡ ዕንበባ፡ ወዘተ. - 
መቋስይቲ ናይቲ መደባት’ዩ። ደረስቲ፡ 
መጻሕፍቲ ንዝገዝኡ ክታሞም ምንባር 
ከኣ ቀንዲ ንጥፈት። 
ኣብ መደባት መመረቕታ ዝሳተፉ፡ 

ዕዱማት ኣጋይሽ፡ ቤተ ሰብ ደረስቲ፡ ኣባላት 
ማሕበረሰብ ስነ ጽሑፍ፡ ወዘተ እዮም። 
ኣብ ገለ ድማ ካብ ተመሃሮ ካልኣይ 
ደረጃ ክሳተፉ ጀሚሮም ኣለዉ። ሰዓታት 
መደባት መመረቕታ፡ ከከም ዝምረቕ 
ዓይነት መጽሓፍን ዘቕርቡ ዓይነት ሰባትን 
ንውሓቱ ይፈላለ። ኣብ ገሊኡ፡ ናብ 
መድረኽ ዝደየበ ምውራድ ዝኣብየሉ፡ 
ኣብ ገለ ድማ ሓጺርን ቅርጡውን 
ዝቐርብ ኣሎ። ምልላይ መጽሓፍ ወይ 

ገምጋም ተባሂሉ ዝቐርብ፡ 
ዳርጋ ነታ መጽሓፍ ብምልእታ 
ዝነግሩ፡ ንምንታይ ከም እነንብባ 
ክሳዕ ዝጠፍኣና ዝገብሩ’ውን 
ኣለዉ። “ነቲ ላህመት ጽምቝ 
ኣቢሎም እንተ ደኣ ነጊሮምኻ፡ 
ዘይንሱ ካልእ እንታይ ዘንብብ 
ምኽንያት ኣሎ፧” ኣብ ሓንቲ 
መደብ ምምራቕ መጽሓፍ ኣብ 
ጎነይ ኮፍ ኢሉ ዝነበረ ሰብ ዝበላ 
ኣሕሲባትኒ።   
እዚ ኮይኑ እቲ፡ ጽንብል 

መመረቕታ መጽሓፍ ተባሃግን 
ተሃራፍን ኮይኑ ንኽቕጽል 
ብዙሕ ዝጐድለና ከም ዘሎ’ዮም 
ክኢላታት ናይቲ ዓውዲ 
ዝገልጹ። ኣብ ብዙሕ ልዕሊ 

ዓቐን ወደሳ፡ ንትሕዝቶ መጽሓፍ 
ኣጋኒንካ ምቕራብ፡ ካብ ትሕዝቶ ወጻኢ 
ምህውታት ብብዝሒ ይርአ። እዚ ድማ 
ዝበዝሑ ካብቶም ገምጋም ዘቕርቡ ኣብ 
ስነ ጽሑፍ ዘይነጥፉ፡ ወይ ንመድረኽ ጋሻ 
ምስ ዝኾኑ’ዩ። ኣብ ገሊኡ ኸኣ ዓበይቲ 
ፈላስፋታት ዓለም እናጠቐስካ ክትላለ 
ዲኻ መጺእካ ወይስ ከተላሊ ክሳዕ ኣንፈት 
ዝስሓት ናብ ጓል መንገዲ ምልጋስ 
ይርአ። “ኣነ’ኳ ደራሲ ኢሉኒ’ምበር ኣብዚ 
ዓውዲ ኣፍልጦ የብለይን. . .” ኢሎም 
ጀሚሮም ፍርቂ ሰዓት ዝዛረቡ ኣለዉ። 
“እዚ ዓውዲ’ዚ’ኳ ዓውደይ ኣይኮነን ግን 
ዝመስለኒ ከቕርብ’የ. . .” ዝብሉ’ውን 
ንሰምዕ ኢና። ከብድና ዝረገጸና ስለ ዘየለ፡ 
ዘይንኽእላ እንተ ኴንና ኢድና ምስሓብ’ያ። 
ኣብ ምጥንካን ኣብ እትመልካን ጥራይ 
ምዝራብ ውርዝይና እዩ። 
“ብዙሓት ደረስቲ ብርእይቶ 

ዝኣምንዎም ሰባት ይጋገዩ ኣለዉ፡” ዝበላ 
ሓደ ደራሲ’ውን ቅብልቲ’ያ። ኩስቶ’ኳ 

ከምዚ ዝበላ ደኣ ጽቡቕ’የ ሰሪሐ እንተ 
በለ ድማ ኣይትሓዞን። ዝተሓዞስ ነቲ 
ከሐጕስ ክብል ዘይኣምነሉ ርእይቶ 
ሂቡ ዝሃሲ’ዩ። ኣብ ቅድሚ ደራሲ 
ጽቡቕ ክትብል ጸኒሕካ፡ ሕቖኡ ህብ 
ምስ ኣበለካ፡ “ነዚ ድዩ መጽሓፍ 
ኢሉዎ!” ዝብል ክልተ ምስሊ ዝሓዘ 
ባህሪ ይርአ’ዩ። 
እንቋዕ’ሞ ፈረየ፡ ኣብ መስርሕ 

እቲ ዘይክእል እናተኣልየ እቲ ብቑዕ 
እናጎልሐ ክኸይድ’ዩ። ተራ ኣንበብቲ 
ኣብዚ መዳይ’ዚ ኣገዳሲ’ዩ። ደረስቲ 
ግዜን ጻዕርን ከፊሎም’ዮም ፍልጠቶም 
ዘበርክቱልና ዘለዉ። እቲ ዝተርፍ ናትና 
ግደ እዩ። ነቲ ዝፈረየ ኣንቢብና ሃናጺ 
ርእይቶ ብምሃብ ብቕዓቱ ክብ ዝብለሉ 
መንገዲ ምጥጣሕ። ኣብዚ ክኢላታት 
ሃየስቲ የድልዩና - ንደረስትን ኣንበብትን 
ዘተዓርቑ ወይ ዘቀራርቡ። ገለ ካብተን 
ኣብዚ ቀረባ እዋን (2025) ዝተሓትማ’ሞ 
ዝተላለናየን መጻሕፍቲ 
ከነላልየኩም። “ሰማይ ፈረሰ” 
ብሽሞንዲ ዑቕባሚካኤል፣ 
“ኣነ እየ” (ትርጉም) ብብስራት 
ነጋሲ፣ “እርጋን ምስ ጥዕና” 
(ትርጉም) ብዶክተር 
ዘርኣብሩኽ ተስፋማርያም፣ 
“እጃመይ” ብዳንኤል ብርሃነ፣ 
“ERITREA – THE 
STRUGGLE IS LONG, 
AND VICTORY IS 
CERTAIN” ብኣማኑኤል 
ብኢደማርያም፣ “ዘይተበትከት 
ፈትሊ” ብተኸስተ 
ገብረመድህን፣ “እቲ ጸሊም 
ታሪኽ” ብምሕረትኣብ 
ወልደጊዮርጊስ፣ “ቀጻሊ 
ዕብየት ንግዳውያን ትካላት 
ዝመርሕ ኣካይዳ” ብግርማይ ኣብረሀ፣ 
“ዘይተነግረ ገድሊ” ሰሎሞን በርሀን 

ተስፋኣለም የማነን ዘሰናደኡዎ፣ “ካብ 
ጐርፊ ተዘክሮ” ከምኡ’ውን “ሃና ፍራንክ” 
(ትርጉም) ብተኪአ ተስፋይ፣ “ኣይሞተን 
መርሃዊ” ብሰሎሞን ድራር፣ ወዘተ.  

እንሆ ሽሻይ፡ እንሆ በረኸት! ዓንቢብና 
ንኽንፈሪ፡ ነንብብ! ነንብብ!

ሳርያንሳርያን፡ ኣብ ሃገርና ብፍላይ ኣብ ዞባ 
ደቡብ፡ ንኡስ ዞባ ማይምነ፡ ኣብ ዓዲ ገላዕን 
ዓዲ ኣደገልቦን ዝበሃላ ዓድታት ዝዝውተር 
ናይ ዓንተር ባህላዊ ልብሲ እዩ። እዚ ናይ 
ኣጕባዝ ክዳን’ዚ ዝነበረን ገና ዝዝውተር 
ዘሎን’ዩ። ብፍላይ ጉጅለ ባህሊ ዞባ ደቡብ 
ብብዝሒ ስለ ዘዘውትሩዎ ናብ ዝቕጽል 
ወለዶ ተመሓላሊፉ ኣሎ። ብተመሳሳሊ፡ 
ሳርያን ብዝሕን ዋሕድን መልጎም ዘለዎ 
ኮይኑ፡ ኣብ ዝተፈላለያ ብሄራትና - ብሌን፡ 
ሳሆ፡ ትግርኛ፡ ንኣብነት - ይዝውተር። እቲ 
ክዳን፡ ካምቻን ሓጺር ስረን  ኮይኑ፡ ምስ 
ኣካላትካ ዝለግብ - ከም ዘመናዊ “ስሊም” - 
ቀጥ ዝበለ’ዩ። ምስ ጕብዝና ናይቲ ዝኽደኖ 
ዓንተር ዝሰጥም ኮይኑ ድማ ይዳሎ። 
ሓደ ካብ ፍሉይ መለለዪ ሳርያን፡ ብዝሒ 

መልጎም’ዩ። ከባቢ ሓምሳ ዝኸውን ኣብ 
ካምቻን ሓጺር ስረን ብዝተፈላለየ ቅዲ 
ለጊቡ ድማ ይስፈ። ብፍላይ ኣብ ሓጺር 
ስረ፡ ብድሕሪት ኣብ ጁባ፡ ናይ ሽጉጥ 
ቅርጺ ኣትሒዞም ይሰፍዩዎ። እቲ ዓንተር 
ካብ መዛኑኡ ፍልይ ንኽብል ዝሕግዞ 
እዝን ካልእን ዝተፈላለየ ኣገባብ ኣሰፋፍያ፡ 
ሰፈይቱ ይጥቀሙ። 
እቲ መንእሰይ ዓንተር ጸባ ጸገብ’ዩ። 

ቁመናኡ ዘብህግ፣ ዘይድፈር፣ ግርማኡ 
ካብ መጠን ንላዕሊ ዘዅርዕ እዩ። ኣብ 
እዋን ያታዊ ሕብረተሰብና፡ እቲ ዓንተር 
ኣፍልቡ፡ ቅርጺ ኣካላቱ - ብፍላይ ሰለፉን 

ዳንጋኡን - ምሉእን ስሩዕን እዩ። ነቲ ክዳን 
ምስ ተኸደኖ ድማ ስንጥቕ ዝበለ ዓንተር 
የምስሎ።
እቲ ዓንተር ወትሩ ምስኡ ዝሕዞም 

መለለዪኡ ናውቲ ነይሮሞ። እዞም ዝስዕቡ 
ቀንዲ ነበሩ፤ መልጎም፡ ላማ፡ መርፍእን 
ፈትልን፡ ሻፍሻፎ፡ መሰንተር (መመሸጥ)፡ 
ስካርባ (ሃራምበ)። እዚኣቶም ነናቶም 
ትርጉምን ኣገልግሎትን ኣለዎም፤ 
መልጎም፤መልጎም፤ እዚ ንኽልተ ነገር ይጥቀሙሉ፤ 

ኣብቲ ክዳን ንመጸባበቕን ከም መግለጺ 
ጉብዝና ናይቲ ዓንተርን። ብተወሳኺ፡ 
ኣብቲ እዋን’ቲ ናይ ገንዘብ ሕጽረት 
ነይሩዎም’ዩ። ስለዚ፡ እቲ መልጎም ከም 
ገንዘብ ይሕሰብ ነበረ። ኣጕባዝ ድማ ከም 
ጠላዕ ዝኣመሰለ ጸወታ በቲ መልጎም 
ይጻወቱ ነይሮም። መልጎም “ይርክሱ”። 
ኣብ ጸወታ መልጎም ዝጻወት፡ ንኸይሰዓር 
ኣመና’ዩ ዝጥንቀቕ። ምልክት ሃብቲ ነበረ -  
ብፍላይ ነቲ ዓንተር። እንተ ተበሊዑ፡ ካብቲ 
ናይ ክዳኑ በቲኹ እዩ ዝርክስ። 
ላማ፤ላማ፤ እቲ ዓንተር ክጻወት ጸኒሑ ኣብ 

ጅባኡ ዝነበሮ መልጎም እንተ ተወዲኡ 
(ተበሊዑ)፡ በቲ ላማ ገይሩ ካብቲ ኣብ ክዳኑ 
ዝለገበ በቲኹ ጸወታ ይቕጽል። ስለዚ፡ 
ንላማ ከም መብተኺ፡ ከምኡ’ውን ከም 
መስደዲ ጽፍሪ፡. . . ይጥቀሙላ ነይሮም።

መርፍእን ፈትልን፤መርፍእን ፈትልን፤ እቲ ዓንተር ኣብቲ 
ጸወታ ምስ ተበልዐ፡ ኣብቲ መላጉሙ 

ዝበተኸሉ ክፋል ክዳኑ ሃጓፍ ምስ ዝህሉ በዚ 
መርፍእን ፈትልን ገይሩ ይልግቦ። ኣብዚ 
እቲ ዓንተር መንእሰይ ምልክት ጕብዝናኡ 
ከይምንጠል ኣዝዩ እዩ ዝጥንቀቕ። 

ሻፍሻፎ፤ እቲ ጎበዝ፡ ንሻፍሻፎኡ 
ብፍሉይ ቅድን ዓይነትን’ዩ 
ዝሰርሖ። ካልኦት ከምኡ ዓንተራት 
ከይደፍሩዎን ከይምንጥሉዎን 
ድማ ኣብ ኣተሓሕዛኡ ወትሩ 
ጥንቁቕ’ዩ። ብቐጻሊ ይውልውላ፡ 
ይሽልማን የጸባብቓን። ኣብ 
ኩሉ’ቲ ዓዲ እተካይዶ ህዝባውን 
ሃይማኖታውን በዓላት ሒዙዋ 
ብምምጻእ፡ ኣብ መንኵቡ 
ገይሩ ናብዝን ናብትን ይብልን 
የንጠልጥላን። ሰባት ምእንቲ ጽቡቕ 
ገይሮም ክርእዩዋ ከኣ የወሳውሳን 
ይድብለላን። ታህዲድ’ውን 
ይገብረላ - እቲ ዓንተር መንእሰይ።
መሰንተር፤መሰንተር፤ እቶም መንእሰያት 

ጸጕሮም ወትሩ ጎታን’ዩ ዝነበረ። 
ካብ ዕንጸይቲ ዝተሰርሐት መሰንተር 
ድማ ይጥቀሙ ነይሮም። እዚ፡ 
“ጎተና ህድሞ” ተባሂሉ ይግለጽ’ዩ። 
እቲ ዓንተር፡ ኣብ ዝደለዮ ሰዓትን 
ቦታን ጸጕሩ ዝስንትረሉ መሰንተር 
ይሕዝ። ብዘይ መሰንተር ከኣ 
ኣይንቀሳቐስን። እዚ ካብ ዕንጸይቲ 
ዝስራሕ ዝነበረ መሰንተር’ዚ፡ 

ጽባቐ ጥበብ
እቲ ትጉህ ጸሓፊ
መምህር ህዝቢ
ብኣእምሮ ሓሊፉ
ዝሰፍር ኣብ ልቢ፣
ነቲ ዝጸሓፎ

ብቐመም ኣቃሚሙ
ብምኡዝ ጥበብ 
ግጥሚ ገጢሙ
ንኣንባቢኡ፥
መታን ከዕግቦ
ፍልጠት ይጠቡ
ጽባቐ ጥበብ

ኣብ ጥበብ ምዃኑ ተገንዚቡ።

ዮናስ መንግስትኣብ

ድሒሩ ካብ ጎማን ሓጺንን እውን 
ክስራሕ ጀመረ። 
ስካርባ (ሃራምበ)፤ስካርባ (ሃራምበ)፤ ካብ ቆርበት ዝስራሕ 

ባህላዊ ጫማ ኮይኑ፡ ዝበዝሐ እዋን ካብ 
ቈርበት ጥሪት ይስራሕ። እቲ ዓንተር 
ድማ ማዕሪኡን ወቂቡ ዝተሰርሐን 
እስካርባ ገይሩ ምሉእ ትርኢቱ ዘርኢ 
ቍመና ይሕዝ። 

ዲዛይነር ኣብርሃም ስልጣን ዳይኖም



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

22 ሚያዝያ 2025 - ገጽ 6 መበል 34 ዓመት ቁ.100

NOTICE
Notice is hereby given to the public that ‘ZARA Private Limited Company’ has been 
formed among the following members. 

A. Names: 
	   
      Name 	                     Nationality	 Address     No. Shares
1. Mr Gebreberhan Gebrehiwet  Hadera	 Eritrean	    Asmara	          75
2. Mr Tedros Gebreberhan Gebrehiwet	 Eritrean	    U.A.Emarates 	   90
3. Mr Abel Gebreberhan Gebrehiwet  	 Eritrean	    U.A.Emarates 	   90
		                                         TOTAL Shares	  255 	           	   		
		             
B. The head office of the company will be in Asmara and branch offices may be opened 
anywhere within and outside of Eritrea.

C. The capital of the company Nakfa 1,020,000.00 (One Million Twenty Thousand Na-
kfa)at a par value Nakfa 4000.00 (Four Thousand Nakfa.) each subscribed and fully paid 
up in cash and kind.

D. The overall business purposes of the company shall be:

1. To engage in retail of ready-made clothes. 
2. To engaged in retail of footwear and leather.
3. To engage in retail of household appliances and/or furniture.
4. To engage in Import and export activities.
5. To engage in food and beverages processing.
6. To engaged in production of biscuits and chocolate products. 
7. To engage in manufacturing of paints, varnishes, painting ink and mastic.
8. To engage in production and manufacturing of dairy products.
9. To engage in sale and productions of cosmetics and beauty articles and toys.
10. To engage in production and retail of sport articles.
11. To engaged in manufacturing and distribution of cleaning and toilets products.
12. To engage in wholesale of pharmaceutical and medical supplies. 

E. Mr Tedros Gebreberhan Gebrehiwet is appointed as General manager   of the com-
pany for unlimited period of time.

F. The period for which the company is established is unlimited. 

ZARA Private Limited Company

1ይ ደረጃ ቤት-ፍርዲ 
ኣስመራ   

ከሳሲ ወረ/ነፍ ጎይትኦም ስዒድ ነ/ፍ 
ለተንጉስ ድራር፡ ኣቶ መኮነን ጎይትኦም 
ስዒድ፡ተኸሰስቲ ወረ/ነፍ ጎይትኦም ስዒድ 
ነ/ፍ ለተንጉስ ድራር 1. ዘወዲ ጎይትኦም 
ስዒድ 2.ኣለፈሽ ጎይትኦም ስዒድ 3. 
መዋቲ/ ሓጎስ ጎይትኦም ስዒድ (1.ኣይዳ 
ሓጎስ ጎይትኦም 2.ኤደን ሓጎስ ጎይትኦም 
3. ሰለሙን ሓጎስ ጎይትኦም 4.ሄለን ሓጎስ 
ጎይትኦም 5. ኣማኑኤል ሓጎስ ጎይትኦም) 

ንሕና ወረስቲ ሰናይት ጸጋይ ገብረስላሴ፡ ምስ ሓወይ ኣቶ የማነ ጸጋይ ገብረስላሴ፡ ኣብ 
ኣስመራ ዞባ 3 ምም/04 ጎደና እጓዴን ቁ.ገዛ- ፕሎት 85 ፓርሰል- ስፍሓት መሬት 
306 ት.ሜ ቁ.ምዝገባ 48260-75788 ኮ/ኣባይቲ ምስክር ዋንነት ሊብረቶ 113514 
መወከሲ ቁ.132814 ተመዝጊቡ ዝርከብ ዘይንቀሳቐስ ንብረት፡ ብስም ኣዴና ነፍ/
ሄር ኣስካሉ ተስፋዝጊ ሃብተዝጊ ዝተመዝገበ፡ ብውርሲ ናብ ስምና ክመሓላለፍና 
ስለ ዝደለና፣ ዝቃወም እንተሎ፡ ምልክታ ኣብ ጋዜጣ ሓዳሰ ኤርትራ ካብ ዝወጸሉ 
ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ 
ቤት ፍርዲ መአገዲ ትእዛዝ ወይ ናይ መወዳእታ ውሳነ ሒዙ ናብ ቤት ጽሕፈት 
ፓፕሊክ ኖታሪ ቤትጽሕፈት ሃገራዊ ካዳስተርን ይቕረብ። ተቓውሞ እንተዘይ 
ቀሪቡ ግን ኦርጅናል ሰነዳትና ኣቕሪብና ጉዳይና ክንፍጽም ምዃንና ንሕብር።

ሰናይት ጸጋይ ገብረስላሴ

ብስም ሃይማኖት ኣብርሃ ገብረማርያም ዝተመዝገበ፡ ብቁ.ፍ.ዋኒን ASL00042319 
ዝኾነ፡ ኣብ ዞባ ማእከል ኣባሻውል ኣስመራ ጎደና 119-6 ቁ.ገዛ 33 ዝርከብ ናይ 
መሸጥን ጽገናን ኤለክትሮኒካዊ ኣቑሑ ትካለይ፡ ንወ/ሮ ዕንባባ ተኪኤ ተኽለማርያም፡ 
ኣድራሻ ዞባ ማእከል ን/ዞባ ማይ ተመናይ ጎደና ኣገንዳ - ዛላ ቁ.ገዛ 55 ካብ ዕለት 
01/01/2025 ክሳብ ዕለት 31/12/2026 ኣካርየዮ ስለ ዘለኹ፣ ዝቃወም ምስ ዝህሉ፡ 
እዚ ምልክታ እዚ ካብ ዝወጸሉ ዕለት ኣብ ውሽጢ ሰላሳ መዓልቲ፡ ስልጣን ንዘሎዎ 
ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ 
እቲ ናይ ክራይ ውዕል ሕጋዊ ምዝገባ ከምዝፍጸመሉ ነፍልጥ።

 ሃይማኖት ኣብርሃ ገብረማርያም

ኣብ ከተማ ኣስመራ ዞባ 7 ምም/18 ጎደና H ቁ.ገዛ 10 ዝርከብ፡ ብስም ወራ/
ነፍ/ግራ. ፍስሓ ሃብተጽዮን ሓየሎም፡ ወ/ሮ ዘወዲ ዑቕባሚካኤል በርሀ ምስ 4 
ደቃ፡ ብቁ.ምስክር ወረቐት 110829 መወከሲ ቁጽሪ 121043 ዝተመዝገበ ገዛ፡ 
ብዘረጋገጽናዮ ውርሲ መሰረት ናብ ስምና ከነመሓላልፎ ስለ ዝደለና፣ ዝቃወም 
እንተሎ፡ ኣብ ጋዜጣ ካብ ዝወጽኣሉ ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ 
መሰረት ካብ ዝምልከቶ ቤት ፍርዲ መአገዲ ትእዛዝ ወይ ናይ መወዳእታ 
ውሳነ ሒዙ ናብ ቤት ጽሕፈት ፓፕሊክ ኖታሪን ቤትጽሕፈት ሃገራዊ ካዳስተርን 
ይቕረብ። ተቓውሞ እንተዘይ ቀሪቡ ግን ኦርጅናል ሰነዳትና ኣቕሪብና ጉዳይና 
ክንፍጽም ምዃንና ንሕብር።

ወ/ሮ ዘወዲ ዑቕባሚካኤል በርሀ

ኣብ ዞባ ደቡብ ን/ዞባ ዓዲ ዃላ ምም/ከባቢ ሰሞሞ ፕሎት 3-1 ስፍሓት 
መሬት 146 ት/ሜ 3ተ ቀንዲ ክፍልታት 4ተ ተሓጋገዝቲ ክፍሊ ዝተደኮኖ፡ 
ብቁ. ንብረት 4BRADQ002412/4 ብስም ሰለሙን ዮውሃንስ ወልደገርግስ 
ዝተመዝገበ፡ ብህያብ ዝረኸብክዎ፡ ናብ ስመይ ከሰጋግሮ ስለ ዝደለኹ፣ ዝቃወም 
እንተሃልዩ፡ ኣብ ውሽጢ 30 መዓልቲ ካብ ዝምልከቶ ቤት ፍርዲ መአገዲ 
ወይ’ውን ይግባይ ተባሂሉሉ እንተነይሩ ውሳነ ሒዙ ናብ ዞባ ደቡብ ን/ዞባ ዓዲ 
ዃላ ጨንፈር ቴክኒክ ይቕረብ። እንተዘይ ቀሪቡ፡ ኦርጅናል ሰነዳተይ ኣቕሪበ 
ጉዳየይ ክውድእ ምዃነይ እሕብር።
 

ገብረእግዚኣብሄር መኮንን ውንኤል
 ወኪል ወ/ሮ ጽርሃ መኮንን ውንኤል

ኣብ ዞባ ዓንሰባ ከረን ን/ዞባ ከባቢ 04፡ ጎደና 597፡ ፕሎት 252፡ ዚፕ ኮድ 6k-1945  
ብመ. ቁ. ንብረት 6BRKRN001006/1 ዝተመዝገበ፡ ስፍሓቱ 310.55 ት/ሜ 
ዝኾነ ዘይንቀሳቐስ ንብረት (ገዛ) ብስም ወ/ሮ ኣረጋሽ ተኽለማርያም  ገብረስላሴ +2 
1.ወ/ሮ ኣርያም ስዩም ዘርኦም፡ 2. ወ/ሮ ቤተልሄም ስዩም ዘርኦም ዝተመዝገበ፡ ናብ 
ስምና ክመሓላለፍና ስለ ዝደለና፣ ዝቃወም እንተሎ፡ ምልክታ ኣብ ጋዜጣ ሓዳሰ 
ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ 
መሰረት ካብ ዝምልከቶ ቤት ፍርዲ መአገዲ ትእዛዝ ወይ ናይ መወዳእታ ውሳነ 
ሒዙ ናብ ቤት ጽሕፈት ፓፕሊክ ኖታሪን ቤት ጽሕፈት ሃገራዊ ካዳስተርን 
ዞባ ዓንሰባ ከረን ይቕረብ። ተቓውሞ እንተዘይ ቀሪቡ ግን ኦርጅናል ሰነዳትና 
ኣቕሪብና ጉዳይና ክንፍጽም ምዃንና ንሕብር።

ጣዕሙ ዘርኢጋብር ተስፋጊዮርጊስ

ኣብ ዞባ ዓንሰባ ከረን ን/ዞባ ከባቢ 03፡ ዚፕ ኮድ 6k-1383፡ ፕሎት/ብሎክ 121፡ 
ብመ. ቁ. ንብረት 6፡000417 ስፍሓቱ 150 ት/ሜ ዝኾነ ዘይንቀሳቐስ ንብረት (ገዛ) 
ወ/ሮ ፋጥና ዓብዱርሕማን ጅምዕ ዝተመዝገበ’ሞ ንዓይ ዝተወሃበ፡ ናብ ስመይ 
ክመሓላለፍ ስለ ዝደለኹ፣ ዝቃወም እንተሎ፡ ምልክታ ኣብ ጋዜጣ ሓዳሰ ኤርትራ 
ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ 
ዝምልከቶ ቤት ፍርዲ መአገዲ ትእዛዝ ወይ ናይ መወዳእታ ውሳነ ሒዙ ናብ 
ቤት ጽሕፈት ፓፕሊክ ኖታሪ ቤት-ጽሕፈት ሃገራዊ ካዳስተርን ዞባ ዓንሰባ ከረን 
ይቕረብ። ተቓውሞ እንተዘይ ቀሪቡ ግን ኦርጅናል ሰነዳትና ኣቕሪብና ጉዳይና 
ክንፍጽም ምዃንና ንሕብር። 

ኼርያ መሓመድዓሊ ሓምድ

ኣብ ዞባ ማእከል ንኡስ ዞባ ጋላ ነፍሒ ላጔን፡ ቁ.ገዛ- ብቁ/ፍቓድ ዋኒን ASL00021298፡ 
ናይ ቤት መስተ ትካለይ ንኣቶ ጸሃየ ተኽሉ ገብረእግዛቢሄር፡ ኣድራሽ ዞባ ማእከል 
ን/ዞባ ጎዳይፍ ጎደና - ቁ.ገዛ - ብዕለት 25/04/0224 ቁ.መዝ 124/2024 ብውህብቶ 
ስለዝሃብክዎ፡ ብስም ወሃቢ ዝኽፈሎ ዕዳ ኣለኒ ወይ ይግባኣኒ እዩ ዝብል ኣካል 
እንተደኣ ሃልዩ፡ እዚ ምልክታ እዚ ካብ ዝወጸሉ ዕለት ጀሚሩ ክሳብ ሰለሳ መዓልቲ፡ 
ስልጣን ንዘለዎ ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል 
ከምዘየለ ተቘጺሩ ናብ ስም ተቐባሊ ከምዘመሓላልፍ የፍልጥ።

ኣብርሀት ኢሳቕ ገብረስላሴ    

4ይ መዋቲ የማነ ጎይትኦም ስዒድ (1. 
ዳኒኤል የማነ ጎይትኦም 2. ዮውሃና የማነ 
ጎይትኦም ) 5. ወዋቲ ሚኪኤል ጎይትኦም 
(1.ጆርጆ ሚኪኤል ጎይትኦም 2. 
ይርጋኣለም ሚኪኤል ጎይትኦም 3. ራሄል 
ሚኪኤል ጎይቶም 4. ኤልሳ ሚኪኤል 
ጎይትኦም 5.ወሃቢት ሚኪኤል ጎይትኦም 
6. ዮርዳኖስ ሚኪኤል ጎይትኦም 7. ኮኾብ 
ሚኪኤል ጎይትኦም 8. ቅሳነት ሚኪኤል 
ጎይትኦም) ንምቅሊት ውርሻ ዝምልከት 
ጉዳይ ተኸፊቱልኩም ስለዘሎ፡ ን30/4/25 

ቁ.47 ቅረቡ። እንተዘይ ቀሪብኩም፡ 
ጉዳይኩም ኣብ ዘየለኹምሉ ክረአ ምዃኑ 
ነፍልጥ።

1ይ ቤት-ፍርዲ ዕዳጋ እኽሊ

ወ/ሮ ምልእተ ፋንዶም በርሀ፡ ኣደይ ርግኣት 
ተምነዎ ሰመረ ስለዝዓረፈት፡ 3 ደቃ ጥራይ 
ወረስቲ ምዃንና ይረጋገጸልና ስለ ዝበለት፣ 
ዝቃወም እንተሎ፡ ን6/5/25 ኣብ ቤ/ፍ 5ይ 
መጋባእያ ይቕረብ።

1ይ ቤት-ፍርዲ ዓረዛ

ወ/ሮ ኤደን ምናሴ መንግስቱ፡ ብዓል 
ቤተይ ኣብርሃም ዘሚካኤል ምስግና 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 8 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን12/5/25 ኣብ ቤ/ፍ 
ይቕረብ።

1ይ ቤት-ፍርዲ ተሰነይ

ኣቶ ምሉእብርሃን ሰልጠነ ተኪኤ፡ ኣዴና 
ሚዛን ገብረማርያም ገብረእግዚኣብሄር 
ስለዝዓረፈት፡ ንሕና 2 ደቃ ወረስቲ 
ምዃንና ይረጋገጸልና ስለ ዝበለ፣ 
ዝቃወም እንተሎ፡ ን6/5/25 ኣብ ቤ/ፍ 
ይቕረብ።



ሓዳስ   ኤርትራ 22 ሚያዝያ 2025 - ገጽ 7 መበል 34 ዓመት ቁ.100

ምልክታምልክታምልክታምልክታ

ሸሪዓ ዞባ ማእከል ኣስመራ

ሳሊሓ ኣሕመድ መሓመድ፡ ብዓል 
ቤተይ ኣሕመድ ሑሴን ስለዝዓረፈ፡ 
ኣነ ወራሲቱ ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን6/5/25 ኣብ 
ቤ/ፍ ይቕረብ።

1ይ ቤት-ፍርዲ ዞባ ማእከል 
ኣስመራ

ዘርኢሰናይ ተወልደ ዳዊት ምባል 
ተሪፉ፡ ሰናይ ተወልደ ዳዊት ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን9/5/25 ኣብ ቤ/ፍ 1ይ 
መጋባእያ ቁ.47 ይቕረብ።

እልልታ ኣቶብርሃን ግደይ ኣብርሃ ምባል 
ተሪፉ፡ እልልታ ኣቶብርሃን ግደ ኣብርሀ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን14/5/25 ኣብ ቤ/ፍ 
ቁ.47 ይቕረብ።

ወሓዚት ተስፋጽዮን ተመስገን ምባል 
ተሪፉ፡ ወሓዚት ተስፋጽዮን ዑቕቢት 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን13/5/25 ኣብ ቤ/ፍ 
2ይ መጋባእያ ቁ.49 ይቕረብ።

በርሀ ሓጎስ ተስፋሂወት፡ ስም ኣደይ 
ትርሓስ ተስፋይ ገብረዮውሃንስ ምባል 
ተሪፉ፡ ብርነሽ ድሩይ ዝግታ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን7/5/25 ኣብ ቤ/ፍ 1ይ 
መጋባእያ ቁ.47 ይቕረብ።

ብፍ/በ/መሰል ሳባ ባርኖባስ ኣሮን፡ ብፍ/በ/
ዕዳ ሚኪኤል ጎይትኦም፡ ንፈጽሚ 
ዝምልከት ጉዳይ ተኸፊቱልካ ስለዘሎ፡ 
ብኣካል ወይ ብሕጋዊ ወኪል ን15/5/25 
ኣብ ቤ/ፍ ቁ.49 ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ነፍልጥ።

1ይ ቤት-ፍርዲ ዕዳጋ እኽሊ

ወ/ሮ ለተብርሃን ክፍሎም ተ/ሚካኤል፡ 
ኣደይ ንግስቲ ገ/ትንሳኤ ጊላዝጊ 
ስለዝዓረፈት፡ ኣነ ምስ 7 ኣሕዋተይ 
ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን6/5/25 ኣብ 
ቤ/ፍ ይቕረብ።

ኣቶ ሄርሞን ፍጹም ገብረመድህን፡ 
ኣቦይ ፍጹም ገብረመድህን ክፍለዝጊ 
ስለዝዓረፈ፡ ንበዓልቲ ቤቱ ወ/ሮ ርሻን 
ገብረእግዚኣብሄር ናይ መጻምዲ መሰላ 
ይተሓለወላ፡ 5 ደቁ ድማ ወረስቲ 
ምዃኖም ይረጋገጸሎም ስለ ዝበለ፣ 
ዝቃወም እንተሎ፡ ን8/5/25 ኣብ ቤ/ፍ 
8ይ መጋባእያ ይቕረብ።

ሮዳስ ብርሃነ ተስፋልደት ከምኡ’ውን 
ምስጋና ብርሃነ ተስፋልደት ምባል 
ተሪፉ፡ ሮዳ ብርሃነ ተስፋልደት ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን8/5/25 ኣብ ቤ/ፍ 8ይ 
መጋባእያ ይቕረብ።

ኣልጋነሽ መንገሻ ፍቓዱ፡ ብዓል 
ቤተይ ኣማኑኤል ተኽለ ጎይትኦም 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 8 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን9/5/25 ኣብ ቤ/ፍ 
8ይ መጋባእያ ይቕረብ።

 ከሳሲ ኣኽሊሉ ሓጎስ ስብሃቱ፡ ተኸሳሲት 
ስላስ ኪዳነ ገብረኪዳን፡ ንጉዳይ ፈጽሚ 
ዝምልከት ክሲ ቀሪቡልኪ ስለዘሎ፡ ብኣካል 
ወይ ብሕጋዊ ወኪል ን8/5/25 ኣብ ቤ/ፍ 
8ይ መጋባእያ ቅረቢ። እንተዘይቀሪብኪ፡ 
ጉዳይኪ ኣብ ዘየለኽሉ ክረአ ምዃኑ 
ነፍልጥ።

ኣቶ ኣብራሃም ምስግና ካሕሳይ፡ ኣቦይ 
ምስግና ካሕሳይ ጎነጽ ስለዝዓረፈ፡ ኣነ 
ምስ 4 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን8/5/25 ኣብ ቤ/ፍ 8ይ መጋባእያ 
ይቕረብ።

ንያት ገብረህይወት ሓጎስ ምባል ተሪፉ፡ 
ንያት ገብረህይወት ዑቕባሚካኤል 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን8/5/25 ኣብ ቤ/ፍ 
8ይ መጋባእያ ይቕረብ።

መብራት ገብረማርያም ይግዛው፡ 
ብዓል ቤተይ ኣለም ፍሊጶ ኣደሙ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 11 ደቅና  ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን8/5/25 ኣብ ቤ/ፍ 
8ይ መጋባእያ ይቕረብ።

ኣልማዝ ዳኘው ወልደሃዋርያት፡ ወደይ 
ኣድሓኖም ዓንዱ መለስ፡ ናይ ኣእምሮ 
ስንክልና (ኦቲዝም) ስለ ዘለዎ፡ ነብሱን 
ንብረቱን ከመሓድር ስለዘይክእል፡ ኣነ 
ሕጋዊት ሞግዚቱ ኮይነ ክኣልዮ ስለ 
ዝበለት፣ ዝቃወም ኣንተሎ፡ን8/5/25 ኣብ 
ቤ/ፍ ይቕረብ።

 ከሳሲት ንያት ኣምለሶም፡ ተኸሳሲ 
ቢንያም ኣምለሶም፡ ንኣቦነት ዝምልከት 
ክሲ ቀሪቡልካ ስለዘሎ፡ ኣድራሻኻ 
ስለዘይተፈልጠ፡ ብኣካል ወይ ብሕጋዊ 
ወኪል ን8/5/25 ኣብ ቤ/ፍ 8ይ መጋባእያ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

ኣበባ ገብረማርያም ሃብተጼን፡ ብዓል ቤተይ 
ክፍለ ምስግና ደብሩ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 5 ደቅና 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን8/5/25 ኣብ 
ቤ/ፍ 8ይ መጋባእያ ይቕረብ።

ሰናይት ገብረሂወት ፍስሃጼን፡ ብዓል 
ቤተይ ኣስመሮም ገብረትንሳኤ በርሀ 
ስለዝተሰወአ፡ ንዓይ ናይ መጻምዲ 
መሰለይ ይተሓለወለይ፡ 5 ደቁ ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን8/5/25 ኣብ 
ቤ/ፍ 8ይ መጋባእያ ይቕረብ።

ተኸሳሲት ሳምራዊት ኤፍሬም 
ምሕረትኣብ፡ ብከሳሲ ኣቶ ኣለም ተስፋይ 
ዳምር፡ ናይ ጉዳይ ስም ምትሕልላፍ ክሲ 
ቀሪቡልኪ ስለዘሎ፡ ብኣካል ወይ ብሕጋዊ 
ወኪል ን8/5/25 ኣብ ቤ/ፍ 8ይ መጋባእያ 
ቅረቢ። እንተዘይቀሪብኪ፡ ጉዳይኪ ኣብ 
ዘየለኽሉ ክረአ ምዃኑ ነፍልጥ።

ኣቶ ጳውሎስ ገብረህይወት ገዘሀይ፡ ኣቦይ 
ገብረህይወት ገዘሀይ እምሃጽዮን ስለዝዓረፈ፡ 
ኣነ ወራሲ ምዃነይ  ይረጋገጸለይ ስለ 
ዝበለ፣ ዝቃወም እንተሎ፡ ን8/5/25 ኣብ 
ቤ/ፍ 8ይ መጋባእያ ይቕረብ።

ከሰተ ካሕሳይ ተስፋይ፡ ብዓልቲ ቤተይ 
ርግኣት ገብረሚካኤል ስለዝዓረፈት፡ ንዓይ 

ናይ መጻድምዲ መሰለይ ይተሓለወለይ፡ 
7 ደቅና ድማ ወረስቲ ምዃኖም 
ይረጋገጸሎም ስለ ዝበለ፣ ዝቃወም 
እንተሎ፡ ን8/5/25 ኣብ ቤ/ፍ 8ይ 
መጋባእያ ይቕረብ።
ኣቶ ኣለም ተኽሉ ሃይሉ፡ ሓፍተይ ሪታ 
ቡርኔሊ፡ ደሃይ ስለዘይብላ ጥፍእቲ ተባሂሉ 
ይወሰነለይ ስለ ዝበለ፣ ዝቃወም እንተሎ፡ 
ብኣካል ወይ ብሕጋዊ ወኪል ን8/5/25 
ኣብ ቤ/ፍ 8ይ መጋባኣያ ይቕረብ። 

ከሳሲ ኣቶ መሰረት ተኪኤ ሃብተ፡ ተኸሳሲት 
ወ/ሮ ናጽነት ሙሴ ተስፋሚካኤል፡ ናይ 
ሓዳር ክሲ ቀሪቡልኪ ስለዘሎ፡ ብኣካል 
ወይ ብሕጋዊ ወኪል ን2/5/25 ኣብ ቤ/ፍ 
8ይ መጋባእያ ቅረቢ። እንተዘይቀሪብኪ፡ 
ጉዳይኪ ኣብ ዘየለኽሉ ክረአ ምዃኑ 
ነፍልጥ።

1ይ ቤት-ፍርዲ ዓዲጓዕዳድ

ትሕቲ ዕድመ ብወለዱ ኣቢሉ፡ ስመይ 
ዳንኤል ስምኦን ተኽለ ምባል ተሪፉ፡ 
ናትናኤል ሳምሶን ተኽለ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን15/5/25 ኣብ ቤ/ፍ ይቕረብ።

ትሕቲ ዕድመ ብኣዲኣ ኣቢላ፡ ስመይ 
ሉላ ግርማይ ክብረኣብ ምባል ተሪፉ፡ 
ፍትሓዊት ግርማይ ክብረኣብ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን13/5/25 ኣብ ቤ/ፍ ይቕረብ።

ናሆም ጸጋይ ሃይለ፡ ስም ኣደይ ጽጋይ 
ሃይለ ምባል ተሪፉ፡ መብራት ዮሴፍ 
ኣርዓዶም ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን12/5/25 ኣብ 
ቤ/ፍ ይቕረብ።

ወ/ሮ ዓወት ኣተወብርሃን ኢስሃቕ፡ ስም 
ኣደይ ኣኽበረት ገብረሊባኖስ ኣርኣያ 
ምባል ተሪፉ፡ ራየት እድሪስ ዓሊ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን30/4/25 ኣብ ቤ/ፍ ይቕረብ።

መም/ኣማኑኤል ኤልያስ ዳኒኤል፡ ብዓልቲ 
ቤተይ ሓዳስ ባህታ ጻዕዱ ስለዝዓረፈት፡ 
ንዓይ ናይ መጻድምዲ መሰለይ 
ይተሓለወለይ፡ 4 ደቅና ድማ ወረስቲ 
ምዃኖም ይረጋገጸሎም ስለ ዝበለ፣ 
ዝቃወም እንተሎ፡ ን13/5/25 ኣብ ቤ/ፍ 
ይቕረብ።

ወ/ሮ ስምረት ተኽለየውሃንስ መድህን፡ 
ብዓል ቤተይ ሰመረ ጸጋይ ተስፋጽዮን 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 6 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን30/4/25 ኣብ ቤ/ፍ 
ይቕረብ።

1ይ ቤት-ፍርዲ ድባርዋ

ወ/ሮ ኣስመረት ኢሳቕ ትካቦ፡ ብዓል ቤተይ 
ኢሳቕ ላይነ ብርሃነ ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 9 ደቅና 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ 28/5/25 ኣብ 
ቤ/ፍ ይቕረብ።

1ይ ቤት-ፍርዲ ዓዲ ዃላ

ደናይት ብርሃነ ኣለነ ምባል ተሪፉ፡ ኣርሴማ 
ብርሃነ ኣለነ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን14/5/25 ኣብ 
ቤ/ፍ ይቕረብ።

ወ/ሮ ኣስቴር ተኽለኣብ ሰጊድ፡ ብዓል 
ቤተይ ሃብቶም ተወልደ ገብረእግዚኣብሄር 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 4 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ 14/5/25 ኣብ ቤ/ፍ 
ይቕረብ።

1ይ ቤት-ፍርዲ ደቀምሓረ

ወ/ሮ ብርኽቲ ሃ/ስላሴ፡ወደይ ኣብርሃም 
ሃብተሃንስ ገብረኪዳን ስለዝዓረፈ፡ ኣነ ምስ 
5 ኣሕዋቱ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን9/5/25 
ኣብ ቤ/ፍ ይቕረብ።

1ይ ቤት-ፍርዲ ዓረዛ

ተስፋይ ፍስሃየ ከበደ ምባል ተሪፉ፡ ሴም 
ፍስሃየ ከበደ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን28/4/25 ኣብ 
ቤ/ፍ ይቕረብ።

ሻምበል ዘካርያስ ማሓሪ ምባል ተሪፉ፡ 
ናሆም ዘካርያስ ማሓሪ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን28/4/25 ኣብ ቤ/ፍ ይቕረብ።

መርሃዊት ጠዓመ ህብትዝጊ ምባል 
ተሪፉ፡ ዳናይት ጠዓመ ህብትዝጊ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን28/4/25 ኣብ ቤ/ፍ ይቕረብ።

ናዝሬት ዘርኣይ ሃብተገርግስ ምባል ተሪፉ፡ 
ሰናይት ዘርኣይ ሃብተገርግስ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን28/4/25 ኣብ ቤ/ፍ ይቕረብ።

ወ/ሮ ስላስ የማአ ገብረቃል፡ ተኸሳሲ ሃለቃ 
ተሸመ ገብረማርያም ፍስሃየ፡ ናይ ሓዳር 
ክሲ ቀሪቡልካ ስለዘሎ፡ ን28/4/25 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

1ይ ቤት-ፍርዲ ጸሮና

ወ/ሮ ፌቨን የማነ ተስፍኦም፡ ብዓል 
ቤተይ ሳሚኤል ንጉሰ ገብረማርያም 
ስለዝተሰወአ፡ ንዓይ ናይ መጻምዲ 
መሰለይ ይተሓለወለይ፡ 1 ወድና ድማ 
ኣብ ዝንቀሳቐስ ይኹን ዘይንቀሳቐስ 
ንብረት ወራሲ ምዃኑ ይረጋገጸሉ ስለ 
ዝበለ፣ ዝቃወም እንተሎ፡ ን22/5/25 
ኣብ ቤ/ፍ ይቕረብ።

1ይ ቤት-ፍርዲ ሰንዓፈ
ከሳሲት ኣድሓነት ተ/ማርያም ወ/

ሚካኤል፡ ተኸሳሲ ገብረሃንስ ተ/ብርሃን 
ኪዳነ፡ ናይ ሓዳር ክሲ ቀሪቡልካ ስለዘሎ፡ 
ብኣካል ወይ ብሕጋዊ ወኪል ን29/4/25 
ኣብ ቤ/ፍ ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ነፍልጥ።

ርሻን ሃይለ ገብረሚካኤል፡ ብዓል ቤተይ 
ሃይለ ገብረሚካኤል ደበሳይ ስለዝዓረፈ፡ 
ኣነ ምስ 7 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን29/4/25 ኣብ ቤ/ፍ ይቕረብ።

ከሳሲት መብሪሂት ሚካኤል ዘውደ፡ 
ተኸሳሲ ሳምሶም በየነ ገብረማርያም፡ ናይ 
ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን30/4/25 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ። 

ትርሓስ ዮውሃንስ ገ/መድህን፡ ኣሞይ 
ለተመስቀል ገብረመድህን ተስፉ 
ስለዝዓረፈት፡ ኣነ ጥራይ ወራሲት 
ምዃነይ ይረጋገጸለይ ስለ ዝበለት፣ 
ዝቃወም እንተሎ፡ ን29/4/25 ኣብ ቤ/ፍ 
ይቕረብ።
ሳባ ረድኦም ሓድጉ፡ ኣቦይ ረድኦም 
ሓድጉ ሃብተዮናስ ስለዝዓረፈ፡ ኣነ ጥራይ 
ወራሲት ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን29/4/25 
ኣብ ቤ/ፍ ይቕረብ።

1ይ ቤት-ፍርዲ መቐርካ

በረኸት ኣብርሃም ሃብተማርያም፡ ብወኪሉ 
ኣቢሉ፡ በረኸት ኣብርሃም ሃብተማርያም 
ምባል ተሪፉ፡ ዳንኤል ኣብርሃም 
ሃብተማርያም ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን12/5/25 ኣብ 
ቤ/ፍ ይቕረብ።

ወ/ሮ ዳናይት ደበሳይ፡ ተጸዋዒ ኣቶ 
ሓበን ስዩም፡ ንምጽዳቕ ፍትሕ ዝምልከት 
ክሲ ተመስሪቱልካ ስለዘሎ፡ ብኣካል ወይ 
ብሕጋዊ ወኪል ን12/5/25 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

ወ/ሮ ሓረጉ ቀለታ ሰለሙን፡ ብዓል 
ቤተይ ጎይትኦም ፈርጅ ኣልመዶም 
ስለዝተሰወአ፡ ንዓይ ናይ መጻድምዲ 
መሰለይ ይተሓለወለይ፡ 5 ደቅና ድማ 
ወረስቲ ምዃኖም ይረጋገጸሎም ስለ 
ዝበለ፣ ዝቃወም እንተሎ፡ ን12/5/25 ኣብ 
ቤ/ፍ ይቕረብ።

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ 
ኤርትራ ኣገልግሎት ምኽሪ ብቴለፎን 
ደውሉ። 

ሰዓታት ስራሕ ካብ ሰኑይ ክሳብ ዓርቢ ንግሆ ካብ 8፡00 – 
12፡00 ቅ.ቀትሪ ምሸት ድማ ካብ 2፡00 – 6፡00 ድ.ቀትሪ 
ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቕታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ 
ንዘራረብ!!!   

ኣዳራሽ ዳዕሮ ሃማመተኤ፡ ወትሩ 
ሓሙስ ኣብ እተአንግዶ መደባት 
ሓባራዊ ዘተ፡ ሰሚናርን ምስትምቓር 
ጥበብን፡ “ቋንቋ ግእዝ ኣብ ዘመናዊ 
ዓለም” ብዝብል ኣርእስቲ፡ ንመሪጌታ 
ሄኖክ ገብረሚካኤል ብምዕዳም 
ሓባራዊ ዘተ ኣአንጊዳ ነይራ። 
እቲ መደብ ብግሩም ኣቀራርባ 
ኣስተምሃሪን ሕቶታትን ርእይቶታትን 
ተሳተፍትን ዓሚሩ’ዩ ኣምስዩ። እንሆ 
እምብኣር ጽማቝ ትሕዝቶኡ፤ 

ሓፈሻዊ ዛዕባሓፈሻዊ ዛዕባ

ኣብዚ ናይ ሎሚ መደብ ኵሉ’ኳ 
እንተ ዘይተባህለ፡ እዚ ከም መበገሲ 
ክኸውን፡ ኣብ ቀጻሊ ብሰፊሑ 
ክዝተየሉ የድሊ።

ቋንቋ ክልተ ወይ ካብኡ ንላዕሊ 
ዝረዳድእሉ’ዩ። ካብ ቦታ ናብ ቦታ ኮነ 
ካብ ሃብቲ ናብ ብልጽግና ንኽሰጋገሩ 
ይጠቕሞም። እቲ ዝዓበየ ነገር 
ክሰጋገር እንተ ኮይኑ፡ ሰብ ቋንቋታት 
ክፈልጥ ኣሎዎ። ሎሚ ኣብ ዓለም 
ብኣሽሓት ዝቝጸር ቋንቋታት ኣሎ። 
ኣብቲ ቀዳማይ ግዜ ሰብዓ ቋንቋታት 
እየን ነይረን። ሓንቲ ቋንቋ ዝነበረት 
እየን ሰብዓ ኰይነን። ዓለም ኵሉ 
ብቛንቋ እዩ ዝረዳዳእ። ሎሚ ብዛዕባ 
ግእዝ ንዛረብ ኣለና እምበር፡ ኵለን 
ቋንቋታት ሃገርና፡ ካብኡ ሓሊፉ’ውን 
ናይ ዓለም ቋንቋታት ክንፈልጥ 
ኣለና። ቋንቋ ብስእሊ፡ ብድምጺ፡ 
ብሙዚቃ፡ ብነጋሪት ከይተረፈ 
እትረዳድኣሉ ብልሓት’ዩ። ቀደም፡ 
ኣቦሓጎታትና ብነጋሪት ይረዳድኡ 
ነይሮም እዮም። እቲ ነጋሪት ክህረም 
እንከሎ ናይ ሰላም ድዩ ናይ ‘ተበገስ 
ድዩ’ ናቱ መረዳድኢ ቋንቋ ነይሩዎ። 
ብደወል’ውን ከምኡ። መረዋሕ 
ዝብሃል እምኒ ንኣብነት፡ ሰለስተ 
ኣርባዕተ ድምጺ ነይሩዎ። ቀጢን፡ 
ማእከላይን ገፊሕን ብምልውዋጥ 
ሰባት ይረዳድኡ ነይሮም። ብማሰ፡ 
ቅኔ፡ እውን ክትረዳዳእ ትኽእል። 
ብኻልእ መንገድታት’ውን 
ክትረዳዳእ ትኽእል።

ከም ዝፍለጥ፡ ኣብ ዓለም ቋንቋታት 
ኣለዉ። ገሊኦም ኣብ ኣፍደገ 
ምጽናት ይርከቡ። ዝጸነቱ ቋንቋታት 
ከም ዘለዉ እውን ኣይንዝንግዕን 
ንኸውን። ኣብዚ ናብ ዝርዝር ክኣቱ 
ኣይኮንኩን፣ ግዜ ንምቝጣብ። 

ብዛዕባ ግእዝብዛዕባ ግእዝ

“ግእዝ” ብኽልተ ዓይነት 
ተጻሒፉ ክንርኢ ንኽእል ኢና። 
‘ግእዝ’ ከምኡ’ውን ‘ግዕዝ’ ተባሂሉ 
ይጽሓፍ። ስለምንታይ እንተ ተባህለ 
ኣብ ቋንቋ ግእዝ ክልተ ድምጺ “አ” 
ኣሎ። እቲ ሓደ “አ” ኣልፍ ክኸውን 
እንከሎ፡ እቲ ካልኣይ ድማ “አ” ዓይን 

ብትግርኛ “ዐ” እንብሎ እዩ። እዚ 
“ዐ” ቅርጹ ንዓይኒ ስለ ዝመስል እዩ 
ከምኡ ተባሂሉ። እቲ ሓደ “አ” ኸኣ 
“አ” ኣልፍ/ኣሌፍ ማለት እዩ። ግእዝ 
ወይ ገአዘ ትርጕሙ ኸኣ ተኸራኸረ 
ተማጐተ፡ ኣጕረምረመ፡ ኣዕዘምዘመ 
ይፍታሕ። ገዐዘ ማለት ከኣ ካብ ቦታ 
ናብ ቦታ ገዓዘ፡ ካብ ቦታ ናብ ቦታ 
ግዒዙ ሓደ ነገር ኣምጽአ ማለት’ዩ። 
እቲ ግዒዙ ዝመጽእ ሓደ ነገር ነጻነት 
ክኸውን ይኽእል’ዩ፣ ካልእ ነገር 
እውን ክኸውን ይኽእል እዩ። 

ግእዝ ከመይ ኢሉ መጽአ፧ ግእዝ ከመይ ኢሉ መጽአ፧ 

“ግእዝ ከመይ ኢሉ መጺኡ፧” 
ብኽልተ መዳይ ክትንተን ይኽእል። 
ቤተ-ክርስትያናውን ቋንቋኣውን ከኣ 
ንብሎም። እቲ ቤተ-ክርስትያናዊ 
ብሂል “ግእዝ ቋንቋ መላእኽቲ ወይ 
ልሳነ ኣዳም እዩ፡” ክብል እንከሎ፡ 
እቲ ስነ-ቋንቋኣዊ ብሂል ከኣ “ግእዝ 
ሴማዊ ወይ ሳባዊ ቋንቋ እዩ፡” 
ይብል። እዚ ክልተኡ ኣበሃህላታት 
ነናታቱ መርትዖታት እዩ ዘቕርብ። 

ጥንታውነት ግእዝጥንታውነት ግእዝ

ቋንቋ ግእዝ፡ ሓደ ካብቶም 
ጥንታውያንን ቀዳሞትን ቋንቋታት 
ዓለም ምዃኑ ምሁራን ስነ-
ቋንቋ ዝሰማምዕሉ ሓቂ እዩ። እዚ 
ኣበሃህላ ሓቂ ምዃኑ ዘረድኣና 
ጭብጥታት ኣሎ። ንኣብነት፤ ካብ 
ቈርበት ኣብ ዝተሰርሐ ብራናታት፡ 
ብኽኢላታት ዝተጻሕፈ ጽሑፍ ወይ 
ኣብ ሓወልትታት እንረኽቦ ቅርጺ 
ፊደላትን ካልኦትን ክጥቀስ ይከኣል። 
ኣብ በዓትታት፡ ገዳማት፡ ኣኻውሕ 
ዝርከብ ኣሰራት እንተ መርሚርና 
እውን ብዙሕ ክንፈልጥ ከኽእለና 
እዩ። ብዘይካ እቲ ተጀሚሩ ዘሎ፡ ከም 
ናይ ኣዱሊስ ዝኣመሰለ ኵዕታታት 
ኣብ ቦታኡ እንከሎ፡ ብዝልዓለ ሓይሊ 
ክንድህስስ ከድልየና እዩ። ምኽንያቱ 
ኣብ ገለ ገለ ቦታታት ከነንብቦ 
ዘይከልና ዝተወቕረ ጽሑፋት ኣሎ።

ኣበርክቶ ቋንቋ ግእዝ ኣብ ዘመናዊ 
ዓለም

- ፊደላት ኣበርኪቱልና፤ ቋንቋታት 
ትግረን ትግርኛን ፊደላት ግእዝ 
እዮም ዝጥቀሙ። እቲ ፊደላት 
ከኣ ምስ ኣናበብቱ እዩ ተወሪሱ። 
ትግርኛ፡ ብዘይካ’ቲ ጥንታዊ ፊደላት 
ግእዝ፡ ሓደ ክልተ ዝወሰኾ ፊደላት 
ኣሎዎ።

- ገለ ካብ ታሪኽናን ባህላዊ 
መንነትናን ዓቂቡልና፤ ብዙሕ 
ካብቲ ቅድሚ 19 ክፍለ-ዘመን 
ዝነበረና ታሪኽ ኣብ ግእዛዊ ሰነድ 
ይርከብ። ሽዑ ወረቐት ስለ ዘይነበረ 
ኣብ ብራናታት’ዩ ዝጽሓፍ ዝነበረ። 
ትሕዝቶኡ፤ ምሳሌታት፡ ብሂላት፡ 
ክብርታትን ካልእን ይርከቦ። 
ንኣብነት፤ ኣቡነ ኤዎስጣጤዎስ 
“ለእመ ኮነ ረኃብ ሑር ኀበ ሀገረ 
ሐማሴን፡” ኢሎም ይብሃል። እዚ 
ኣብ ብራና ተጻሒፉ ንረኽቦ ኢና። 
እታ ዘረባ ክሳዕ ሎሚ ትዝንቶ ኣላ። 
እቲ ናይ ሽዑ ሓማሴን፡ ነዚ ሎሚ 
ዘሎ ኤርትራ ንምባል እዩ ዝዝውተር 
ዝነበረ። “ኣብ ዓድኻ ጥሜት እንተ 
ኮይኑ ናብ ሃገረ ሓማሴን ኪድ። እታ 
ሃገር እቲኣ ጥሜት የብላን፣ ናብኣ 
ኪድ፡” ከም ማለት’ዩ።

- ብቛንቋ ግእዝ ዝፈረየ 
ትሕዝቶታት፤ ፍልስፍናውን ስነ-
ፍልጠታውን ዓውድታት ኣብ 
ዝምልከት፡ ከም ስነ-ከዋኽብቲ፡ 
ኣንጋረ ፍላስፋ፣ ንሕጊ ዝምልከቱ 
ከም ሕጊ እንዳባን ፍትሐ ነገስትን፣ 
ንስነ-ህይወት ዝምልከት፡ ስነ-እንስሳ 
ወ ኣራዊት፡ ስነ-ኣትክልቲ፣ ብዛዕባ 
ስነ-ፍጥረት ዝምልከት ከም መጽሓፍ 
ኣክሲማሮስ ካብ ቋንቋ ጽርኢ 
ዝተተርጐመ፣ ንስነ-ቀመር፡ ስነ-
ሕሳብ፡ ባሕረ-ሕሳብ፡ ስነ-መድሃኒት 
(መጽሓፈ ፈውስ) ዝምልከት፣ 
ብዛዕባ መሰረት ዓሌት ወድ ሰብን 
ፍልሰት ኣህዛብን ዝምልከት፣ ብዛዕባ 
ማዕድናት ዝመልክት መጽሓፈ 
ኣእባን፣ ኣብ ስነ-ጥበብ፤ መልክዕ፡ 
ቅኔ፡ ውዳሴ፡ ማህሌት፡ ድርሳን፣ ኣብ 
ምምዕባል ዝተፈላለየ ዓውድታት 
ኣበርክቶ ክገብር ዝኽእል እዩ። 

- ኣብ ሰዋስው፤ ኣብ ግእዝ ቃላት 

ሸባብሸባብ
ሃሃ ማማ መመ ተተኤኤ

ካብዚ ዝኸደ ጽሑፋትን ሓደ ሓደ 
ሓበሬታታትን እዩ ከዳሉዎ ዝኸኣለ።

ካልእ፡ ኣብዚ ክውስኾ ዝደሊ፡ 
ኣብ ዩኒቨርሲቲታት ኤውሮጳ 
ንቛንቋ ግእዝ ተገዲሶም የጽንዑዎ 
እዮም። ቅዱስ መጽሓፍ ካብ 
እብራይስጥ ኢና ተቐቢልናዮ። 
እቲ ኣብ እብራይስጥ ዘይረኸቡዎ 
ትርጕም ቃላት ምስ ናይ ዓረብ፡ 
ግእዝ፡ ጥንታዊ ሱርት እናኣነጻጸሩ 
ይረኽቡዎ። ብእኡ ምኽንያት ግእዝ 
ሓደ ካብቶም ተነጻጸርቲ ቋንቋታት 
(ኮምፓራቲቭ ላንጔጅስ) ገይሮም 
የጽንዑዎ። ብኻልእ ምኽንያት፡ ነቲ 
ናትና ነገራት ክፈልጡ ደልዮም 
እውን የጽንዑዎ እዮም። 

ካልእ፡ ኣብዚ ከዘኻኽሮ ዝደሊ፡ 
ግእዝ ከም ዝጸነተ ወይ ከም ዝሞተ 
ቋንቋ ገይርና ክንሓስቦ የብልናን። 
ብእኡ ንጽሊ ኣለና! ብእኡ ንቕድስ 
ኣለና! ሊቃውንቲ ቤት ክርስትያን 
ብእኡ ቕኔ ይደርሱን ይመራመሩን 
ኣለዉ። እታ ሓንቲ ተሪፋትና 
ዘላ፡ መንእሰያትናን ቈልዑናን፡ 
ክመልኩዎን ክዛረቡዎን ዘይምግባርና 
እያ። ዝኣክል ጽሑፋት ኣሎና። 
ነቲ ዘሎ እንተ ኣንቢብናን እንተ 
ፈሊጥናን ጥራይ እኹል ሃብቲ፡ 
እኹል በረኸት ኣሎና በሃላይ እየ።

ኤልያስ ሉቃስ፤ ስልጣነ ካብ 
ባህጊ ናይ ሰባት ምዃን ሓሊፉ፡ 
ተበግሶ ናይ መሪሕነት፡ ተበግሶ ናይ 
መንግስቲ የድልዮ። ተበግሶ ክወስድ 
እንተ ኮይኑ ተዳቒቑ፡ ተጸኒዑ ናብ 
ቤት ትምህርቲ ዝኣትወሉ መገዲ 
ዘድሊ ኮይኑ ይስምዓኒ።

ኢሰያስ፤ ግእዝ ፍሉይ ወይ 
ኣደናቒ ዝኾነ ድምጽታት ኣሎዎ። 
ብግእዝ ገይርካ ክትገልጽ ዘጸብቕ 
ነገራት ኣሎ። ምኽንያቱ ግእዝ 
ምሉእ እዩ። ከምቲ ናይ ኵልና 
ሓሳብ፡ ሓደ ኢንስቱትሽን ድዩ ገለ 
እንተ ዝቐውም ጽቡቕ’ዩ።

***

መሪ. ሄኖክ ገብረሚካኤል፡ ኣብ 
ቤተ-ክርስርትያን መድሃኔ ኣለም 
(መካነ-ሂወት ኦሮታ)፡ ከም ካህን፡ ከም 
መሪጌታ፡ ከም መምህር፡ ኣብ መንበረ 
ፓትርያርክ ድማ ከም ኣርታዒ 
ቅዱሳን መጽሓፍቲ ግእዝን ትግርኛን 
ኮይኑ ይሰርሕ ኣሎ። ንመምሃሪ ቋንቋ 
ግእዝ ዘገልግላ ሓሙሽተ መጽሓፍቲ 
ኣዳልዩ። ካብዚኣተን እተን ክልተ 
መዝገበ ቃላት ግእዝ-ትግርኛ ክኾና 
እንከለዋ፡ እተን ሰለሰተ ድማ መምሃሪ 
ሰዋስውን ቅኔን ግእዝ-ትግርኛ እየን። 
ብተወሳኺ’ውን ገድሊ ኣቡነ ሄኖክ 
(ዓደ 40) ዓዲዃላ ካብ ትግርኛ 
ናብ ግእዝ ተርጕሙ። ግእዝ፡ ከም 
መበሃሃሊ ቋንቋ ናይ ቤተክርትያን 
ጥራይ ኮይኑ ከይተርፍ፡ ብውልቃዊ 
ጻዕሩ ዘመናዊ ኣገባብ ዘተኣታተወ፣ 
ኵሉ ዜጋ ብሕልፊ ድማ መንእሰያት 
ከም ዝፈልጡዎን ዝመልኩዎን ኣብ 
ምግባር ከይተሓለለ ዝሰርሕ ዘሎ  
እዩ።

ካብ ግሲ እዮም ዝወጽኡ። ብኣበሃህላ 
እቶም ክኢላታት ብዘይካ ከም ካብ 
ጽርኢ፡ ግሪኽ ናብ ግእዝ ዝኣተው 
ቃላት፡ ካልኦት ካብ ግሲ ዝወጽኡ 
ምዃኖም ይነግሩ። ሓደ ግሲ ናይ 
ግእዝ ልዕሊ ሰለስተ ሚእቲ ቃላት 
ከመንጩ ይኽእል። ንብምልኡ ከኣ 
ነናቱ ኣስማት ኣሎዎ። እዚ ኣገባብ’ዚ 
ንዝተፈላለያ ቋንቋታት ክጠቅም 
ዝኽእል ቅዲ ይመስለኒ።

ልዕሊ ኵሉ ክንግንዘቦ ዘሎና ነገር 
ኣሎ። ኣብዚ እዋን’ዚ 29 ዝበጽሓ 
ኮለጃትን ዩኒቨርሲቲታትን ቋንቋ 
ግእዝ የምህራ ኣለዋ። እዚኣተን 
ዝበዝሓ ኣብ ኣሜሪካ፡ ጀርመን፡ 
እንግሊዝን ኢጣልያን ይርከባ። ቀደም 
ካብዚ ሰነዳት ወሲደን ከኣይኣኽለን፡ 
ሕጂ ኸኣ ይምህራሉን ይምሃርኦን 
ኣለዋ። ስለምንታይ ዝብል ሕቶ 
ከነቕልበሉ ኣሎና።

ለበዋ፤ ኣገዳስነት ቋንቋ ግእዝ 
ብምርዳእ ኵሉ ክመሃሮ፣ ኵልና 
ንትንሳኤ ቋንቋ ግእዝ ክንሰርሓሉ፣ 
ኵሉ ቋንቋታት ኤርትራ ብግቡእ 
እንመሃረሉ ቤት ትምህርቲ ከነስፍሖ፣ 
ኣብ ደገ ዘሎ ቅርሳዊ መጽሓፍትና 
ዝምለሰሉ መንገዲ ሃሰው ክንብሎ፣ 
ኣብ ውሽጢ ሃገር ዘሎ መጽሓፍቲ 
ክንወከሶ፣ ኣለና።

ካብ ተጋባእቲካብ ተጋባእቲ

ኣባ ግርማይ ኣብርሃም፤ ኣብዚኣ 
ንእሽቶ ክምልኣሎም። ብርግጽ ብዙሕ 
ክንብሎ ዘለና ክህሉ እዩ። ፍርያትና 
ዝኾነ ናይ ቋንቋ ግእዝ ሰነዳት፡ ናብ 
ወጻኢ ክኸይድ ኣይነበሮን፣ ግን 
ከይዱ። ክሳዕ ሎሚ ኣብዚ ጸኒሑ 
እንተ ዝኸውን ኣብ ገለኡ ተቐቢሩ 
ክምሽምሽ ክበላሾ ይኽእል ነይሩ። 
ብ1850 ዓ.ም ፈረንጂ፡ ኣብ በርሊን 
ጀርመን፡ ሓደ ዲልማን ዝተባህለ 
ምሁር ጽቡቕ ስራሕ ሰሪሑ። ኣብ 
ፍራንክፈርት፡ በርሊን፡ ፓሪስ ኣብ 
ኤውሮጳ ካብ ዝረኸቦም ልዕሊ 600 
መጽሓፍቲ ብራናታት ኣንቢቡ፡ 
ኣጽኒዑ፡ ክሳዕ ሎሚ እቲ ዝዓበየ 
መዝገበ-ቃላት ግእዝ ኣዳልዩ። ነታ 
ሓንቲ ቃል ግእዝ ሕሉፍ ሓሊፉዎ 
ምስ እብራይስጥ፡ ዓረብ፡ ላቲን፡ 
ሲራይክ ዝኣመሰሉ እዩ ዘነጻጽራ። 
እዛ መጽሓፍ እዚኣ ክሳዕ ሕጂ 
ክትድገም ኣይከኣለትን። እታ ንሱ 
ዘዳለዋ መጽሓፍ ሕጂ’ውን ትሕተም 
ኣላ። ነታ መጽሓፍ ዝኽእላ ስለ ዘየለ፡ 
ሪቫይዝ ንምግባራ (ንምምሕያሻ) 30 
- 40 ምሁራት ክትእክብ ኣለካ። 
ስለዚ ከም ዘለታ እናኣባዛሕካ እያ 
ክትዳሎ።  

እቲ ሽዑ እቲ ኣካዳሚ፡ ናይ 
ግእዝ መዝገበ-ቃላት፡ ናይ ሳሆን 
ብሊንን ሰዋስው ኣዳልዩ እዩ። በቲ 

ቋንቋ ግእዝ ኣብ ዘመናዊ ዓለምቋንቋ ግእዝ ኣብ ዘመናዊ ዓለምኢንጂ. ሃብቶም ኢዮብኢንጂ. ሃብቶም ኢዮብ

ሓባራዊ ዘተሓባራዊ ዘተሪፖርታዥሪፖርታዥ

መዛነዪመዛነዪመዛነዪመዛነዪ
ሃብተሚካኤል ዕቝባስላሴሃብተሚካኤል ዕቝባስላሴ

ዓወት
“ዕዉታት ሰባት፡ ንኸይስዓሩ 

ኣይፈርሑን እዮም። ውድቀት ኣካል 
መስርሕ ዓወት እዩ። እቶም ካብ 
ውድቀት ዝርሕቁ ሰባት ካብ ዓወት 
እዮም ዝርሕቁ” ብምባል እዩ ሮበርት 
ቲ ኪዮሳኪ ዝገልጾ።
ዕዉት ናብራ ምህናጽ ኣብ’ቲ 

ንህይወት ክትመልኽ እተካይዶ ቃልሲ 
እዩ ዝምርኮስ። ንህይወት ክትስዕራ’ሞ 
ዕዉት ኮይንካ መታን ክትወጽእ፡ 

ቅድሚ ዝኣገረ ንነብስኻ ምስዓር 
የድሊ። ዓወት፡ ኣካል ናይቲ ንህይወት 
ክትመልኽ ዝካየድ ምርብራብ’ዩ። 
“ከም ዘይምሕላል ኣቢሉ ዓወት 
ከምጽእ ዝኽእል ካልእ ጥበብ የለን” 
ብምባል እዩ ሃሪሰን ፎርድ ንሓይሊ 
ጽንዓት ዝገልጾ። 
ኣብ ህይወቱ፡ ንጹር ራኢ ሒዙ 

ዝወፈረ ሰብ፡ ዝሓሸ ህይወት ናይ 
ምምራሕ ዕድል ኣለዎ። ኣብ ሕሉፍ 
ህይወትካ ዝተኸተልካዮ ዘይቅኑዕ 
መስመርን ብሰንኩ ዝኸሰርካዮም 
ዓወታትን ብዘየገድስ፡ ምሉእ ሓይልን 
ጸዓትን ክሳብ ዝሃለወካ ክትሃንጾ ዘይከኣል 

ዕዉት ናብራ የለን። ገለ ካብቶም ኣብ 
ጉዕዞ ህይወት ዕዉት ናብራ ንምህናጽ 
ዝጠቕሙ መሰረታውያን ነገራት 
ኣለዉ። ገለ ካብኣቶም፡ ዲሲፕሊን፡ 
ብልሒ ዘሰንዮ ጻዕርን እትውንኖም 
ክብርታትን እዮም።
• ዲሲፕሊን መሰረታዊ ነገር እዩ። 

ስራሕ ዲሲፕሊን እዩ። ዲስፕሊን 
ማለት ኣብ ዝወጠንካዮ ምጽናዕ፡ ክሳብ 
ጫፍ ደረት ትርኢት ጉዕዞኻ ብዓቕሊ 
ምጉዓዝ። 
• ትኩርነት ከየጉደልካ ኣበርቲዕካ 

ምስራሕ እዩ። ካብ ስራሕ ዝሸፈተ 
ኣእምሮ ምስ ዓወት ከይተጓነፈ እዩ 
ዝነብር። 
• እትውንኖም ክብርታት 

እወታውያን ኣብ ርእሲ ምዃኖም 
ምስ ሕግን ሞራልን ዝሳነዩ ምስ ዝኾ 
ንገዛእ ርእስኻን ካልኦት ብኣኻ ክጽለዉ 
ንዝኽእሉን ኣዝዮም ጠቐምቲ እዮም። 
ንዲሲፕሊን ሕላገት ገይሩን ብሉጽ 
ክብርታት ወኒኑን ዝሰርሐን ዝጸዓረን 
ሰብ፡ ከይተዓወተ ኣይተርፍን እዩ። 
“ሓጐስ ካብ ዓወት፡ ፍናንን ፈጠራዊ 
ጻዕርን እዩ ዝርከብ።”- ፍራንክሊን ዲ 
ሩዝቨልት።

ጥቕስታት መዛነዪ
• “ዓወት ማለት ንኽትሰዓር ዘይምፍራሕ እዩ።”- ፍራን ታርከንተን
• “ኣብ መንጎ ሕያዋይ ሰብ ምዃንን ቅኑዕ ሰብ ምዃንን ክትመርጽ ሕቶ እንተ 

ቀረበካ፡ ሕያዋይ ክትከውን ምረጽ፣ ሽዑ ወትሩ ቅኑዕ ሰብ ክትከውን ኢኻ።” - 
ካርሎስ ዶሚንጎዝ
• “ነቲ ብተደጋጋሚ እንገብሮ ኢና እንመስል። ብሉጽነት እምበኣር ተግባር 

ዘይኰነ፡ ልምዲ እዩ።” - ኣሪስቶትል
• “ካብ ሕሉፍ ጌጋታት ጠቓሚ ትምህርቲ ንምውሳድ፡ ከምኡ’ውን ብኽቡር 

ተመኩሮ ዝተዓደገ ረብሓ ንምርካብ እንተ ዘይኰይኑ፡ ንድሕሪት ክንጥምት 
የብልናን።” - ጆርጅ ዋሽንግተን
• “ጥዕና እቲ ዝዓበየ ስምዒት እዩ። ዕግበት ከኣ ዝዓበየ ሃብቲ እዩ። ርእሰ ተኣማንነት 

ድማ እቲ ዝዓበየ ዓርኪ እዩ።” - ላኦ ትዙ
• “ንነፍሲ-ወከፍ ዕንወት ናብ ዕድል ክቕይራ እየ ዝጽዕር።” - ጆን ዲ ሮከፈለር

መሃዝነትደቂ ሰብ ዝተመጠወሎም 
ውህብቶ ተጠቒሞም፡ ተኣምራታዊ 
ምህዞታት እናፈጠሩን መነባብሮኦም 
እናኣማሓየሹን ኣብ ጎደና ምዕባለ ኣብ 
ምምራሽ ይርከቡ። እቶም ንዓለም 
ናብ’ዚ ምዕባለ’ዚ ዘብጽሑ ሰባት ምስ 
ጠቕላላ ቁጽሪ ህዝቢ ዓለም ክወዳደሩ 
እንከለዉ ካብ ባሕሪ ብጭልፋ’ዮም። 
ደቂ-ሰብ ክፍጠሩ እንከለዉ ኣዝዩ 
ብሉጽ ኣእምሮን ኣካላትን ሒዞም’ዮም 
ናብዛ ዓለም ተቐልቂሎም። እቶም 
ዕዉታት ሰባት ፍሉያት ፍጥረት 
ስለ ዝዀኑ ኣይኰኑን ተኣምራታዊ 
ቅያ ክሰርሑ በቒዖም። እቲ ምስጢር፡ 
ክእለቶም መዝሚዞም ብዘይ ምስልካይን 
ብዘይ ተስፋ ምቑራጽን ስለ ዝጸዓቱ 
ጥራይ’ዩ። ጆኢል ኦስቲን ዝተባህለ 
ኣመሪካዊ ጸሓፊ፡ “Your Best Life 
Now” ኣብ እትብል መጽሓፉ፡ “ደቂ 
ሰብ ንኣእምሮኦም ባዕላቶም’ዮም 
መግትኢ ዝገብሩሉ፡” ይብል። ዝኾነ 
ሰብ ከም ኣተሓሳስባኡ፡ ጻዕሩ፡ ጥበቡ፡ 
ክሰርሖ ዝኽእል ስራሕ መሪጹ ክሰርሕ 
ከም ዝኽእል ድማ ይሕብር። በሊሕ 
ኣእምሮ፡ ጥበብ፡ ምውቃዕ ንጹር 
ሸቶ ብቐሊሉ ተረከብቲ ኣይኰኑን። 
ትምህርቲ ሓደ  ኣብ ህይወት ደቂ-ሰብ 
ወሳኒ ረቛሒ እዩ። ብዘይ ምስልካይን 
ተስፋ ምቑራጽን ብዙሓት መሃዝነቶም 
ኣመስኪሮም እዮም።
መሃዝነት ክንዮ ሓድሽ ሓሳባት 
ምፍጣር፡ ንነገራት ብሓድሽ 
ኣመላኻኽታ ምዕዛብ ማለት’ዩ። ኣርተር 
ማስተር ዝተባህለ ጸሓፊ ንመሃዝነት 
“ክልተ ዝተፈላለዩ ሓቅታት ኣጣሚርካ 
ሓደ ሓሳብ ምፍጣር’ዩ’’ ብምባል 
ይገልጾ። ብኣንጻር ናይ’ዚ፡ ሰባት ነዚ 
ዝበልናዮ ዘንጊዕና ንኹሉ ነገር ከም 
ውሁብ ብምውሳድ፡ ተበላሕነትን 
መሃዝነትን ኣጥፊእና ክንከይድ 
ዝድሩኹና ነገራት ግና እንታይ 
እዮም? እቲ ዝዓበየ ጠንቂ ዘይምሃዝነት፡ 

ብውሱንን ዘይቅየርን ሓሳባት 
ንኣእምሮና ኣብ ማሕዩር ምእታው 
ምዃኑ ክኢላታት ይሰማምዑ። 
ብዙሓት ሰባት ንነገራት ብማዕዶ 
ተዓዚቦም ጥራይ፡ ከቢድ’ዩ ወይ ረብሓ 
የብሉን ብምባል ንዘበገስዎም ሓሳባት 
የዳቕስዎ። ምስ ዓቕሞም እናሃለዉ ከኣ 
ኣብ ህይወት ብሓደ መንገዲ ጥራይ 
ይጐዓዙ። ሓድሽ ፈጠራ፡ ውልቃዊ 
ተበግሶን ትብዓትን ንምምዝማዝ፣ 
ንቕሓት የድልየና። ሰር ክሪስቶፈር 
ዝተባህለ እንግሊዛዊ መሃንድስ፡ ነቲ 
ብቕዱ ክሳብ ሕጂ ኣደናቒ ዝዀነ 
ህንጻ ቤተ ክርስትያን ቅዱስ ጳውሎስ 
ዝሰረሐ ኮይኑ፡ ስራሑ ህያው ምስክር 
ተባላሓትነት እዩ።
እዚ ህንጻ ኣዕኑድ ውሒድዎ፡ 
ከይድርመስ ስግኣታት እኳ እንተነበረ፡ 
ሰር ክሪስቶፈር መሃንድስ ግና ነቲ ህንጻ 
ብቕመራታት ተሓጊዙ ስለ ዝሰረቶ 
ከም ዘይድርመስ ርግጸኛ ነበረ። እቲ 
ህንጻ ከኣ ኣብ 1697 ብወግዒ ስራሑ 
ጀመረ።  እቲ ህንጻ ክሳብ ሕጂ ኣስታት 

327 ዓመታት ገይሩ’ኳ እንተሎ ዛጊት 
ኣይተደርመሰን። ታሪኽ እቲ ጥበበኛ 
መሃንድስ ሰር ክሪስቶፈር ከኣ ክሳብ 
ሕጂ ክዝከር ይነብር ኣሎ። ስለዚ፡ ኣብ 
ዘይስርሖም ኢዶም ንዘእትዉ ሰባት 
ብዙሕ ግምት ዘይምሃብ። 
 ኣብ’ዚ ግዜ’ዚ ስታስቲካዊ 
ጸብጻባት ከም ዝሕብሮ፡ ኣብ ዓለምና 
ኣስታት 50,000 ዩኒቨርስቲታት 
ይርከባ። ኣብ ዓለም መጠን ሞያዊ 
ትምህርቲ፡ ውጽኢቱን ብዝሑን ካብ 
ዩኒቨርስቲታት ኣዝዩ ዝተዓጻጸፈ’ዩ። 
ብሉጽነት ሞያዊ ትምህርቲ ምስ 
ላዕለዎት ትካላት ትምህርቲ ክርአ 
እንከሎ ቀሊል ኣይኮነን። ኩሉ ግዜ 
ንትምህርቲ፡ ንስራሕ፡ ንለውጢ ድሉው 
ኮይንካ ክእለትካ ኣብ ምምዝማዝ 
ኣድላዪ ዝዀነ ምውሳእ እናገበርካ 
ርእሰ ተኣማንነት ከተጥሪ እንተደሊኻ 
እዞም ዝስዕቡ ኣተግብር።
• ንትምህርትን ለውጥን ድሉው ኩን። 
ምንባብ ሓደ ካብቶም መሰረታውያን 
ናይ ህይወት ረቛሒታት እዩ። 

ሕሜታሕሜታ ዘይወግዓዊ ዘረባ እዩ። 
ብዛዕባ ውልቃዊ ህይወት ካልኦት 
ዝዝረብ ዘረባ ድማ የመልክት። ከከም 
ትሕዝቶኡ ድማ፡ ምንጪ ምዝንጋዕ፡ 
ምትእስሳር፡ ኣሉታዊ ኣተሓሳስባ 
ወይ ጽልኢ ክኸውን ይኽእል። 
ሓማዪ ዝብል ቃል ንሓደ ኣብ ከምዚ 
ዝኣመሰለ ዝተዋፈረ ሰብ ዝውክል 
እዩ። ሕሜታ ምዝርጋሕ ምልክት 
ድኽመት ምዃኑ’ዩ ዝግለጽ። 
ሰባት ስክፍታታቶም ብቐጥታ ኣብ 
ነንሕድሕዶም ክምልሱ ይግባእ። 
ሓመይቲ ሰባት ንዝተፈላለየ ዕላማ 
እዮም ዝሓምዩ - ንኣብነት፦

• ኣቓልቦ ንምርካብ፦ ወይ ንርእሶም 
ጽቡቕ ንኽመስሉ ብዛዕባ ካልኦት 
ሕማቕ ምዝራብ።
• ቅንኢ፡- ሰባት ቅንኢ እንተ ደኣ 
ተሰሚዕዎም እዮም ብዛዕባ ሰባት 
ዝዛረቡ። ከምኡ ብምግባሮም ገዛእ 
ርእሶም ንምትዕብባይ እዮም ዝገብርዎ። 
• ነብሰ ምትሓት፡- ሰባት ብዛዕባ 
ምስኣታቶም ዘየለዉ ሰባት ዝዛረቡ፡ 
ልዕለኦም መሲሎም ክርኣዩ ውሽጣዊ 
ባህጊ ስለዘለዎም’ዮም። “ኩስቶስ ንዓይ 
በሊጹኒ” ዝብል ሕማቕ ኣተሓሳስባ 
ዘለዎም ሰባት፡ ናይ ግድን’ዮም ኣብ 

ቅድሚ ካልኦት ሰባት ብዛዕባ’ቲ ሰብ 
ሕማቕ ነገር ኣልዒሎም ክዛረቡ። እዚ 
ከኣ ብሉጻት መሲሎም ምእንቲ ክረአዩ 
እዩ።
• ትብዓት ዘይምህላው፡- ገለ ሰባት 
ብቐጥታ ምስ ሰባት ኣብ ፊት ንፊት 
ተራኺቦም ክዛረቡ ትብዓት ይስእኑ 
እዮም። ኣብ ክንዳኡ ንሳቶም ኣብ 
ዘየለዉሉ ብዛዕባኦም ምስ ካልኦት 
ሰባት ምዝራብ ይመርጹ። 
• ፍትወት፡- ሓደ ሰብ ብዛዕባ ዝዀነ 
ካልእ ሰብ ብዙሕ እንተ ደኣ ተዛሪቡ፡ 
እሞ ከኣ እወታዊ ምስ ዝኸውን፡ ኣብ 
ልዕሊ እቲ ከም ኣርእስቲ ዘልዕሎ ዘሎ 
ሰብ ፍትወት ከም ዘለዎ ዘረጋግጽ 
ቀንዲ ምልክት’ዩ። 
• ኣንጻር እቲ ሰብ ምስ ዝዀኑ፦ 
ሓደ ካብ’ቲ ሰባት ብዛዕባ ካልእ ውልቀ-
ሰብ ዝዛረቡሉ ምኽንያት፡ ኣንጻር እቲ 
ሰብ ገለ ነገር ስለዘለዎም፡ ሕጂ ግን ነቲ 
ዝምልከቶ ውልቀ-ሰብ ክነግርዎ ወይ 
ክገጥምዎ ስለዘይክእሉ እዩ። ምናልባት 
እቲ ሰብ ልዑል ደረጃ ዘለዎ ወይ 
ክትቀርቦ ኣጸጋሚ ክኸውን ይኽእል። 
ኣብ ከምዚ ኣጋጣሚ ከኣ ንምሕማይ 
እዮም ዝጓየዩ።

ምሉእነት ንምፍጣር ከኣ ይሕግዝ። 
ሰብኣዊ ዓቕምኻ ተጠቒምካ ምንባብ፡ 
ጥበብ ናይ ህይወት እዩ ዝህበካ።
• ራኢኻ ኣዕቢ። ራእይ እቲ ኣብ 
ህይወትካ ክትነብሮ ትደሊን ትምነዮን 
ነገር እዩ። ራእይ ምስ ዝህልወና ንጐዓዞ 
መገዲ ምንባር ብተስፋ ስለ እንጐዓዞን 
ናብኡ ንኽንበጽሕ ስለ ንጽዕርን፡ 
መጻኢና ውሑስ ይኸውን። 
• ጽቡቕ ነብሰ ግምት ኣማዕብል። 
ሓይሊ ናይ ሓሳባትካን ቃልካን 
ዳህስስ። ኣተሓሳስባና፡ ንባህርናን 
ኣመለኻኽታናን ኣዝዩ’ዩ ዝጸልዎ። 

ካብ’ዚ ዝብገስ ተግባራትናን ህይወትናን፡ 
ብኣተሓሳስባና ክጽለው ንቡር እዩ። 
ከምዚ ስለ ዝኾነ ከኣ፡ ኣብ ህይወትና 
ብዛዕባ እንታይ ከም እንሓሳብ ዓቢ 
ጥንቃቐ ምግባር ኣገዳስነት ኣለዎ።
• ብዛዕባ ሕሉፍ ውድቀት 
ኣይትዘክር። ካብ ገይጋኻ ምምሃር 
ኣገዳሲ ነገር እዩ። 
እቲ ዝዓበየ ገይጋ ግን ሓንቲ ገይጋ 
ኣብ ዝፈጸምካሉ ግዜ ኣብ ገዛእ ነብስኻ 
ዝነበረካ እምነት ምስ እተጥፍእ’ዩ።
ኣብ ክንዳኡስ ነቲ ገይጋ ስለምንታይን 
ብኸመይን ከምዝፈጸምካዮ ምምርማር 
እቲ ዝበለጸ’ዩ።

ዛዕባ ሎሚዛዕባ ሎሚዛዕባ ሎሚዛዕባ ሎሚ
ዝኽሪ ሚያዝያ

ስልጡን ህዝቢ - ሕማቕ ዕጫ   ብኣጋጣሚ ዝኽሪ 32 ዓመት ረፈረንዱም 
(ሚያዝያ 1993) ከምኡ’ውን መበል 22 
ዓመት ውሳነ ኮምሽን ዶብ ኤርትራን 
ኢትዮጵያን (ሚያዝያ 2002)፡ ጋዜጣ ሓዳስ 
ኤርትራ፡ ቅድሚ ናጽነትን ድሕሪ ናጽነትን 
ዝገጠሞ ብድሆታት ንምዝኽኻር፡ ካብ 
ኣመጻጽኣ ሃገርን ሃገራውነትን ኤርትራ 
ጀሚራ ክሳብ ናጽነት ህዝቢ ኤርትራ ዝሓለፎ 
መድረኻት ብሓጺር ድሕሪ ምግላጽ፡ 
ድሕሪ ናጽነት፡ እንተቐዶ ልኡላውነት 
ኤርትራ ንምቕልባስ እንተዘይቀዶ ንህዝቢ 
ኤርትራ ገሪፍካን ኣንበርኪኽካን፡ ኣብ 
ትሕቲ ቁጽጽር ዞባዊ መልሕቕ ንምእታው፡ 
ብዶብ ተሳቢቡ ናብ ዝተወልዐ ግጭት 
ብምስጋር፡ ክሳብ ቀዳማይ ወራር ወያነ 
ዝነበረ ወተሃደራዊ ኩነታት (ክሳብ ስምምዕ 
ምቁራጽ መጥቃዕቲ ኣየር - ሞራተርዩም) 
ከምኡ’ውን ከም ኣካል ናይቲ ወራር ኣብ 
ልዕሊ ኤርትራውያን ነበርቲ ኢትዮጵያን 
ዝተፈጸመ ግፍዒን ናብ ምብራር ስጉምቲን 
ገሊጻ ነይራ። መቕጸልታኡ ይስዕብ፦ 

ዕንደራን ዘሕንኽ ስዕረትንዕንደራን ዘሕንኽ ስዕረትን

    ኣብ ለካቲት 1999፡ ስርዓት ኣዲስ 
ኣበባ ዝኣኽሎ ደገፍ ሰኒቑ “ተዳልየ ኣለኹ” 
ምስ በለ፡ ነቲ ብመንጎኛነት ምምሕዳር 

ኣመሪካ ተበጺሑ ዝነበረ ግዝያዊ ስምምዕ 
ምቁራጽ መጥቃዕቲ ኣየር ብምፍራስ፡ 
ካልኣይ መጠነ ሰፊሕ ወራር ኣበገሰ። እቲ 
ወራር ባርኾት ምምሕዳር ኣመሪካ ዝነበሮ 
ብምዃኑ ድማ፡ ስምምዕ ምቁራጽ መጥቃዕቲ 
ኣየር እናተጣሕሰ፡ ካብ ፕረዚደንት ክሊንተን 
ይኹን መንግስቲ ኣመሪካ ዝተሰምዐ 
ተሪር ተቓውሞ ኣይነበረን። ውጽኢት 
ናይቲ ኢትዮጵያ ብወተሃደራዊ ክኢላታት 
ኣመሪካን ካልኦት ተሓባበርቲን ተደጊፋ ኣብ 
ወረቐት ዝሓንጸጸቶ ናይ ወራር ውጥን 
ግን፡ ኣብ ባይታ ከምቲ ትጽቢት ዝተገብረሉ 
ክኸይድ ኣይከኣለን። እቲ ወራሪ ሰራዊት፡ 
ኣብ ውሽጢ ሒደት መዓልታት፡ ብሓያል 
መኸተ ተረከብቲ ሕድሪ ኤርትራውያን 
መንእሰያት ሕቖኡ ተጎዚዙ ተረዅመሸ። 
ኣብዚ ወራር’ዚ፡ ወራሪ ሰራዊት ኢትዮጵያ፡ 
ብሕልፊ ኣብ ግንባር ጸሮና ዘጋጠሞ ስዕረትን 
ዘህለቖ ሰራዊትን ኣጽዋርን ዘሕንኽ ታሪኽ’ዩ።
   በዚ ትጽቢት ዘይተገብረሉ ውጽኢት 

ምሒር ዝተሰናበደ ስርዓት ወያነ፡ ግዜ 
ብምሽማት ዝሰፍሐ ምድላዋት ንምግባር፡ 
ነቲ ኣብ መበል 35 ኣኼባ ውድብ ሓድነት 
ኣፍሪቃ ብመንጎኛታት ዝቐረበ ባይታ 
ንስምምዕን ኣገባብ ትግባረኡን (Frame work 
agreement & Modalities) ዝተሰምየ ሰነድ 
ክቕበሎ ተቐሰበ። እቲ ስምምዕ ናብ ትግባረ 
ምእንቲ ከይሰግር ግን፡ እቲ ስርዓት ነቶም 
መንጎኛታት፡ “ተወሳኺ መብርሂ የድልየኒ 
ኣሎ፤ ዘይነጸረ ጉዳያት ኣለዎ፤ ዝያዳ ክዳቐቕ 
ዘለዎ ነጥቢታት ኣሎ” ብዝብል ምስምሳት 

ዕንክሊል እናበለ፡ ንዝቕጽል ገዚፍ ወራር 
ሰፊሕ ምቅርራባት የካይድ ነበረ።
   ኣብ መስከረም 1999፡ ኣመሪካ ምስ 

ኤውሮጳዊ ሕብረት ብሓባር ዘተ ሰላም 
ኣብ እተሳልጠሉ ዝነበረት እዋን፡ ንኣመሪካ 
ዝወከለ ኣሳላጢ፡ ኣንቶኒ ሌክ፡ ነቲ ኣብ ሓምለ 
1999 ኣብ መበል 35 ኣኼባ ውድብ 
ሓድነት ኣፍሪቃ ዝጸደቐ ባይታ ንስምምዕ 
ኣብ ምትግባር ዝሕግዝ ቴክኒካዊ ቅጥዒታት 
ዝተሰምየ ዝርዝራውን ናይ መጨረሽታን 
ሰነድ ሒዙ ቀረበ። ወኪል ኣመሪካ፡ “ኤርትራ 
ኣይትቕበሎን እያ፤ ወይ ብውሑዱ ኣብ ገለ 

ነጥቢታት ክትከራኸር እያ” ዝብል ግምት 
ግዲ ነይሩዎ፡ ነቲ ሰነድ ዘይቅበል ወገን ከቢድ 
ሽግር ክገጥሞ ምዃኑ ከሎ ገና ብምፍርራሕ፡ 
እቲ ሰነድ ንዘተ ፈጺሙ ክፉት ከምዘይኮነ 
ጠቒሱ፡ “ጉሶሞ ወይ ተሓሰሞ” ብዝዓይነቱ 
ውዱእ መልክዕ ኣቕረቦ። ብኣንጻር ትጽቢት 
ምምሕዳር ኣመሪካ ግን፡ ኤርትራ ንቴክኒካዊ 
ቅጥዒታት ሽዑ ንሽዑ ተቐቢላቶ፣ ኢትዮጵያ 
ግን ምስምስ ኣብዝሐት። ምምሕዳር ኣመሪካ 
ከኣ፡ ነዚ ሰነድ’ዚ ዝተሓሰመ ወገን ሽግር 
ክገጥሞ’ዩ ኢሉ ከምዘየፈራርሐ፡ ዝኣተዎ 
መብጽዓ ከይተግበረ፡ መልሓሱ ሓይኹ 
ኣጽቀጠ። ፈውሲ ሕሜታ ግን፡ ምምሕዳር 
ኣመሪካ ብመገዲ ባይቶ ጸጥታ፡ ኣብ ልዕሊ 
በዳልን ተበዳልን፡ ተሓሳምን ተቐባልን ብዘይ 
ኣፈላላይ ናይ ኣጽዋር እገዳ ክውሰን ደረኸ።
   ኣብ ግንቦት 2000፡ ስርዓት ኢትዮጵያ 

“ደጊም ንዘየዳግም ወሳኒ መጥቃዕቲ ተዳልየ 
ኣለኹ” ኢሉ ምስ ተኣማመነ፡ ብደገፍ ስለያዊን 
ወተሃደራዊን ሓበሬታ ምምሕዳር ኣመሪካን 
መሻርኽቱን፡ ብ12 ግንቦት 2000 ን3ይ 
መጠነ ሰፊሕ ወራር ነቐለ። ይኹን’ምበር፡ 
ሽዑ እውን እቲ ወራሪ ሰራዊት፡ ብምኩራት 
ኤርትራውያን ተዋጋእቲ ተሪር መኸተ 
ገጢሙዎ፡ ነዊሕ ምድላው ዝገበረሉ ውጥኑ 
ተዘሪግዎ፡ ዝሓለኖ ሸቶ ክወቅዕ ኣይከኣለን። 
    ኣብዚ ሳልሳይ መጠነ ሰፊሕ ወራር’ዚ፡ 

ሸቶ ናይቲ ዝተሓንጸጸ ወተሃደራዊ 
ውጥን፡ ኣስመራ ብምእታው ንመንግስቲ 
ኤርትራ ምእላይ’ዩ ነይሩ። ይኹን’ምበር 
ብኹሉ ግንባራት ዝኸፈቶ መጠነ ሰፊሕ 

መጥቃዕቲታት ሓይሉ ጸንቂቑ ሒግግ በለ። 
ኣብ ባይታ እዚ እናኾነ፡ ብጻዕሪ ፕረዚደንት 
ኣልጀርያ ዓብደልዓዚዝ ቡተፈሊቃ፡ ነቲ 
ኲናት ንምዕራፍ ወከልቲ ኤርትራን 
ኢትዮጵያን ንዘተ ኣብ ኣልጀርስ ከምዝራኸቡ 
ተገብረ። ኣብቲ ቅንያት’ቲ ስርዓት ወያነ፡ 
ብሓደ ወገን ንዘተ ኣብ ኣልጀርስ ኮፍ ኢሉ 
ከብቅዕ፡ በቲ ካልእ ወገን ብውሑዱ ዓሰብ 
ተቘጻጺርካ፡ ላዕለዋይ ኢድ ሒዝካ ኣብ 
ዘተ ምእታው ብዝብል ሓሳብ፡ ኣብ ግንባር 
ዓሰብ ተደጋጋሚ ፈተነታት እናካየደ ነቲ 
ዘተ-ሰላም ን10 መዓልታት ከናውሖ እኳ 
እንተፈተነ፡ እዚ ናይ ቅብጸት ፈተነ’ዚ እውን 
ኣይሰለጠን። ሰራዊት ኤርትራ፡ ብኣዝዩ 
ውሕሉል ወተሃደራዊ ስልቲ፡ ኣብ ግንባር 
ዓሰብ ንሰራዊት ወያነ ኣዳኺሙ፡ ብጸረ-
መጥቃዕቲ ነቲ ወራሪ ሰራዊት ሓግሒጉ 
ንምጽራግ ኣብ ዝነቐለሉ ግዜ ድማ፡ ወያነ 
ኣብ ልዕሊ ሰራዊቱ ዘንጠጠየ ከቢድ ሓደጋ 
ንምውጋድ፡ ተጓይዩ ኣብ ስምምዕ ኣልጀርስ 
ክፍርም ተገደደ።
   ኣብ ሰለስቲኡ መጠነ ሰፊሕ ወራር 

ወያነ፡ ኣመሪካን መሻርኽታን ብቐጥታን 
ብመንገዲ ወኪላተንን፡ ንስርዓት ወያነ 
ፋይናንስያዊ፡ ስለያዊን ወተሃደራዊን ሓገዝ 
የስንቕኦ ምንባረን ዝተኸወለ ኣይኮነን። 
ጭብጢታቱ ስኑድ እዩ። 

ምዕልባጥ ድሕሪ ስዕረትምዕልባጥ ድሕሪ ስዕረት

    እቲ ኣብ ጠረጴዛ ብቐሊሉ ብሕጋውን 
ሰላማውን መገዲ ክፍታሕ ዝኽእል ዝነበረ 
ጉዳይ ዶብ ኤርትራን ኢትዮጵያን፡ ብዓማጺ 
ዕላማታት ወያነን ኣሳሰይቱ ግዳማውያን 
ሓይልታትን ናብ ዘየድሊ መጠነ ሰፊሕ 
ኲናት ብምዕራጉ፡ ካብ ግንቦት 1998 
ክሳብ ሰነ 2000 ኣብ ዝተኻየደ ወተሃደራዊ 
ረጽሚ፡ ህዝቢታት ኤርትራን ኢትዮጵያን 
ዝኸፈሉዎ ዋጋ ቀሊል ኣይነበረን። እንተኾነ 
ምትእትታው ግዳማውያን ሓይልታት 
ኣውራ ምምሕዳር ኣመሪካ በዚ ኣየብቅዐን። 
ነቲ ብዙሕ ህይወት ዝቐዘፈን ከቢድ ዕንወት 
ዘኸተለን መጠነ ሰፊሕ ኲናት ንምዕራፍ፡ 
ብጻዕሪ ግዱሳት ወገናት ዝተበጽሐ ስምምዕ 

ኣልጀርስ፡ ኣብ ግብሪ ከይውዕል፡ ስርዓት 
ወያነ ዝፈጠሮ ዕንቅፋትን ን20 ዓመታት 
ዝቐጸለ ኩነተ-ተጻብኦን ምስሳይ እውን፡ 
ብኣመሪካን መሻርኽታን ኣብ ልዕሊ 
ክልቲኦም ህዝብታትን፡ ህዝብታት ዞባናን 
ዝተስገደደ ካልእ ዝዓበየ በደል እዩ። 
   ብመሰረት ስምምዕ ኣልጀርስ፡ ዳናዪ 

ኮምሽን ቆይሙ፡ ስርሑ ኣብ ዘሰላስለሉ ዝነበረ 
ግዜ፡ (2000-2002) ብጸቕጢን ታህዲዳትን፡ 
ውሳነ ናይቲ ኮምሽን ንምጽላውን ፍትሒ 
ንምጉዕጻጽን ዝከኣል ፈተነታት ተኻይዱ’ዩ። 
ግን ኩሉ ሃቐነታት ኣይሰመረን። ኮምሽን 
ዶብ ኤርትራን ኢትዮጵያን እምበኣር፡ 
ንብዙሕ ምትእትታውን ጸቕጢን እንተላይ 
ብገንዘብ ንምስድዑ ዝተገብረ ፈተነታት 
ሰጊሩ’ዩ፡ ኣብ መወዳእታ፡ ብ13 ማዝያ 2002 
ውሳነ ክህብ ዝበቕዐ። ኮምሽን ዶብ ውሳነኡ 
ኣብ ዝሃበሉ ዕለት፡ ሚኒስተር ጉዳያት 
ወጻኢ ስርዓት ወያነ ብተርባጽ ናብ ሜድያ 
ቀሪቡ፡ ነቲ ኮምሽንን ስርሑን ብምንኣድ፡ ነቲ 
ውሳነ ከምዝተቐበሎ ምግላጹ ኣይርሳዕን። 
ኣይሰሙን ኣይሳልስቲ ግዳ፤ “እቲ ውሳነ 
ርዱእ ኣይኮነን፤ መብርሂ ንደሊ ኣለና” ዝብል 
ጥርዓን ካብቲ ስርዓት ናብቲ ኮምሽን ቀሪቡ። 
እዚ ተዋቓዒ መግለጺታት’ዚ፡ ኣብ ግዜኡ 
ንብዙሓት ዘገረመ ነበረ። 
    ኣብ ክረምቲ ናይ 2002፡ ኮምሽን 

ዶብ ስምምዕ ኣልጀርስ ብዘሰከሞ ሓላፍነት 
መሰረት፡ ዶባት ኣብ ባይታ ንምምልካት 
ምድላዋቱ ኣጻፊፉ፡ ኣብ ወርሒ ታሕሳስ 
2002 ምትካል ኣዕኑድ ምእንቲ ክጅመር፡ 
እቲ ዝተዳለወ ካርታ ንክልቲኦም ወገናት 
ብምርካብ፡ ኣብ ቀጻሊ ዕማም ዝሕግዝ 
ርእይቶታቶም ክገልጹ ዕድል ሂቡ ነይሩ። 
ኤርትራ ንስራሕ ይሕግዝ’ዩ ዝበለቶ 
ቴክኒካዊ ርእይቶታት ኣብ 17 ገጻት ኣስፊራ 
ከተቕርብ እንከላ፡ ስርዓት ወያነ ግን 141 
ገጻት ዝሓዘ፡ ካብ ቴክኒካዊ ርእይቶ ወጻኢ፡ 
ንብይን 13 ሚያዝያ ክግልብጥ ዝህቅን፡ እቲ 
ብ13 ሚያዝያ ዝተወሰነ ሕንጻጽ ምትዕርራይ 
ክግበረሉ ዝሓትት፡ መስደመም ጥርዓን’ዩ 
ኣቕሪቡ። 
   ከም መልሲ ግብሪ ናይዚ ጥርዓን’ዚ፡ 

ኮምሽን ዶብ፡ ብ21 መጋቢት 2003፡ 
ናይ ክልቲኦም ወገናት ርክብ ብምዕዳም፡ 
ኣብቲ ብብይን 13 ሚያዝያ ዝተወሰነ 
ዶብ ክግበር ዝከኣል ምቅይያር ከምዘየለ፡ 
እቲ ኮምሽን ብመሰረት ስምምዕ ኣልጀርስ፡ 
ሓላፍነቱን ስልጣኑን፡ መግዛእታዊ ውዕላትን 
ተዛመድቲ ኣህጉራዊ ሕጊታትን ምርኩስ 
ብምግባር ዶባት ምሕንጻጽን ምምልካትን 
ጥራይ ምዃኑ ብዘየዳግም ቃላት ገሊጹ 
ንስርዓት ወያነ ኣቕበጾ። በዚ ተስፋ ዝቘረጸ 
ቀዳማይ ሚኒስተር ወያነ፡ ኣብ መስከረም 
2003፡ ንብይን ኮምሽን ዶብ፡ “ዘይሕጋዊ፡ 

ዘይሓላፍነታዊን ዘይቅኑዕን” ኢሉ ብምዝላፍ፡ 
ባይቶ ጸጥታ “ካልእ ኣማራጺ መካኒዝም” 
ከናዲ ብወግዒ ሓተተ። 
  ኮምሽን ዶብ ብወገኑ ደድሕሪ’ዚ 

መግለጺ’ዚ ብ19 ጥቅምቲ 2003፡ ምስ 
ክልቲኦም ወገናት ተራኺቡ፡ ርእይቶታቶም 
ድሕሪ ምስማዕ ናብ ዋና ጸሓፊ ሕቡራት 
ሃገራት ኣብ ዝለኣኾ መበል 11 ጸብጻቡ፡ 
ሽግር ኢትዮጵያ ኣብ ኣገባብ ምምልካት 
ዶብ ዘይኮነ፡ ብቐንዱ ዘይዕግበት ኣብቲ 
ዝተዋህበ ብይን ምዃኑ ብምግላጽ፡ ባይቶ 
ጸጥታ ነቲ ተፈጢሩ ዘሎ ዕንቅፋት ንምስጋር 
ስምምዕ ኣልጀርስ ብዘሰከሞ ትግባረ ብይን 
ናይ ምስግዳድ ሓላፍነት፡ ኣብ ልዕሊ’ቲ 
ስርዓት ጸቕጢ ክገብር ጸዊዑ። ኣብቲ 
እዋን’ቲ ቀዳማይ ሚኒስተር ወያነ፡ ናብ 
ባይቶ ጸጥታን ኮምሽን ዶብን ዝጽሕፎ 
ዝነበረ ሓያሎ ደብዳበታት፡ እቲ ዘከራኽር 
ዝበሃል ከባቢታት 15% ናይቲ ዶብ ጥራይ 
ኮይኑ፡ ንዕኡ ንምፍታሕ ፍሉይ መካኒዝም 
ክቐውም ዝሓትት’ዩ ነይሩ። ኮምሽን ዶብ 
ነዚ ኣመልኪቱ ካብ ዝሃቦ ሓያሎ ሕጋዊ 
መልሲታት ሓደ ከምዚ ዝስዕብ ይብል፡- 
  “ኢትዮጵያ፡ ነቲ ‘ዘሰሓሕብ ክፋል ናይ 

ዶብ’ ንምምልካት ካልእ ኣማራጺ መካኒዝም 
ክፍጠር እማመ ኣቕሪባ ኣላ። ምቛም ካልእ 
መካኒዝም፡ ነቲ ብዓንቀጽ 4.2 ናይ ስምምዕ 
ኣልጀርስ ንኮምሽን ዶብ ዝተዋህበ ስልጣን 
ዝግህስ ዘይሕጋዊ ተግባር እዩ። ብተወሳኺ፡ 
እቲ “ኣሰሓሓቢ” ተባሂሉ ብኢትዮጵያ 
ዝግለጽ ዘሎ ዶብ፡ ኢትዮጵያ በይና ከም 
ኣሰሓሓቢ እትፈልጦ እምበር፡ ኣሰሓሓቢ 
ዝብሎ ካልእ ወገን የለን።”  
   ኮምሽን ዶብ ስዒቡ ናብ ባይቶ 

ጸጥታ ኣብ ዝልኣኾ መበል 12፡13፡14፡15 
ጸብጻባት እውን፡ ዕንቅፋታት ኢትዮጵያ ገና 
ከምዘይተኣልየ፡ ከም ውጽኢቱ ድማ፡ እቲ 
ኮምሽን ስርሑ ከሳልጥ ከምዘይከኣለ እናገለጸ፡ 
ኢትዮጵያ ዝፈጠረቶ ዕንቅፋት ተሰጊሩ፡ 
ስርሑ ክቕጽል ተስፋ ብምግባር፡ ቁጽሪ 
ሰራሕተኛታት ጥራይ ብምጉዳል፡ ኣብያተ 
ጽሕፈቱ ከይዓጸወ ይጽበ ከምዘሎ ብቐጻሊ 
የመልክት ነበረ።

    ኣብዚ ዝተጠቕሰ ግዜ ምምሕዳር 
ኣመሪካ፡ ነቲ ጉዳይ ናብ ካልእ ዘይሕጋዊ 
ማእዝን ኣንሸራቲቱ ናብ ሹኩሹካ ንምእታው፡ 
“ተፈጢሩ ዘሎ ዕንቅፋት ንምስጋር፡ ዘተ 
(ዲያሎግ) ክግበር ኣለዎ” ዝብል ሰፊሕ 
ዲፕሎማስያውን ፕሮፖጋንዳዊን ዘመተ 
ተታሓሓዞ። ሕቡራት ሃገራት ከይተረፈ፡ 
ካብ ሕጋዊ መስመር ወጺኡ፡ ነዚ ዘይሕጋዊ 
ጸወታ ከሳስይ ዓቢ ድርኺት ተገብረሉ። በዚ 
ድማ፡ ሚስተር ሎይድ ኣክስዎርዚ ዝተባህለ 
ዲያሎግ ዘሳልጥ ካናዳዊ ብዓል ስልጣን 
ተመዚዙ፡ “ፍሉይ ልኡኽ ሕቡራት ሃገራት” 
ዝብል ስም ተጠሚቑ፡ ብመገዲ ባይቶ 
ጸጥታ ናብ ክልቲአን ሃገራት ዲፕሎማሲያዊ 
መገሻታት ከካይድ ተላእከ። መንግስቲ 
ኤርትራ ግን ኣይተዳህለለን። ኣብ ሕጋዊ 
መርገጺኡ ብምጽናዕ፡ ምምዛዝ ፍሉይ 
ልኡኽ ሕቡራት ሃገራት፡ ሕጋውነት 
ከምዘይብሉን ልዕሊ ኮምሽን ዶብ በሪኹ 
ክቕመጥ ዝኽእል ዳኛ ከምዘየለን ብምግላጽ 
ኣትሪሩ ተቓወሞ። በዚ ድማ እቲ ዝተኣልመ 
ተንኰል ነዊሕ ከይከደ በርዒኑ ተረፈ። 
ሕጋዊ ሞጎተ ኤርትራ ክስገር ዘይክእል ምስ 
ኮነ ድማ፡ ሕቡራት ሃገራት ንመዝነት ፍሉይ 
ልኡኽ ክስርዞ ተገደደ።   

                     ይቕጽል. . . ይቕጽል. . .

(8ይ ክፋል)
ኣሴር ሰለሙን

ፍሉይ ልኡኽ ሕቡራት ሃገራት ሎይድ ኣክስዎርዚ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ስፖርታዊ ውድድር ንኡስ ዞባ ደቡባዊ ምዕራብ ተዛዚሙ

ስፖርታዊ ውድድር ጨንፈር ሚኒስትሪ 
ትምህርቲ ንኡስ ዞባ ደቡባዊ ምዕራብ፡ ዝሓለፈ 
ሰሙን ኣብ ሜዳ ቤት ትምህርቲ ቀይሕ ባሕሪ 
ተዛዚሙ።
  በዚ መሰረት፡ ኣብ ኵዕሶ እግሪ መባእታ 

ዕድመ 10ን 11ን ደቂ ኣንስትዮ፡ ቤ/ት 
ቅሳነት፡ ቤ/ት ደብረሳላን ቤ/ት ዓዲ ኣቤቶን 
ካብ ቀዳማይ ክሳብ ሳልሳይ ወጺአን። ብወገን 
ደቂ ተባዕትዮ ድማ፡ ሰምበል፡ ቅሳነትን ፈለገን 
ተመሳሳሊ ደረጃ ሒዘን።
  ኣብ ኵዕሶ እግሪ ማእከላይ ደረጃ ዕድመ 

12ን 13ን ደቂ ኣንስትዮ፡ ሓድነት ንናጽነትን 
ሰምበልን ኣኸቲላ ቀዳመይቲ ወጺኣ። ኣብ 
ናይ ደቂ ተባዕትዮ ከኣ፡ ፈለገ፡ ናጽነትን 
ሰምበልን ተዓዊተን። 
  ኣብ ኵዕሶ መርበብ ማእከላይ ደረጃ ደቂ 

ኣንስትዮ፡ ሓድነት ቀዳመይቲ ክትወጻእ ከላ፡ 
ሰምበልን ናጽነትን ተመራሪሐን ስዒበናኣ። 
ብወገን ደቂ ተባዕትዮ ከኣ፡ ሰምበል፡ ሓድነትን 
ናጽነትን ዕዉታት ኮይነን።
  ኣብ ኵዕሶ ሰኪዐት ደቂ ኣንስትዮ፡ ሓድነት፡ 

ሰምበልን ዓዲ ኣቤቶን፡ ብደቂ ተባዕትዮ ድማ፡ 
ናጽነት፡ ሓድነትን ሰምበልን ተመሳሳሊ ደረጃ 
ሒዘን። 
  ኣብ ዳርባ ዓረር ማእከላይ ደረጃ፡ ቀዳመይቲ 

ባትሴባ ጉርጃ ካብ ናጽነት፡ ካልአይቲ ሪም 
ተኽለሃይማኖት ካብ ፈለገ፡ ሳልሰይቲ ነብያት 
ጎይትኦም ካብ ዓዲ ኣቤቶ ኮይነን። ዮናታን 

ዓንዶምን ብእምነት ግርማይን ክልቲኦም ካብ 
ሓድነት፡ ዮስያስ ገብረሂወት ካብ ዓዲ ኣቤቶ 
እውን ተዓዊቶም። 
  ኣብ ዳርባ ጭማራ፡ ሳብሪና ጉዕሽ - 

ሓድነት፡ ሊድያ ስሞኦን - ዓዲ ኣቤቶ፡ 
ቤተሊሄም ሃብቶም - ሰምበል ተዓዊተን። 
ዮናታን ዓንዶም - ካብ ሓድነት፡ ሜሮን 
ስሞኦን - ካብ ዓዲ ኣቤቶ፡ ኣቤል ኣማንኤል - 
ካብ ሓድነት እውን ተሸሊሞም። 
  ኣብ ዳርባ ዲስካስ፡ ፌቨን ዳኒኤልን 

ደሊና መብራህቱን ካብ ሓድነት፡ ሚካል 
ሙሴ ካብ ዓዲ ኣቤቶ ከምኡ’ውን ሳሙኤል 
ተኽለማርያም - ፈለገ፡ ኣቤል ኣማኑኤል - 
ሓድነት፡ ኢዮቤል ቢንያም - ፈለገ ተመሳሳሊ 
ደረጃ ሒዞም።

  ብዘይካ’ዚ፡ ኣብ ኣብ ቅድድም ብሽክለታ 
ማውንቴይን ባይክ ዕድመ 12ን 13ን፡ ህያብ 
ጊላይ ካብ ሓድነት ንሄራን ግርማይ - ፈለገ፡ 
ሆሳእና ፋሲል - ናጽነት መሪሓ ተዓዊታ። ኣብ 
ተመሳሳሊ ዕድመ፡ ናታን ፋኑስ - ፈለገ፡ እሰይ 
- ሓድነት፡ ሰናይ ጸጋይ - ፈለገ ተዓዊቶም።
  ኣብ ክሊ ዕድመ 14ን 15ን ደቂ ተባዕትዮ 

ድማ፡ ንፍታሌም ኣቤልን እሰይ ወልደሩፋኤልን 
ክልቲኦም ካብ ሓድነት፡ ከምኡ’ውን ፊሊጶስ 
ወልደሚካኤል ተዓዊቶም። ዋንጫ፡ መዳልያ፡ 
ዕጥቂን ኮዓሳሱን ድማ ተሸሊሞም። 
  ኣብዚ ሽዱሽተ ዓይነታት ስፖርትን ያታዊ 

ጸወታን ዝተሰርዐሉ ውድድር፡ ኣስታት 
1500 ተማሃሮ ከም ዝተሳተፍዎ’ውን፡ ካብቲ 
ጨንፈር ዝተረኽበ ሓበሬታ የረድእ።

ስፖርታዊ ውድድር እዚ ምብራቕ ይቕጽል
ስፖርታዊ ውድድር እዚ ምብራቕ፡ ብዝተፈላለየ ዓውዲ ዝሓለፈ ሰሙን ቀጺሉ። 
  ብ17 ሚያዝያ ኣብ ሜዳ ድሕቱም ጋንታታት ደቂ ተባዕትዮ ኵዕሶ እግሪ ራስ ዱሜራን 

ድራጎንን ተጻዊተን። ድራጎን ካብ ያፌት ሓሰን ክልተ ሸቶታት፡ ራስ-ዱሜራ ካብ ሮቤል 
መድሃኔን መሓመድ ዑስማንን ተመሳሳሊ ክልተ ሸቶታት ብምቝጻር 2ብ2 ተፈላልየን። 
  ኣብ ኵዕሶ መርበብ ደቂ ኣንስትዮ ድማ፡ ስዱሕ ዒላ ንራስዱሜራ 2ብ0፡ ድራጎን ንሰላሞ 

2ብ1 ስዒረናአን። ኣብ ኵዕሶ ሰኪዐት ደቂ ኣንስትዮ ከኣ፡ ቢሻ ንድራጎን 23ብ18፡ ሰላሞ ንፍልፍል 
44ብ19 ረቲዐናአን።
  ብ18 ሚያዝያ ኣብ ዝተሰላሰለ ጸወታ ኵዕሶ እግሪ፡ ቡያን ቀይሕ ኮኮንን ተጋጢመን። 

ቀይሕ ኮኮን፡ ቀዲማ ካብ ሱራፊኤል ተወልደ ብዝረኸበታ ሸቶ ክሳብ ተወሳኺ ደቒቕ፡ 1ብ0 
መሪሓ ክትዕወት ቀሪባ ነይራ። እንተኾነ፡ ኣብ ተወሳኺ ኣርባዕተ ደቓይቕ፡ ቡያ ብመገዲ 
ቅላዕ መቕጻዕቲ ካብ ሲራክ ኣማኑኤል ሸቶ ኣቝጺራ 1ብ1 ተፈላልያ። በዚ ውጽኢት ቡያ ካብ 
ምድባ ብ20 ነጥቢ ቀዳመይቲ ኮይና ናብ ዝቕጽል መድረኽ ክትሓልፍ እንከላ፡ ቀይሕ ኮኮን 
ብ17 ነጥቢ ካልአይቲ ኮይና ሓሊፋ። 
  ቀዳም ድማ፡ ቢሻን ሰላሞን እየን ተጻዊተን። ኣብዚ ጽቡቕ ምንቅስቓስ ዝተራእዮ ጸወታ፡ 

ሰላሞ እያ ቀዲማ ካብ ዮናስ ገብረዝጊ ብዝረኸበታ ሸቶ መሪሕነት ሒዛ። ቢሻ ድማ፡ ብመገዲ 
ኣብርሃም ተኽለሃይማኖት (ማነ) እተመዓራርያ ሸቶ ኣቝጺራ። ኣብ ካልኣይ እብረ ዝተመዝገበ 
ሸቶ ብዘይምንባሩ ድማ፡ 1ብ1 ተፈላልየን። ቢሻ ብ15 ነጥቢ ንምድባ መሪሓ ናብ ዝቕጽል 
መድረኽ ሰጊራ። ዋልታ ድማ፡ ካልአይቲ ኮይና ስዒባታ። 
  ብተወሳኺ ኣብቲ ዕለት ኵዕሶ መርበብ ደቂ ተባዕትዮ ተኻዪዱ ነይሩ። ስዱሕዒላ ንቡያ 

3ብ0፡ ድራጎን ንቀይሕ ኮኮን 3ብ2 ስዒረናአን። 
  ኵዕሶ እግሪ ደቂ ኣንስትዮ’ውን ተሰላሲሉ ነይሩ። ፈለማ ሰላሞን ራስ ዱሜራን ተራኺበን። 

ራስ ዱሜራ ብመንገዲ ሉልያ ኢሳኩር ዝረኸበታ ሸቶ ድማ፡ 1ብ0 ተዓዊታ። ዋልታን ቢሻን 
ኣብ ዘካየዳኦ ጸወታ፡ ዋልታ ድሕሪ ዕረፍቲ ካብ ሳብሪን ቴድሮስ ክልተ ካብ ሊድያ ግርማይ 
ሓንቲ ሸቶ ረኺባ 3ብ0 ተዓዊታ። 
  ብተወሳኺ፡ ኣብ ኵዕሶ ሰኪዐት ደቂ ተባዕትዮ፡ ዋልታ ንፍልፍል 73ብ43፡ ሚራስ ንድራጎን 

68ብ51 ስዒረናአን።

ታህ፡ ካብ ለቨርኩሰን ክወጽእ ምዃኑ ኣፍሊጡ
ተኸላኻላይ ባየር ለቨርኩሰን - ጆናታን ታህ፡ 

ምስ ምዝዛም እዚ ወቕቲ ካብዛ ጀርመናዊት 
ጋንታ ብናጻ ክፋኖ ምዃኑ ኣፍሊጡ።
  ኣብ 2015 ናብዛ ጋንታ ዝተጸምበረ ታህ፡ 

ሓደ ዕቑድ ተሰሊፉላ እዩ ውዕሉ ዛዚሙ 
ዝፋኖ ዘሎ። “ሓዲሽ ውዕል ከምዘይፍርም 

ካብ ምጅማር እዚ ወቕቲ ጀሚረ ኣነጺረዮ 
እየ፣ ዝኾነ ከኣ ዝተቐየረ የለን።” ብምባል፡ ካብዛ 
ክለብ ክወጽእ ምዃኑ ብወግዒ ኣፍሊጡ።
  እዚ ወዲ 29 ዓመት ጀርመናዊ፡ ዛጊት 

ናብ ኣየነይቲ ክለብ ከምዘብል ኣይተፈልጠን 
ዘሎ። “ንሕጂ ከምኡ ኢሉ ክጸንሕ እዩ።” 

ክብል’ውን፡ ንጹር ንዘየለ መጻኢኡ ገሊጽዎ።
  ስም እዚ 1.95 ሜተር ዝቑመቱ ጉልቡት 

ተኸላኻሊ፡ ምስ ዓበይቲ ክለባት ባየር ሙኒክ፡ 
ሪያል ማድሪድ፡ ባርሴሎናን ገለ ክለባት 
እንግሊዝን ተኣሳሲሩ ይለዓል እዩ። ብፍላይ 
ኣብ ቡንደስሊጋ ብልጭ ንዝበሉ ተጻወትቲ 
ብምልቃም እትፍለጥ ባየር ሙኒክ፡ ዝሓለፈ 
ክራማት ከተፈርሞ ምፍታና ይግለጽ።
  ብዣቪ ኣሎንሶ እትቕለስ ባየር ለቨርኩሰን፡ 

ዝሓለፈ ዓመት ኣብ ታሪኻ ንፈለማ ግዜ ዋንጫ 
ቡንደስሊጋ ከተልዕል፡ ኣስተዋጽኦ ጆናታን ዓቢ 
ነይሩ። ኣብዚ ወቕቲ ካብ መራሒት ዘላ ባየር 
ሙኒክ ብሸሞንተ ነጥቢ ድሒራ ካልአይቲ 
ትርከብ እዛ ክለብ፡ ድሮ መተካእታኡ ኣብ 
ምንዳይ ትርከብ። ንጀርመናዊ ናይ ማእከል 
ተኸላኻሊ ኤሲ ሚላን - ማሊክ ቲያው 
ድማ ኣብ ራዳራ ኣእትያቶ ኣላ። ብፍላይ 
ኣብ ሰሪ’ኣ ታሽዓይ ደረጃ ሒዛ ዘላ ኤሲ 
ሚላን፡ ንዓመታ ኣብ ሻምፕዮንስ ሊግ ዘሳተፋ 
ደረጃ እንተዘይሒዛ፡ ለቨርኩሰን ክሰልጣ ዘሎ 
ተኽእሎ ክዓቢ ከምዝኽእል ግምት ኣሎ።

ግሪንዉድ፡ ታሪኽ ንምስራሕ . . .
ተጻዋታይ ማርሴ - ማሶን ግሪንዉድ፡ ኣብ 

ቀዳማይ ዓመቱ ዝበዝሐ ሸቶታት ዘመዝገበ 
ተጻዋታይ ክለብ ክኸውን ቀሪቡ።
  ማርሴ፡ ቀዳም ምሸት ንሞንትፐሌር 5ብ1 

ኣብ ዝሰዓረትሉ ጸወታ፡ ግሪንዉድ፡ ሓንቲ ፍጹም 
ቅላዕ እትርከበን ክልተ ሸቶታት ኣቝጺሩ። ዛጊት 
ኣብ ናይ ሊግ 1 ፈረንሳ ዘቝጸሮ ሸቶታት ድማ፡ 
ናብ 18 ክብ ኣቢልዎ።
  ኣብ ታሪኽ እዛ ጋንታ፡ ኣብ ቀዳማይ ዓመቱ 

ዝበዝሐ ናይ ሊግ ሸቶታት ብምቝጻር ክብረ-

ወሰን ሒዙ ዘሎ፡ ባፈቲምቢ ጎሚ እዩ - ብ20 
ሸቶታት ኣብ 2016-17። ብሉጽ ኣይቮሪያዊ 
ኣጥቃዓይ - ዲዴር ድሮግባ ድማ፡ ኣብ 2003-
04 ዘመዝገቦ 19 ሸቶታት ክሳብ ጎሚስ ዝሰብሮ 
ክብረ-ወሰን ኮይኑ ነይሩ። 
  ኣብዚ እዋን ድማ፡ ሓዲሽ ክብረ-ወሰን 

ንምጽሓፍ ቀሪቡ ኣሎ - ግሪንዉድ። እዚ ናይ 
ክንፊ ኣጥቃዓይ፡ ኣብዘን ተሪፈን ዘለዋ ኣርባዕተ 
ናይ ሊግ ግጥማት ነዚ ክብረ-ወሰን ከሐድሶ 
ዕድል ኣለዎ።

መደብ ጸወታ
ሎሚሎሚ

ፕሪመር ሊግፕሪመር ሊግ
ማን ሲቲ - ኣስቶን ቪላ 10፡00 ድ.ቀ

ላ’ሊጋላ’ሊጋ
ባርሴሎና - ማዮርካ 10፡30 ድ.ቀ

ጽባሕጽባሕ
ፕሪመር ሊግፕሪመር ሊግ

ኣርሰናል - ክሪስታል ፓላስ 10፡00 ድ.ቀ
ላ’ሊጋላ’ሊጋ

ገታፈ - ሪያል ማድሪድ 10፡30 ድ.ቀ

“ምስ ኣስቶን ቪላ እነካይዶ ግጥም፡ ልክዕ ከም ናይ ፍጻመ እዩ” ዓላሚ ማን ሲቲ
ዓላሚ ማን ሲቲ - ፐፕ ጓርድዮላ፡ ጋንታኡ 

ዝመጽእ ወቕቲ ኣብ ሻምፕዮንስ ሊግ ዘእትዋ 
ደረጃ ንምሓዝ ኣብ እትቃለሰሉ ዘላ እዋን፡ 

ንናይ ሎሚ ሰሉስ ግጥም ምስ ኣስቶን ቪላ፡ 
“ልክዕ ከም ናይ ፍጻመ ጸወታ” ክብል 
ገሊጹዎ።

  ናይ ዝሓለፈ ኣርባዕተ ዓመታት ዕውትቲ 
ፕሪመር ሊግ ዝኾነት ማን ሲቲ፡ ሎሚ ዓመት 
ሃንደበት ብቕዓታ ብምንቁልቋሉ፡ ክብራ 
ክትዕቅብ ኣይከኣለትን። ካብኡ ዝገደደ ድማ፡ 
ኣብ ሻምፕዮንስ ሊግ ዘእትዋ ደረጃ ንምሓዝ 
ትጋደል ኣላ።
  እዛ ጋንታ፡ ብ58 ነጥቢ ራብዓይ ደረጃ 

(ትማሊ ምሸት ጋዜጣ ኣብ ሕትመት ከላ 
ኣብ ዝተኻየደ ጸወታ፡ ኖቲንግሃም ንቶተንሃም 
እንተስዒራታ ግና ደረጃኣ ናብ ሓሙሻይ 
ክወርድ እዩ) ሒዛ ኣላ። ከም ቸልሲ 57 ነጥቢ 
ኣኪባ ዘላ ቪላ ድማ፡ ብጸብለልታ ሸቶ ተበሊጻ 
ሻውዐይቲ ኣላ። 
  ወላ’ኳ ፕሪመር ሊግ፡ ዝመጽእ ወቕቲ 

ኣብ ሻምፕዮንስ ሊግ ዘሳትፈን ክለባት 
ካብ ኣርባዕተ ናብ ሓሙሽተ ክብ ከብለን 
እንተዀነ፡ ዛጊት እቲ ፍልልይ ኣዝዩ ጸቢብ 

ብምዃኑ፡ ነፍሲ ወከፍ ጸወታ ንኹለን ኣገዳሲ 
እዩ። ኣብዚ ወሳኒ መድረኽ እንከለዋ ኸኣ፡ 
ሎሚ ሲቲ ኣብ ሜዳኣ ንቪላ ክትዕድማ እያ።
  “ናብ ሻምፕዮንስ ሊግ ዘእትዎም ደረጃ 

ንምሓዝ እዮም ዝወዳደሩ ዘለዉ። ኣንጻር 
ፒኤስጂ ዘካየድዎ ጸወታ ርኢኹሞ ኢኹም፣ 
ኣዝየ እየ ተገሪመ። ኩሉ ነገሮም ዝድነቕ 
እዩ።” ዝበለ ጓርድዮላ፡ “እዛ ጸወታ ልክዕ ከም 
ናይ ፍጻመ (ናይ ዋንጫ) እያ። ደገፍትና 
ኣብዛ ጸወታ የድልዩና እዮም። ምኽንያቱ፡ 
ኣብ ሻምፕዮንስ ሊግ ክንሳተፍ ስለዝደልዩ፡ 
ካብ ፈለማ ደቒቕ ክሕግዙና እትስፎ።” ኢሉ። 
ዝሓለፈ ወርሒ ታሕሳስ ኣብ ቀዳማይ ዙርያ፡ 
ቪላ፡ ኣብ ሜዳኣ 2ብ1 ተዓዊታ ምንባራ 
ይዝከር።
  ብዘይካ’ዚ፡ ጓርድዮላ፡ ኣብ ልዕሊ 

ኣከፋፋሊ እዛ ጋንታ - ሞርጋን ሮጀርስ ዘለዎ 

ኣድናቖት’ውን ገሊጹ። “ኣብዛ ጋንታ ዘለዎ 
ጽልዋ ተኣምር እዩ - እንታይ ዝበለ ተጻዋታይ 
እዩ! ፍሉይ ዝኾነ ተጻዋታይ እዩ ኣብዚ ሊግ 
ዘለና።” ክብል ብዘይ ቃልዓለም ወዲስዎ።
  ወዲ 22 ዓመት ሮጀርስ፡ ሓደ ካብቶም 

ብሉጽ ብቕዓት ዘርእዩ ዘለዉ ተጻወትቲ ቪላ 
ምዃኑ ይፍለጥ። እዚ እንግሊዛዊ፡ ኣብ 2019 
ካብ ዌስት ብሮምዊች ኣልቢዮን ናብ ማን 
ሲቲ ተሰጋጊሩ ነይሩ - ክሳብ 2023፣ እንተኾነ፡ 
ኣብተን ዓመታት ናብ ሰለስተ ክለባት 
ብልቓሕ ብምስግጋሩ፡ ዝኾነ ወግዓዊ ጸወታ 
ኣየካየደላን። ኣብ ለካቲት 2024 ናብ ቪላ 
ድሕሪ ምጽምባሩ ግና፡ ሓደ ካብ ተጠመትቲ 
ተጻወትቲ እዚ ሊግ ኮይኑ ይርከብ። ዛጊት 14 
ሸቶታትን 13 ቀረብን ኣብ ኩሉ ውድድር 
ኣበርኪቱላ ዘሎ ሮጀርስ፡ ፋልማይ ጻውዒት 
ሃገራዊት ጋንታ እንግሊዝ’ውን ክረክብ ክኢሉ 
እዩ - ሳላ ዘርእዮ ዘሎ መሳጢ ምንቅስቓስ።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
  ጎደና ዓዲ ሓወሻ175ቁ. ገዛ 58 ከባቢፖስት ኦፊስ ፊት ፎቶ ኤርትራ 200141

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

22/04/2025
ቤት መሸጣ መድሃኒት ኣንበሳ

22 ሚያዝያ 2025 - ገጽ 12 መበል 34 ዓመት ቁ.100

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ማርታ ክብሮምማርታ ክብሮም

ኤኳዶር - ውጥን ቅንጸላ ፕረዚደንት ንምፍሻል ኣብ ተጠንቀቕ
መንግስቲ ኤኳዶር፡ ኣብታ ሃገር 

ንፕረዚደንት’ታ ሃገር ዳኒኤል ኖባኣ 
ንምቕንጻል ዝወጠኑ ባእታታት ይንቀሳቐሱ 
ከም ዘለዉ ብምግላጽ ጽኑዕ ጸጥታዊ ሓለዋ 
ክካየድ ኣዚዙ። 
ዝሓለፈ ቀዳም፡ ቤት ጽሕፈት መንግስቲ 

እታ ሃገር ኣብ ዘውጸኦ መግለጺ፡ ሓይልታት 
ጸጥታ’ታ ሃገር ካብ ገበናውያን ጉጅለታት 
ንዝፍኖ ተጻብኦ ንምምካት ኣብ ተጠንቀቕ 
ክጸንሑ ከም ዘለዎም ገሊጹ። 
እቲ ፕረዚደንት፡ ኣብዚ ወርሒ’ዚ 

ንኻልኣይ እብረ ኣብ ዝተመርጸሉ፡ ነቲ 

ኣብታ ሃገር ኣስፋሕፊሑ ዘሎ ገበናዊ 
ግጭት ደው ንምባል ከም ዝሰርሕ 
መብጽዓ ምእታዉ ይፍለጥ። 
ኣብ ልዕሊ’ቲ ፕረዚደንት መጥቃዕቲ 

ንምክያድ ዝወጠኑ ኣባላት ግብረ-ሽበራ 
ጉጅለ ካብ መክሲኮን ካልኦት ሃገራትን 
ናብ ኤኳዶር ሰሊኾም ከም ዝኣተዉ 
ዝጠቐሰ ሓበሬታ መንግስቲ፡ ነቲ ፈተነ 
ቅትለት ንምፍሻል ልዑል ጸጥታዊ ሓለዋ 
ክካየድ ከም ዘለዎ ኣነጺሩ። ድሮ’ውን ኣብ 
ሓያሎ ከተማታት’ታ ሃገር ጽኑዕ ጸጥታ 
ክካየድ ከም ዝጀመረ ምንጭታት ዜና’ታ 
ሃገር ሓቢሮም።
ኣፈኛ መንግስቲ እታ ሃገር፡ “ኤኳዶር 

ኣብዚ እዋን’ዚ ኣብ ተጠንቀቕ እያ ዘላ። 
ሰራዊት፡ ፖሊስን ትካላት ስለያን ሓቢሮም 
ይሰርሑ ኣለዉ፡” ዝብል መግለጺ ሂቡ 

ሩስያን ዩክሬንን ‘ስምምዕ ምቁራጽ ተዅሲ’ ጥሒሰናኦ
ሩስያን ዩክሬንን ብምጥሓስ ናይ’ቲ 

ንሒደት ሰዓታት ጥራይ ዝጸንዐ ግዝያዊ 
ምቍራጽ ተዅሲ ንሓድሕደን ይወናጀላ 
ከምዘለዋ ተሓቢሩ።
ፕረዚደንት ሩስያ ቭላድሚር ፑቲን 

ዝሓለፈ ቀዳም ምሸት ብምኽንያት በዓል 
ትንሳኤን ሰብኣዊ ጉዳያትን ን30 ሰዓታት 
ዝጸንሕ ምቍራጽ ተዅሲ ክትግበር 
ምጽውዑ ይፍለጥ። 
እንተኾነ፡ ወተሃደራት ዩክሬይን ነቲ 

ዝተባህለ ስምምዕ ጥሒሶም ኣማኢት 
ድሮናትን ቦምባታትን ናብ መሬት ሩስያ 
ከምዝተኰሱ ሚኒስትሪ ምክልኻል ሩስያ 
ከሲሱ። 

ዩክሬን ብወገና፡ ሩስያ ብልዕሊ 40 
ድሮናት ኣብ ሓያሎ ዞባታት ከም 
ዝደብደበት’ያ ትኸስስ።
ፕረዚደንት ፑቲን፡ ንሰዓታት ዝጸንሕ 

“ስምምዕ ምቁራጽ ተዅሲ” ዝእውጅ 
ዘሎ፡ ኣብ መንጎ ክልቲኦም ወገናት ነባሪ 
ስምምዕ ምቁራጽ ተዅሲ ክትግበር 
ብምምሕዳር ዶናልድ ትራምፕ ሓያል 
ዲፕሎማስያዊ ድፍኢት ኣብ ዝግበረሉ 
ዘሎ እዋን እዩ።
ኲናት ዩክሬንን ሩስያን ደው ክብል 

ዝጽውዕ ዘሎ ፕረዚደንት ኣመሪካ 
ዶናልድ ትራምፕ፡ ዝሓለፈ ሰሙን ዝኾነ 
ተወሳኺ ዝርዝራዊ ሓበሬታ ከይሃበ 

“ኣብዛ ሰሙን ሩስያን ዩክሬንን ስምምዕ 
ክገብራ ተስፋ እገብር፡” ኢሉ ነይሩ። 
ሩስያ፡ ኣብ 2022 ፍሉይ ወተሃደራዊ ስርሒት 

ዝበለቶ መጥቃዕቲ ድሕሪ ምኽፋታ፡ ኣብቲ 
ዞባ ገዚፍ ሰባውን ንዋታውን ክሳራታት ስዒቡ 
ምህላዉ ይፍለጥ። ኲናት ሩስያን ዩክሬንን ናብ 
ዝኸፍአ ዕንወት ከየምርሕ ዝሰግአ ፕረዚደንት 
ትራምፕ፡ ነቲ ጉዳይ ንምፍታሕ ሓያል ጻዕሪ 
ይገብር ምህላዉ’ዩ ዝጥቀስ።
ዝሓለፈ ቀዳም፡ ፕረዚደንት ፑቲን 

ብምኽንያት ሃይማኖታዊ በዓል ንሓጺር 
እዋን ተዅሲ ደው ከምዝብል ብምግላጽ፡ 
“ዩክሬናውያን’ውን ናትና ኣብነት ክኽተሉ 
ተስፋ ኣለኒ። እንተኾነ ዩክሬን ኲናት ምስ 
እትኸፍት ወተሃደራትና ኣብ ተዳሎ ክጸንሑ 
እዮም፡” ብምባል ወግዓዊ መግለጺ ከምዝገበረ 
ይፍለጥ።
ፕረዚደንት ዩክሬን ብወገኑ፡ ኣብ መዓልቲ 

ትንሳኤ 1,882 ቦምባታት ሩስያ ናብ ሃገሩ 
ከምእተሰንደወ ድሕሪ ምኽሳሱ፡ ኣፈኛ 
ሚኒስትሪ ጉዳያት ወጻኢ ሩስያ፡ ማርያ 
ዛኻሮቫ ንክሲ ዩክሬይን ብምኹናን፡ ዩክሬይን 
ኣብቲ ተዅሲ ደው ክብለሉ ዝተባህለ ግዜ 
ካብ ኣመሪካ ብሓገዝ ዝረኸበቶ ሚሳይል 
ከምዝሰንደወት እያ ገሊጻ።

ኣመሪካ ደጊማ ንየመን ትድብድብ
ዕጡቓት ሑቲ፡ ኣመሪካ ኣብ ዝሓለፈ 

ቀዳመ-ሰንበት ንካማራ ዝተባህለት ደሴት 
የመን ድሕሪ ምድብዳባ፡ ኣብ ልዕሊ ርእሰ 
ከተማ’ታ ሃገር ሰንዓ’ውን ደብዳብ ነፈርቲ 
ከምዘካየደት ገሊጾም። 
እቲ መጥቃዕቲ ድሕሪ’ቲ ኣብ ዝሓለፈ 

ቅንያት ኣብ ወደብ ሑደይዳን መዕርፎ 
ነፈርቲ ሰንዓን ዝተኻየደ ጽዑቕ ደብዳብ 
ነፈርቲ ኣመሪካ፡ መበል ሳልሳይ መጥቃዕቲ 
እዩ።
ዝሓለፈ ሓሙስ ኣብ ወደብ ራስ ዒሳ፡ 

ኣብ ዝርከብ መኽዘናት ሻምብቆታት ነዳዲ 
ብዝተኻየደ ደብዳብ ነፈርቲ ኣመሪካ፡ 80 
ሰባት ከምዝተቐትሉን ልዕሊ 150 ሰባት 
ከምዝቘሰሉን ምንጭታት የመን ይሕብሩ።
ኣብ የመን፡ ዕጡቓት ሑቲ ተቘጻጺሮሞ ኣብ 

ዘለዉ ቦታታት ጽዑቕ ደብዳብ ተካይድ ዘላ 

ኣመሪካ፡ ነቲ ተካይዶ ዘላ መጥቃዕቲ ብዝለዓለ 
መልክዑ ከምእትቕጽሎ እያ ትሕብር። 
ምምሕዳር ዶናልድ ትራምፕ ዝሓለፈ 

መጋቢት ኣብ ልዕሊ ሑቲ ጽዑቕ ወተሃደራዊ 
መጥቃዕቲ ክካየድ ድሕሪ ምእዛዙ ጥራይ፡ 
ኣብ የመን ልዕሊ 200 ሰባት ከምእተቐትሉ 
ጸብጻባት’ታ ሃገር የመልክቱ። 
ዕጡቓት ሑቲ ኣብ ልዕሊ’ተን ብቐይሕ 

ባሕሪ ዝሓልፋ መራኽብ ዝፍጽምዎ 
መጥቃዕቲ ደው ክሳብ ዘይበለ፡ ኣመሪካ ነቲ 
ደብዳብ ከምዘይተቋርጾ እያ ተጠንቅቕ።
ካብ ሕዳር 2023 ኣትሒዙ፡ ዕጡቓት 

ሑቲ ንፍልስጤማውያን ዘለዎም ደገፍ 
ንምርኣይ፡ ኣብ ልዕሊ መራኽብ እስራኤልን 
ኣመሪካን መጥቃዕቲ ከካይዱ እንከለዉ፡ ናብ 
ተልኣቪቭ’ውን ሮኬታት ከምዝወንጨፉ 
ይጥቀስ።

ኣብ ትሕቲ ጽኑዕ ሕክምናዊ ክንክን 
ዝጸንሑ ርእሰ ሊቃነ ጳጳሳት ካቶሊካዊት 
ቤተ-ክርስትያን ኣቡነ ፍራንሲስ፡ ትማሊ ሰኑይ 
21 ሚያዝያ ኣብ መንበሪ ቤቶም ካዛ ሳንታ 
ማርታ - ቫቲካን ከምዝዓረፉ ማዕከናት ዜና 
ሓቢረን።
ንሞት ርእሰ ሊቃነ ጳጳሳት ፍራንሲስ ዝሓበሩ 

ብጹእ ካርዲናል ፋረል፡ “ክቡራት ኣሕዋትናን 

ርእሰ ሊቃነ ጳጳሳት ኣቡነ ፍራንሲስ ዓሪፎም
ኣሓትናን፡ ቅዱስ 
ኣቦና ፍራንቸስኮ 
ዓሪፎም ኣለዉ፣ 
ዕረፍቶም ድማ 
ብ ዓ ሚ ቝ 
ሓዘን ንገልጽ 
ኣሎና” ክብሉ 
ሓቢሮም።
ብ ጹ እ 

ካርዲናል ኣስዒቦም፡ “ኣቡነ ፍራንቸስኮ፡ 
ትምህርቲ ወንጌል ተኸቲልና ብትብዓትን 
ኣድማሳዊ ፍቕርን ክንነብር፣ ከምኡ ድማ 
ንዝደኸዩን ኣዝዮም ዝተገለሉን ወገናት 
ክንድግፍ ዝመሃሩ ኣቦ እዮም ነይሮም” 
ክብሉ ገሊጾም።።
ኣቡነ ፍራንሲስ፡ ብሰንበት ንበዓል ትንሳኤ 

ኣመልኪቶም ኣብ ቫቲካን ንዝተኣከበ 
ህዝቢ መልእኽቲ ንምሕላፍ፡ ብዓረብያ 
ተሓጊዞም ኣብ ኣደባባይ ቅዱስ ጴጥሮስ 
ኣብ ዝተረኽብሉ፡ “ክቡራት ኣሕዋተይን 
ኣሓተይን ርሑስ በዓል ፋሲካ ይግበረልና” 
ክብሉ ብመንገዲ ኣፈኛኦም ገሊጾም እዮም። 
እንተኾነ፡ 24 ሰዓታት ኣብ ዘይመልእ ግዜ 
ድማ ኣብ መበል 88 ዓመት ዕድመኦም 
ዓሪፎም።  
ብዙሓት መራሕቲ ሃገራት፡ ብምኽንያት 

ሞት ኣቡነ ፍራንቸስኮ፡ ናይ ሓዘን 
መልእኽትታቶም የመሓላልፉ ኣለዉ።
ናይ ፈለማ ላቲን ኣመሪካዊ ጳጳስ ምዃኖም 

ዝንገረሎም ኣቡነ ፍራንሲስ፡ ብ13 መጋቢት 
2013 እዮም፡ መበል 266 ጳጳስ ካቶሊካዊት 
ቤተክርስትያን ኮይኖም ተመሪጾም።

መንግስቲ ደሞክራሳዊት ሪፓብሊክ 
ኮንጎ፡ ነቲ ብፕረዚደንት ነበር ጆሴፍ ካቢላ 
ዝተመስረተ ሰልፊ ምስ ዕጡቕ ጉጅለ 
ሩዋንዳ ምትሕሓዝ ከምዝጸንሖ ብምኽሳስ 
ኣብታ ሃገር ከይንቀሳቐስ ኣጊዱ። 
መንግስቲ፡ ነቲ ተቓዋሚ ሰልፊ ብኽሕደት 

ሃገር ብምኽሳስ ኩሉ ንብረቱን ገንዘቡን 
ድማ ክህገር ኣዚዙ ከምዘሎ ተፈሊጡ። 
ጆሴፍ ካቢላ፡ ን18 ዓመታት ንደ.ሪ.ኮንጎ 

ከምዝመርሓ ዝፍለጥ እዩ። 
ኣብ ዝሓለፈ ክልተ ዓመታት ካብ ሃገር 

መንግስቲ ኮንጎ ንተቓዋሚ ሰልፊ ኣጊዱ
ወጺኡ ዝቕመጥ ዝነበረ ካቢላ፡ ኣብ መንጎ 
ሃገሩን ዕጡቕ ጉጅለ ኤም23ን ዝግበር 
ስምምዕ ሰላም ንምስታፍ ካብቲ ብስደት 
ክቕመጠሉ ዝጸንሐ ደቡብ ኣፍሪቃ ዝሓለፈ 
ዓርቢ ናብ ሃገሩ ከምዝኣተወ ይግለጽ። 
ተንተንቲ ፖለቲካ እታ ሃገር፡ ምስታፍ 

ካቢላ ኣብ ስምምዕ ሰላም ነቲ ኩነታት 
መሊሱ ክሓላልኾ ከምዝኽእል እዮም 
ዝገልጹ። 
መንግስቲ ደሞክራስያዊት ሪፓብሊክ 

ኮንጎ፡ ንፖለቲካዊ ሰልፊ ጆሴፍ ካቢላ 
ከደስክሎ ከሎ፡ ንኣባላቱ ድማ 
ዝኾነ ምትእኽኻብ ከይገብሩ 
ከልኪሉ ምህላዉ ተሓቢሩ።
ሚኒስተር ፍትሒ እታ ሃገር 

ድማ፡ ኣብ ልዕሊ ካቢላን 
ካልኦት ብኽሕደት ሃገር 
ተኸሲሶም ዘለዉ መራሕቲ 
ሰልፊታትን ሕጋዊ መቕጻዕቲ 
ክውሰን ጸዊዑ ኣሎ።

ኣሎ።
እቶም ዕጡቓት ገበነኛታት ኣንጻር 

ፕረዚደንት ጥራይ ዘይኮነ፡ ንኻልኦት 
ሰበ-ስልጣን መንግስቲ፡ ንህዝባውያን 
መራሕትን ካልኦትን ንምቕንጻል’ውን ከም 
ዘጠቓልል ኣፍሊጦም። 
ማዕከናት ዜና እታ ሃገር’ውን እቶም 

ኣባላት ግብረ-ሽበራ ካብ ላዕለዎት ሓለፍቲ 
ጉዳያት ወጻኢ መክሲኮ ሓገዝ ተገይሩሎም 
ክኸውን ከም ዝኽእል ገሊጸን። 
ኣብተን ቀንዲ ጎረባብቲ ሃገራትን 

ኣፍረይቲ ሓሽሽ ኮኬይን ዝኾና ጎረባብቲ 
ሃገራት ፔሩን ኮሎምብያን ዘጋጥም ናዕብን 
ዕግርግርን ነታ ሃገር’ውን ብኣሉታ ጸልዩዋ 
ከም ዘሎ ይፍለጥ። 
ኣብ ዝሓለፈ ዓርቢ ኣብ ገምገም ባሕሪ 

ኣብ እትርከብ ማናባይ እትበሃል ክፍለ-ሃገር 
ሓደ ጉጅለ ግብረ-ሽበራ ብዝኸፈቶ ተዅሲ 
12 ሰባት ከም ዝሞቱ ተሓቢሩ። 
ኣብ ዝሓለፈ ዓመት፡ ኖቦኣ ኣብታ ሃገር 

ዕጡቓት ሓሽሽ ካብ ንጥፈታቶም ደው 
ንምባል ኣበርቲዑ ከም ዝሰርሕ ገሊጹ 
ምንባሩ ይዝከር።

